
चंडीगढ़| पंजाब के मुख्यमंत्री 
भगवंत मान एक सप्ताह के 
विपश्यना के लिए बेंगलुरु पहुंच 
गए हैं। इस दौरान वह एक निजी 
प्राकृतिक चिकित्सा केंद्र में रहकर 
प्राकृतिक उपचार, योग, ध्यान और 
विशेष आहार योजना के जरिये 
स्वास्थ्य लाभ लेंगे। सीएम पिछले 
काफी समय से लगातार राजनीतिक 
कार्यक्रमों, प्रशासनिक बैठकों और 
सरकारी गतिविधियों में व्यस्त 
रहे। लगातार यात्राओं और व्यस्त 
दिनचर्या के चलते उन्हें थकान की 
शिकायत हुई थी। चिकित्सकों की 
सलाह पर उन्होंने एक सप्ताह का 
स्वास्थ्य कार्यक्रम तय किया है।

नई दिल्ली| प्रधानमंत्री नरेंद्र मोदी 
अगस्त में पंजाब दौरे पर आएंगे। 
केंद्रीय रेल राज्य मंत्री रवनीत सिंह 
बिट्टू ने इसकी जानकारी दी। उन्होंने 
बताया कि पीएम बड़े रेलवे प्रोजेक्ट 
का उद्घाटन करेंगे। राज्य को कई 
अन्य विकास परियोजनाओं की 
सौगात भी देंगे। इससे पहले 1 
फरवरी को पीएम जालंधर में स्थित 
डेरा सचखंड बल्लां पहुंचे थे। यहां 
उन्होंने माथा टेका और संत निरंजन 
दास से मुलाकात की थी। यह दौरा 
2027 के विधानसभा चुनावों से 
पहले दोआबा क्षेत्र में दलित वोटर्स 
को साधने के लिए भाजपा की 
रणनीति का हिस्सा माना गया था।

पंचकूला| हरियाणा सरकार ने 
कॉमन कैडर के तहत कार्यरत 
ग्रुप-डी कर्मचारियों को बड़ा राहत 
भरा विकल्प दिया है। सरकार ने 
ऐसे कर्मचारियों को एक बार का 
विकल्प (वन-टाइम ऑप्शन) 
देने का फैसला किया है, जिसके 
तहत वे कॉमन कैडर में बने रहना 
चाहते हैं या अपने मूल विभाग के 
सेवा नियमों के तहत जाना चाहते 
हैं, इसका चयन कर सकेंगे। मानव 
संसाधन विभाग (कॉमन कैडर-1) 
ने बुधवार को इस संबंध में सभी 
प्रशासनिक सचिवों, विभागाध्यक्षों, 
मंडलायुक्तों और उपायुक्तों को 
आदेश जारी कर दिए हैं।

एजेंसी | बेंगलुरु

बेंगलुरु में आईटी कंपनी कैपजेमिनी 
के परिसर में संचालित एक डे-केयर 
सेंटर में छोटे बच्चों के साथ कथित 
अमानवीय व्यवहार का मामला सामने 
आने के बाद हड़कंप मच गया है। 
वायरल वीडियो के आधार पर पुलिस 
ने पांच महिला केयरगिवर्स के खिलाफ 
मामला दर्ज कर जांच शुरू कर दी है। 
    शिकायत के अनुसार, दो से तीन 
वर्ष की आयु के बच्चों को रोने पर 
कथित तौर पर बाथरूम में बंद किया 
गया, फ्रंट-लोडिंग वॉशिंग मशीन के 
ड्रम में बैठाया गया और उनके मुंह 
में टॉयलेट जेट से पानी डाला गया। 
आरोप है कि बच्चों को डराने-धमकाने 
और चुप कराने के लिए यह व्यवहार 
किया जाता था। यह मामला उस समय 
सामने आया जब डे-केयर के अंदर 
के कथित वीडियो सोशल मीडिया पर 
वायरल हो गए और इसकी सूचना 
चाइल्ड हेल्पलाइन को दी गई।
   मामले की गंभीरता को देखते हुए 
बेंगलुरु पुलिस ने संबंधित धाराओं के 
तहत एफआईआर दर्ज कर ली है। 
अधिकारियों का कहना है कि वीडियो 
की सत्यता की जांच की जा रही है।

सीएम मान विपश्यना 
के लिए बेंगलुरु पहुंचे

पंजाब आएंगे पीएम, रेलव े
प्रोजेक्ट का उद्घाटन करेंगे

हरियाणा: खुद चुन सकेंगे 
कॉमन कैडर या मूल विभाग

कॉर्पोरेट डे-केयर 
में बच्चों से क्रूरता

कड़ी सुरक्षा के बीच शुरू हुआ बाबा बर्फानी का सफर
अमरनाथ यात्रा का पहला जत्था जम्मू से रवाना, सिर्फ पंजीकृत श्रद्धालुओं को ही मिली अनुमति

श्रद्धालुओं की संख्या अधिक रहने की संभावना

ठहरने, भोजन, चिकित्सा की विशेष व्यवस्था

पेज 1 एंकर स्टोरी

{3 जुलाई से शुरू होगी 57 
दिन की यात्रा, 28 अगस्त को 
रक्षाबंधन पर संपन्न होगी

एजेंसी | नई दिल्ली/जम्मू

दक्षिण कश्मीर स्थित पवित्र अमरनाथ 
गुफा की वार्षिक यात्रा को लेकर गुरुवार 
को श्रद्धा और उत्साह का माहौल 
देखने को मिला। जम्मू के भगवती 
नगर यात्री निवास से उपराज्यपाल 
मनोज सिन्हा ने पहले जत्थे को हरी 
झंडी दिखाकर रवाना किया। 
   बहुस्तरीय सुरक्षा व्यवस्था के बीच 
श्रद्धालुओं का काफिला बालटाल 
और पहलगाम आधार शिविरों के लिए 
रवाना हुआ, जहां से शुक्रवार 3 जुलाई 
से पवित्र गुफा की ओर पैदल यात्रा 
शुरू होगी। यात्रा इस वर्ष 57 दिनों तक 
चलेगी और 28 अगस्त (रक्षाबंधन) 
को संपन्न होगी। प्रशासन ने स्पष्ट किया 
है कि इस बार केवल पूर्व-पंजीकृत 
(रजिस्टर्ड) श्रद्धालुओं को ही यात्रा 

की अनुमति दी जा रही है। श्रद्धालुओं 
के लिए पंजीकरण के साथ अनिवार्य 
स्वास्थ्य प्रमाणपत्र आवश्यक है। 
जम्मू में ऑफलाइन पंजीकरण केंद्र 
भी खोले गए हैं, लेकिन बिना वैध 
पंजीकरण और जरूरी दस्तावेजों के 
किसी को यात्रा मार्ग पर प्रवेश नहीं 
दिया जा रहा। यात्रा को सुरक्षित बनाने 
के लिए जम्मू-कश्मीर प्रशासन ने 
व्यापक इंतजाम किए हैं। पूरे यात्रा 

मार्ग पर सुरक्षा बलों की अतिरिक्त 
तैनाती की गई है। संवेदनशील क्षेत्रों 
में निगरानी बढ़ाई गई है, जबकि यात्री 
वाहनों के लिए विशेष ट्रैफिक प्लान 
लागू किया गया है। 
  श्रद्धालुओं की पहचान और 
आवाजाही की निगरानी के लिए 
क्यूआर-कोड आधारित व्यवस्था भी 
लागू की गई है। इस बार यात्रा क्षेत्र को 
नो फ्लाइंग जोन घोषित किया गया है। 

अमरनाथ यात्रा और चारधाम यात्रा में इस वर्ष श्रद्धालुओं की संख्या 
पिछले वर्षों के मुकाबले अधिक रहने की संभावना है। ऐसे में प्रशासन 
लगातार श्रद्धालुओं से अपील कर रहा है कि वे केवल अधिकृत माध्यमों 
से पंजीकरण कराएं, मौसम संबंधी सलाह का पालन करें और स्वास्थ्य 
संबंधी दिशा-निर्देशों का पूरी तरह पालन करते हुए ही यात्रा करें।

श्री अमरनाथजी श्राइन बोर्ड के अनुसार यात्रा के लिए देशभर से बड़ी 
संख्या में श्रद्धालु पहले ही पंजीकरण करा चुके हैं। प्रशासन ने जम्मू 
संभाग में हजारों यात्रियों के ठहरने, भोजन, चिकित्सा और स्वच्छता की 
विशेष व्यवस्था की है, ताकि यात्रा सुचारु रूप से संचालित हो सके। 
उधर, उत्तराखंड के चारधाम यात्रा मार्ग पर भी श्रद्धालुओं की भारी आमद 
जारी है। राज्य सरकार के ताजा आंकड़ों के अनुसार, बद्रीनाथ धाम में 
अब तक करीब 14.5 लाख श्रद्धालु दर्शन कर चुके हैं, जबकि केदारनाथ 
धाम में लगभग 13.75 लाख श्रद्धालु बाबा केदार के दर्शन कर चुके हैं। 
गंगोत्री और यमुनोत्री धाम में भी लगातार बड़ी संख्या में श्रद्धालु पहुंच 
रहे हैं। चारधाम यात्रा के दौरान स्वास्थ्य सुविधाओं, ट्रैफिक प्रबंधन और 
मौसम संबंधी निगरानी को और मजबूत किया गया है ताकि यात्रियों को 
किसी प्रकार की असुविधा न हो।

{जेपीसी 17 जुलाई को रिपोर्ट 
अपना सकती है, विपक्ष 
दुरुपयोग की आशंका जता रहा
{सरकार जवाबदेही बढ़ाने 
का बता रही उद्देश्य             

एजेंसी | नई दिल्ली

प्रधानमंत्री, मुख्यमंत्री और मंत्रियों 
को लेकर प्रस्तावित विवादित 
संवैधानिक संशोधन विधेयक एक 
बार फिर चर्चा में है। संसद की 
संयुक्त संसदीय समिति (जेपीसी) 
इस विधेयक पर अपनी रिपोर्ट 17 
जुलाई को अपनाने की तैयारी में है। 
   सूत्रों के मुताबिक समिति उस 
विवादित प्रावधान को हटाने के 
पक्ष में नहीं है, जिसके तहत यदि 
प्रधानमंत्री, मुख्यमंत्री या कोई मंत्री 
ऐसे आपराधिक मामले में, जिसमें 
पांच वर्ष या उससे अधिक की सजा 
का प्रावधान हो, लगातार 30 दिन 
तक न्यायिक हिरासत में रहता है 
तो उसे पद से हटाने का प्रावधान 
होगा। रिपोर्ट के बाद सरकार इसे 

20 जुलाई से शुरू होने वाले संसद 
के मानसून सत्र में दोबारा पेश कर 
सकती है।
   प्रस्तावित 130वें संविधान 
संशोधन विधेयक, 2025 के 
साथ दो अन्य संबंधित विधेयकों 
की भी जेपीसी जांच कर रही है। 
इनका उद्देश्य केंद्र, राज्यों और 
केंद्रशासित प्रदेशों में मंत्रिपरिषद 
से जुड़े प्रावधानों में बदलाव करना 
है। यदि विधेयक मौजूदा स्वरूप में 
पारित होता है तो गंभीर अपराध में 

30 दिन तक हिरासत में रहने पर 
संबंधित प्रधानमंत्री, मुख्यमंत्री या 
मंत्री 31वें दिन पद से हट जाएगा। 
बाद में अदालत से जमानत मिलने 
या कानूनी राहत मिलने की स्थिति 
में उसके दोबारा पद संभालने का 
रास्ता खुला रहेगा।
   जेपीसी से जुड़े सूत्रों के अनुसार 
समिति प्रावधान को बनाए रखने 
के पक्ष में है, हालांकि रिपोर्ट में 
यह भी सुझाव दिए जा सकते हैं 
कि कानून का राजनीतिक प्रतिशोध 

या दुर्भावनापूर्ण कार्रवाई के लिए 
दुरुपयोग न हो। विपक्षी दलों के कुछ 
सदस्य इस मुद्दे पर असहमति नोट 
(डिसेंट नोट) भी दे सकते हैं।
   इस विधेयक को लेकर सरकार 
और विपक्ष के बीच शुरू से ही 
तीखी राजनीतिक बहस रही है। 
सरकार का कहना है कि लोकतांत्रिक 
व्यवस्था में गंभीर आपराधिक 
मामलों में लंबे समय तक जेल 
में रहने वाला व्यक्ति सरकार का 
संचालन नहीं कर सकता। उसके 

अनुसार यह व्यवस्था जवाबदेही, 
पारदर्शिता और नैतिक शासन को 
मजबूत करेगी। पहले भी सरकार 
की ओर से कहा गया था कि यदि 

कोई जनप्रतिनिधि 30 दिन के भीतर 
जमानत नहीं ले पाता है तो उसके 
पद पर बने रहने का औचित्य नहीं 
रह जाता।

{तत्काल बुकिंग में सर्वर  
क्रैश और बॉट की समस्या  
पर लगेगी लगाम

एजेंसी | नई दिल्ली

भारतीय रेलवे यात्रियों को तेज और 
बेहतर ऑनलाइन टिकट बुकिंग 
सुविधा देने की दिशा में बड़ा कदम 
उठाने जा रहा है। रेलवे मंत्रालय 
नए आर्टिफिशियल इंटेलिजेंस 
(एआई) आधारित पैसेंजर रिजर्वेशन 
सिस्टम (पीआरएस) और नई 
आईआरसीटीसी वेबसाइट को अंतिम 
रूप दे रहा है। 
   नई व्यवस्था लागू होने के बाद 
टिकट बुकिंग की क्षमता मौजूदा 
25-32 हजार टिकट प्रति मिनट से 
बढ़कर करीब 1.25 लाख से 1.5 
लाख टिकट प्रति मिनट हो जाएगी। 
यानी मौजूदा क्षमता की तुलना में 
लगभग पांच गुना अधिक टिकट 
एक मिनट में बुक किए जा सकेंगे। 
रेलवे अधिकारियों के अनुसार, नई 

आईआरसीटीसी वेबसाइट जुलाई के 
मध्य तक शुरू करने की तैयारी है। 
इसका इंटरफेस पहले की तुलना में 
अधिक सरल, तेज और उपयोगकर्ता-
अनुकूल होगा। यात्रियों को सीट चयन, 
किराया तुलना, बहुभाषी इंटरफेस और 
बेहतर नेविगेशन जैसी सुविधाएं भी 
मिलेंगी। वेबसाइट पर अधिक ट्रैफिक 
होने की स्थिति में भी सर्वर की गति 
प्रभावित नहीं होगी।
   नई प्रणाली में एआइ आधारित 
एंटी-बॉट तकनीक का इस्तेमाल किया 
जाएगा, जिससे फर्जी आईडी और 
ऑटोमेटेड बुकिंग पर प्रभावी रोक लग 
सकेगी। रेलवे पहले ही करोड़ों संदिग्ध 
यूजर आईडी की पहचान कर चुका 
है और बड़ी संख्या में संदिग्ध खातों 
को निष्क्रिय किया गया है। इसका 
उद्देश्य वास्तविक यात्रियों के लिए 
टिकट बुकिंग को अधिक पारदर्शी और 
आसान बनाना है।
   {पूछताछ सेवाओं को भी 
तेजी: रेलवे मंत्रालय का कहना है 

कि नया पैसेंजर रिजर्वेशन सिस्टम 
केवल टिकट बुकिंग ही नहीं, बल्कि 
पूछताछ सेवाओं को भी काफी तेज 
करेगा। नई प्रणाली में प्रति मिनट 
40 लाख से अधिक पूछताछ 
(इन्क्वायरी) संभालने की क्षमता 
होगी, जबकि वर्तमान प्रणाली लगभग 
चार लाख पूछताछ प्रति मिनट तक 
सीमित है। साथ ही, प्रतीक्षा सूची 
वाले यात्रियों को सुविधा देने के लिए 
चार्ट तैयार करने की प्रक्रिया भी पहले 
से अधिक उन्नत बनाई जाएगी।
   {पारदर्शी ऑनलाइन टिकट 
बुकिंग: रेल मंत्रालय का मानना है 
कि यह डिजिटल अपग्रेड विशेष रूप 
से तत्काल टिकट बुकिंग के दौरान 
आने वाली तकनीकी दिक्कतों, सर्वर 
स्लो होने और वेबसाइट क्रैश जैसी 
समस्याओं को काफी हद तक दूर 
करेगा। रेलवे का लक्ष्य यात्रियों को 
तेज, सुरक्षित और पारदर्शी ऑनलाइन 
टिकट बुकिंग अनुभव उपलब्ध 
कराना है। 

{एसआईटी जांच तेज, 
अवैध संपत्तियों की भी हो 
रही पड़ताल; ट्रस्ट के भीतर 
व्यवस्थाओं को लेकर  
छिड़ी नई बहस

एजेंसी | अयोध्या

राम मंदिर में चढ़ावे की चोरी 
के मामले में जांच लगातार तेज 
होती जा रही है। विशेष जांच दल 
(एसआईटी) की कार्रवाई के बीच 
अब मुख्य आरोपियों की कथित 
अवैध संपत्तियों पर बुलडोजर 
चलाने की तैयारी भी शुरू हो गई है। 
    प्रशासन आरोपियों की संपत्तियों 
के दस्तावेज और निर्माण की 
वैधता की जांच कर रहा है। यदि 
निर्माण नियमों के विरुद्ध पाए गए 
तो नियमानुसार कार्रवाई की जा 
सकती है। साथ ही, आरोपियों के 
गांवों में छापेमारी और परिजनों से 
पूछताछ भी जारी है। जांच एजेंसियों 

के अनुसार, चोरी के मामले में अब 
तक कई महत्वपूर्ण सुराग मिले हैं। 
आरोपियों की निशानदेही पर नकदी 
और अन्य सामान की बरामदगी की 
गई है। एसआईटी को जांच पूरी करने 
के लिए अतिरिक्त समय भी दिया 
गया है, ताकि पूरे घटनाक्रम और 
संभावित वित्तीय अनियमितताओं की 
गहराई से जांच की जा सके।
   इसी बीच, श्रीराम जन्मभूमि 
तीर्थ क्षेत्र ट्रस्ट के सदस्य महंत 
दिनेंद्र दास ने मामले पर खुलकर 
प्रतिक्रिया दी है। उन्होंने कहा कि 
मंदिर की व्यवस्थाओं में आई 
गड़बड़ियों के लिए गोपाल राव की 
भूमिका जिम्मेदार रही है। उनके 
अनुसार, गोपाल राव को मूल रूप 
से निर्माण कार्य में सहयोग के लिए 
लाया गया था, लेकिन बाद में उनका 
हस्तक्षेप मंदिर की व्यवस्थाओं तक 
बढ़ गया। महंत ने यह भी कहा कि 
गोपाल राव राम मंदिर की परंपराओं 

और वैष्णव परंपरा से भली-भांति 
परिचित नहीं हैं, जबकि ट्रस्ट में 
पहले से ऐसे अनुभवी लोग मौजूद 
हैं जो इन व्यवस्थाओं को बेहतर ढंग 
से संभाल सकते हैं।
   {सीईओ नियुक्त करने के 
सुझाव पर आपत्ति:  महंत दिनेंद्र 
दास ने मंदिर में मुख्य कार्यकारी 
अधिकारी (सीईओ) नियुक्त करने 
के सुझाव पर भी आपत्ति जताई। 
उनका कहना है कि धार्मिक संस्थानों 
की व्यवस्थाएं उनकी परंपराओं के 
अनुरूप ही संचालित होनी चाहिए। 
उन्होंने ट्रस्ट के महासचिव चंपत राय 
पर भरोसा जताते हुए कहा कि वे 
मंदिर की परंपराओं और व्यवस्थाओं 
को अच्छी तरह समझते हैं।
   {दान व्यवस्था को और 
सख्त: चढ़ावा चोरी की घटना 
सामने आने के बाद मंदिर प्रशासन 
ने दान व्यवस्था को और सख्त कर 
दिया है। अब श्रद्धालुओं द्वारा चढ़ाया 

जाने वाला पूरा दान सीधे दानपात्र में 
जमा कराया जा रहा है और नकदी 
के व्यक्तिगत स्तर पर संग्रह पर 
रोक लगा दी गई है। मंदिर परिसर में 
निगरानी व्यवस्था भी मजबूत की गई 
है, ताकि भविष्य में ऐसी घटनाओं 
की पुनरावृत्ति न हो।
  {जवाबदेही बढ़ाने का 
अवसर: मामले ने राजनीतिक और 
सामाजिक स्तर पर भी बहस छेड़ 
दी है। एक पक्ष इसे मंदिर प्रशासन 
में जवाबदेही बढ़ाने का अवसर 
मान रहा है, जबकि दूसरा पक्ष जांच 
पूरी होने से पहले किसी निष्कर्ष पर 
पहुंचने से बचने की सलाह दे रहा है।
  चंपत राय, अनिल मिश्रा व 
गोपाल राव पर एफआईआर की 
मांग: सुबह 11.45 बजे अयोध्या 
में 500 से ज्यादा वकील सड़क पर 
उतर आए। चंपत राय, अनिल मिश्रा 
और गोपाल राव पर एफआईआर की 
मांग कर नारेबाजी की। 

{नियमों का मकसद 
रिटायरमेंट बचत को  
सुरक्षित रखना

एजेंसी | नई दिल्ली 

कर्मचारी भविष्य निधि संगठन 
(ईपीएफओ) ने पीएफ निकासी के 
नियमों में बड़ा बदलाव किया है। 
केंद्र सरकार द्वारा अधिसूचित ईपीएफ 
स्कीम-2026 लागू होने के बाद 
अब अधिकांश आंशिक निकासी के 

मामलों में सदस्यों को अपने पीएफ 
खाते में कम से कम 25% राशि 
बनाए रखना अनिवार्य होगा। यानी 
यदि किसी सदस्य के पात्र पीएफ 
फंड में 1 लाख रुपये हैं तो वह 
सामान्य परिस्थितियों में अधिकतम 
75 हजार रुपये ही निकाल सकेगा।
   नई व्यवस्था 29 जून 2026 से 
प्रभावी हो गई है। इसके साथ ही 
1952 की पुरानी ईपीएफ योजना 
की जगह नई ईपीएफ स्कीम 2026 

लागू कर दी गई है। सरकार का 
कहना है कि इस बदलाव का उद्देश्य 
कर्मचारियों की रिटायरमेंट बचत को 
सुरक्षित रखना और निकासी प्रक्रिया 
को पहले से अधिक सरल एवं 
पारदर्शी बनाना है। 
   सबसे बड़ा बदलाव यह है कि 
पहले मौजूद 13 अलग-अलग 
निकासी श्रेणियों को घटाकर 
केवल तीन श्रेणियों में समेट दिया 
गया है। इनमें आवश्यक जरूरतें 

(जैसे इलाज, शिक्षा और विवाह), 
आवास संबंधी जरूरतें तथा विशेष 
परिस्थितियां शामिल हैं। इससे 
सदस्यों को नियम समझने और दावा 
करने में आसानी होगी।
   निर्धारित शर्तों के तहत 
निकासी: सरकार के अनुसार, 
पहले अलग-अलग उद्देश्यों के लिए 
अलग-अलग शर्तें होने से सदस्यों 
को दिक्कतें आती थीं और कई दावे 
तकनीकी कारणों से खारिज हो जाते 

थे। अब पात्र सदस्य 12 महीने की 
सदस्यता पूरी होने के बाद निर्धारित 
शर्तों के तहत निकासी कर सकेंगे। 
  साथ ही निकासी की गणना में 
कर्मचारी अंशदान के साथ नियोक्ता 
का अंशदान और उस पर मिला 
ब्याज भी शामिल होगा, जिससे कई 
मामलों में पात्र निकासी राशि पहले 
की तुलना में अधिक हो सकती है। 
हालांकि, सरकार ने स्पष्ट किया है कि 
25% राशि खाते में बनाए रखने का 

उद्देश्य कर्मचारियों की दीर्घकालिक 
सामाजिक सुरक्षा सुनिश्चित करना 
है। रिटायरमेंट, स्थायी दिव्यांगता, 
विदेश में स्थायी रूप से बसने या 
अन्य विशेष परिस्थितियों में नियमों 
के अनुसार पूरी राशि निकालने का 
प्रावधान यथावत रहेगा। 
  श्रम एवं रोजगार मंत्रालय का 
कहना है कि नए नियम कर्मचारियों 
को जरूरत के समय पीएफ तक 
आसान पहुंच देंगे।

पीएफ निकासी के नियम बदले: अब खाते में न्यूनतम 25% राशि रखना होगी

नई आईआरसीटीसी वेबसाइट व अत्याधुनिक रिजर्वेशन सिस्टम जल्द

एक लाख के फंड से अधिकतम 75 हजार ही निकाल सकेंगे, नई ईपीएफ स्कीम 2026 लागू, 13 निकासी श्रेणियां घटाकर 3 की गईं

रेलवे टिकट बुकिंग सिस्टम होगा 5 गुना तेज 
आरोपियों के घरों पर बुलडोजर की तैयारी
ट्रस्टी महंत दिनेंद्र दास ने गोपाल राव की भूमिका पर उठाए सवाल

दूसरी ओर कांग्रेस सहित कई विपक्षी 
दल इस प्रस्ताव का लगातार विरोध 
कर रहे हैं। उनका तर्क है कि देश 
में जांच एजेंसियों के दुरुपयोग के 
आरोप पहले से लगते रहे हैं। ऐसे में 
केवल गिरफ्तारी और 30 दिन की 
हिरासत के आधार पर प्रधानमंत्री, 
मुख्यमंत्री या मंत्री को पद से हटाने 
का प्रावधान राजनीतिक हथियार  
बन सकता है। 

संसदीय समिति प्रावधान हटाने के पक्ष में नहीं, मानसून सत्र में फिर आ सकता है बिल, पद से हटाने का प्रावधान
विपक्ष ने उठाए सवाल

30 दिन जेल में रहे तो जाएगी पीएम-सीएम की कुर्सी!

एजेंसी | नई दिल्ली 

भारत और जापान ने आर्थिक 
साझेदारी को नई रफ्तार देने का 
फैसला किया है। भारत-जापान जॉइंट 
इकोनोमिक फोरम में प्रधानमंत्री मोदी 
ने जापानी कंपनियों की दिक्कतें दूर 
करने के लिए 'जापान बिजनेस वीक' 
शुरू करने का ऐलान किया। पीएमओ 
के सीनियर अधिकारी सीधे जापानी 
निवेशकों से बातचीत करेंगे।
  मोदी ने कहा कि आज दुनिया में 
बिकने वाली सुजुकी की दो-तिहाई 
कारें भारत में बन रही हैं और इन्हें 
100 से ज्यादा देशों में निर्यात किया 
जा रहा है। उन्होंने यह भी कहा कि 
जापान के सहयोग से देश में करीब 

1000 खाद (फर्टिलाइजर) कारखाने 
लगाए जाएंगे। दोनों देशों ने अगले 
10 साल में भारत में 10 ट्रिलियन 
येन के जापानी निवेश का लक्ष्य भी 
रखा है। पीएम मोदी और जापान 
की प्रधानमंत्री साने ताकाइची ने  
हरियाणा के खरखौदा में मारुति 
सुजुकी के चौथे वाहन निर्माण संयंत्र 
का उद्घाटन किया।
   अपने संबोधन की शुरुआत में 
पीएम मोदी ने साने ताकाइची को 
अपनी 'छोटी बहन' कहकर संबोधित 
किया। उन्होंने कहा कि भारत और 
जापान की तकनीक, निवेश और 
उत्पादन क्षमता का मेल दोनों देशों 
के साथ-साथ पूरी दुनिया के लिए भी 
फायदेमंद साबित होगा।

जापान की मदद से भारत में 
लगेंगे खाद के 1000 कारखाने

दोनों सदनों में विशेष बहुमत आवश्यक
राजनीतिक विश्लेषकों का मानना है कि यह विधेयक संसद में व्यापक 
बहस का विषय बन सकता है, क्योंकि संविधान संशोधन के लिए दोनों 
सदनों में विशेष बहुमत आवश्यक होता है। ऐसे में सरकार को न केवल 
लोकसभा बल्कि राज्यसभा में भी पर्याप्त समर्थन जुटाना होगा। हाल के 
राज्यसभा चुनावों के बाद एनडीए की स्थिति पहले की तुलना में मजबूत 
मानी जा रही है, जिससे इस विधेयक को आगे बढ़ाने की संभावनाओं 
पर चर्चा तेज हुई है।

मानसून सत्र में पेश हो सकती है रिपोर्ट
यदि जेपीसी 17 जुलाई को अपनी रिपोर्ट को मंजूरी देती है तो सरकार 
मानसून सत्र के दौरान इसे संसद में पेश कर सकती है। हालांकि 
विधेयक का अंतिम स्वरूप क्या होगा और विपक्ष की आपत्तियों को 
किस हद तक शामिल किया जाएगा, इस पर अंतिम फैसला संसद में 
चर्चा और मतदान के दौरान ही होगा। फिलहाल यह स्पष्ट है कि यह 
प्रस्ताव आने वाले मानसून सत्र में सबसे अधिक चर्चा और राजनीतिक 
टकराव वाले मुद्दों में शामिल रह सकता है।



दर्शन सिंह संधू | तरनतारन
समर न्यूज

तरनतारन जिले के हरिके कस्बे में 
पुरानी रंजिश के चलते 
एक किशोर की हत्या 
कर दी गई। दोस्तों ने 
2 नाबालिग भाइयों पर 
कथित तौर पर श्री साहिब 
से हमला किया, जिसमें 
छोटा भाई घायल हो गया। 
पुलिस ने 3 आरोपियों के 
खिलाफ हत्या का मामला दर्ज कर 
उनकी गिरफ्तारी के लिए छापेमारी 
शुरू कर दी है। 
   जानकारी के अनुसार, गुरलाल 
सिंह (15) और उसका बड़ा भाई 
अंगदजोत सिंह (17) निवासी 
हरिके, बीती रात करीब 8:30 बजे 
पट्टी रोड स्थित एक दुकान पर मोमोज 
खा रहे थे। इसी दौरान अंगदजोत के 

साथ पढ़ने वाले उसके पुराने दोस्त 
वहां पहुंच गए। पुरानी रंजिश को 
लेकर दोनों पक्षों के बीच कहासुनी 
शुरू हो गई, जो देखते ही देखते 

हिंसक झड़प में बदल 
गई। आरोप है कि गुरशेर 
सिंह, सरूप सिंह और 
सिमरन सिंह ने दोनों 
भाइयों पर जानलेवा 
हमला कर दिया। 
   इस दौरान अंगदजोत 
सिंह पर श्री साहिब से 

वार किया गया, जिससे वह गंभीर 
रूप से घायल हो गया। बड़े भाई को 
बचाने के लिए जब गुरलाल सिंह 
बीच-बचाव करने आया तो उसे भी 
घायल कर दिया गया। घायल दोनों 
भाइयों को तुरंत अस्पताल ले जाया 
गया, जहां डॉक्टरों ने अंगदजोत 
सिंह को मृत घोषित कर दिया। वहीं, 
गुरलाल सिंह का इलाज जारी है।

2 खास बातचीतwww.summerexpress.in←←

{आरएनटी एसोसिएट्स के 
बोर्ड से भी अलग हुए 

एजेंसी | मुंबई

दिवंगत उद्योगपति रतन टाटा के 
करीबी सहयोगी रहे मेहली के मिस्त्री 
ने रतन टाटा के फैमिली ऑफिस 
आरएनटी एसोसिएट्स प्राइवेट 
लिमिटेड के निदेशक पद से इस्तीफा 
दे दिया है। यह फैसला टाटा ट्रस्ट्स 
से उनके हटाए जाने के कुछ महीने 
बाद आया है और इसे टाटा समूह 
से उनकी बढ़ती दूरी के रूप में देखा 
जा रहा है।
  मीडिया रिपोर्टों के अनुसार, 
मेहली मिस्त्री ने 30 जून को अपना 
इस्तीफा सौंपा, जो 1 जुलाई 2026 
से प्रभावी हो गया। उन्होंने इस्तीफे 
की वजह अन्य पेशेवर प्रतिबद्धताओं 
को बताया। आरएनटी एसोसिएट्स 

की स्थापना 2009 में रतन टाटा 
के व्यक्तिगत निवेश और स्टार्टअप 
पोर्टफोलियो के प्रबंधन के लिए की 
गई थी।
  मेहली मिस्त्री लंबे समय तक 
टाटा समूह के भरोसेमंद सहयोगियों 
में रहे और रतन टाटा की वसीयत 
के निष्पादकों में भी शामिल हैं। 
हालांकि, वर्ष 2025 में उनका 
कार्यकाल टाटा ट्रस्ट्स में आगे 
नहीं बढ़ाया गया था। इसके बाद 
उन्होंने महाराष्ट्र चैरिटी कमिश्नर के 
समक्ष इस निर्णय को चुनौती देते हुए 

ट्रस्ट्स की कार्यप्रणाली और कुछ 
प्रशासनिक फैसलों पर सवाल भी 
उठाए थे।   
   कॉरपोरेट जगत के जानकारों 
का मानना है कि आरएनटी 
एसोसिएट्स से उनका इस्तीफा 
रतन टाटा की निवेश विरासत और 
उससे जुड़े संस्थागत ढांचे में चल 
रहे पुनर्गठन का हिस्सा हो सकता 
है। हालांकि, टाटा समूह की ओर 
से इस घटनाक्रम पर कोई विस्तृत 
आधिकारिक टिप्पणी जारी नहीं की 
गई है।

देश के विभाजन के बाद भारत आए लोग 
शरणार्थी नहीं, संघर्ष के योद्धा थे: भागवत

मिस्त्री ने रतन टाटा के फैमिली ऑफिस 
से दिया इस्तीफा, फैसलों पर उठाए थे सवाल

समर न्यूज | खन्ना/लुधियाना

पंजाब के चर्चित यूरिया घोटाले 
की जांच तेज हो गई है। खन्ना की 
एसएसपी डॉ. दर्पण आहलूवालिया 
ने मामले की जांच के लिए 
5 सदस्यीय विशेष जांच दल 
(एसआईटी) का गठन किया है। 
इस टीम में एक एसपी, 3 डीएसपी 
और एक एसएचओ शामिल हैं। 
पुलिस टीमें आरोपियों की तलाश 
में लगातार छापेमारी कर रही हैं।
   यह कार्रवाई कषृि विकास 
अधिकारी की शिकायत पर 
दर्ज एफआईआर के बाद शुरू 
हुई है। मामला पंजाब स्टेट 
कोऑपरेटिव मिल्क प्रोड्यूसर्स 
फेडरेशन (वेरका) क े भट्टिया ं
(खन्ना) स्थित कैटल फीड प्लांट 
में इस्तेमाल किए गए यूरिया से 
संबंधित है। गत 17 जून को कृषि 
विभाग की टीम ने कैटल फीड 

प्लांट में छापेमारी की थी। जांच 
के दौरान वहां 1340 बैग यूरिया 
बरामद किया गया, जिसे तकनीकी 
ग्रेड यूरिया बताया गया था। संदेह 
होने पर विभाग ने तीन नमूने लेकर 
उन्हें खाद परीक्षण प्रयोगशाला 
भेजा। लैब रिपोर्ट में तीनों नमूनों में 
नीम ऑयल की मौजूदगी पाई गई। 
   तकनीकी ग्रेड यूरिया नहीं था, 
बल्कि किसानों को सरकार द्वारा 
सब्सिडी पर उपलब्ध कराया जाने 
वाला नीम कोटडे कषृि ग्रेड यूरिया 
था। एफआईआर के अनुसार, 
सब्सिडी वाले कषृि यूरिया को 
कथित तौर पर तकनीकी ग्रेड 
यूरिया के बैग में भरकर कैटल 
फीड प्लांट को सप्लाई किया 
गया। शिकायत में आरोप है कि 
इस तरीके से सरकारी सब्सिडी का 
दुरुपयोग कर निजी आर्थिक लाभ 
लिया गया और सरकार को करोड़ों 
रुपये का नुकसान पहुंचाया गया।

कहा: नई फंडिंग व्यवस्था से 
तमिलनाडु पर 5,000 करोड़ 
रुपये से अधिक का अतिरिक्त 
बोझ पड़ेगा, नियमों में  
संशोधन की मांग

एजेंसी | चेन्नई

तमिलनाडु के मुख्यमंत्री सी. जोसेफ 
विजय ने केंद्र सरकार की नई 
विकसित भारत–गारंटी फॉर रोजगार 
एवं आजीविका मिशन (ग्रामीण) 
(वीबी-जी रामजी) योजना का 
विरोध करते हुए प्रधानमंत्री नरेंद्र 
मोदी को पत्र लिखा है। 
  उन्होंने कहा कि मौजूदा स्वरूप में 
यह योजना राज्य पर 5,000 करोड़ 
रुपये से अधिक का अतिरिक्त वित्तीय 
बोझ डालेगी और ग्रामीण रोजगार 
कार्यक्रमों के प्रभावी क्रियान्वयन 
पर भी असर पड़ेगा। मुख्यमंत्री ने 
पत्र में कहा कि नई योजना के तहत 
मजदूरी, सामग्री और प्रशासनिक मद 
में केंद्र और राज्य के बीच 60:40 

की लागत साझेदारी निर्धारित की गई 
है। उनका तर्क है कि महात्मा गांधी 
राष्ट्रीय ग्रामीण रोजगार गारंटी योजना 
(मनरेगा) के तहत लंबे समय से 
लागू व्यवस्था की तुलना में यह 
बदलाव राज्यों पर अतिरिक्त वित्तीय 
दबाव डालेगा। उन्होंने केंद्र से पुरानी 
फंडिंग व्यवस्था बहाल करने और 
कुछ परिचालन नियमों में संशोधन 
की मांग की है। 
  विजय ने यह भी आग्रह किया 
कि योजना के नाम में महात्मा गांधी 
का नाम बरकरार रखा जाए। उनका 
कहना है कि ग्रामीण रोजगार कार्यक्रम 
से गांधी जी की ऐतिहासिक पहचान 
जुड़ी रही है और इसे बनाए रखना 
उचित होगा। साथ ही राज्यों को 
स्थानीय जरूरतों के अनुसार योजना 
लागू करने में अधिक लचीलापन 
दिया जाना चाहिए। उधर, केंद्र 
सरकार का कहना है कि वीबी-जी 
रामजी योजना 1 जुलाई 2026 से 
पूरे देश में लागू हो चुकी है।

समर न्यूज |लुधियाना

पंजाब के चर्चित सोशल मीडिया 
इन्फ्लुएंसर मधू सूदन उर्फ मेड संधू 
एक बार फिर सुर्खियों में हैं। इस बार 
विवाद की वजह सोशल मीडिया पर 
वायरल हुई एक ऑडियो-वीडियो 
क्लिप है, जिसमें निहंग जत्थेदार 
मनप्रीत सिंह खालसा और मेड 
संधू के बीच मोबाइल फोन पर हुई 
बातचीत सुनाई दे रही है। 
  बातचीत में जत्थेदार ने मेड संधू की 
सोशल मीडिया गतिविधियों, पहनावे 
और पुरानी रीलों पर आपत्ति जताते 
हुए उन्हें चेतावनी दी एवं संधू को गे 
जैसे पहनावे से दूरी बनाने को कहते 
हैं। वो कहते हैं कि कई युवा उन्हें 
फॉलो करते हैं। इससे वो भी गे बनने 
की चाह रखने लगते हैं। बठिंडा से 
आए निहंग जत्थे के मुखी मनप्रीत 
सिंह खालसा का कहना है कि रंजीत 
कौर के नाम से सोशल मीडिया पर 
अश्लील वीडियो डाल रही हैं।

दर्शन सिंह संधू | तरनतारन
समर न्यूज 

पंजाब सरकार के "रंगला पंजाब–
सेहतमंद पंजाब के विज़न को 
साकार करने के उद्देश्य से संचालित 
सी.एम. दी योगशाला अभियान 
जिला तरनतारन में लोगों के बीच 
लगातार लोकप्रिय हो रहा है।
   इस पहल के तहत जिले के 
विभिन्न गांवों, कस्बों एवं शहरों 
में प्रतिदिन लगभग 400 योग 
कक्षाएं नियमित रूप से संचालित 
की जा रही हैं, जिनमें बड़ी संख्या 
में नागरिक योगाभ्यास कर स्वस्थ 
जीवनशैली अपना रहे हैं।
   यह जानकारी देते हुए डिप्टी 
कमिश्नर राहुल ने बताया कि जिला 
प्रशासन एवं सीएम दी योगशाला 
की टीम के संयुक्त प्रयासों से अब 
तक जिले में लगभग 10,500 
नागरिकों ने योग कक्षाओं में शामिल 
होने के लिए पंजीकरण कराया है। 
यह आंकड़ा इस बात का प्रमाण 

है कि जिले के लोग योग के प्रति 
जागरूक हो रहे हैं और स्वस्थ 
पंजाब के निर्माण में अपनी सक्रिय 
भागीदारी निभा रहे हैं।
   योग प्रशिक्षकों द्वारा प्रतिदिन 
विशेषज्ञ मार्गदर्शन में योगाभ्यास, 
प्राणायाम एवं ध्यान कराया जा रहा 
है, जिससे लोगों के शारीरिक एवं 
मानसिक स्वास्थ्य में सकारात्मक 
परिवर्तन देखने को मिल रहे 
हैं। सभी आयु वर्ग के लोग इन 
निःशुल्क योग कक्षाओं का लाभ 
उठा रहे हैं। 
   जिला प्रशासन ने नागरिकों से 
अपील की है कि वे अपने परिवार, 
मित्रों एवं आसपास के लोगों को भी 
'सीएम दी योगशाला' से जोड़ें और 
नियमित योग को अपनी दिनचर्या का 
हिस्सा बनाकर स्वस्थ एवं खुशहाल 
समाज के निर्माण में योगदान दें। 
सीएम दी योगशाला केवल एक 
योग अभियान नहीं, बल्कि स्वस्थ, 
जागरूक और समृद्ध पंजाब की दिशा 
में एक जन-आंदोलन बन चुका है।

{चंडीगढ़ में पारा गिरा; 
जलभराव से निपटने के लिए 
नगर निगम और प्रशासन 
अलर्ट मोड पर

समर न्यूज | चंडीगढ़

पंजाब में मानसून की सक्रियता 
बढ़ने के साथ मौसम ने करवट ले 
ली है। भारत मौसम विज्ञान विभाग 
(आईएमडी) ने गुरुवार को राज्य के 
18 जिलों में बारिश, गरज-चमक व 
तेज हवाओं की संभावना जताई है। 
   मौसम विभाग के अनुसार पंजाब, 
हरियाणा और चंडीगढ़ में अगले 
छह दिनों तक बारिश का दौर जारी 
रह सकता है। कुछ स्थानों पर भारी 
बारिश की भी संभावना है, जिसके 
चलते येलो अलर्ट जारी किया गया 
है। बारिश की संभावना के बीच 
प्रशासन ने भी तैयारियां तेज कर दी 

हैं। लुधियाना में संभावित जलभराव 
से निपटने के लिए नगर निगम की 
मेयर देर रात करीब 2 बजे प्रमुख 
पंपिंग स्टेशनों का निरीक्षण करने 
पहुंचीं। उन्होंने अधिकारियों को निर्देश 
दिए कि सभी पंप, जनरेटर और ड्रेनेज 
सिस्टम पूरी तरह कार्यशील रहें, ताकि 
बारिश के दौरान शहर में पानी जमा 
न हो और लोगों को परेशानी का 
सामना न करना पड़े। नगर निगम 
ने संवेदनशील इलाकों में विशेष 

निगरानी रखने के निर्देश भी जारी 
किए हैं। मौसम विभाग का कहना 
है कि दक्षिण-पश्चिम मानसून तेजी 
से उत्तर भारत की ओर बढ़ रहा है। 
इसके प्रभाव से पंजाब के अधिकांश 
हिस्सों में गरज-चमक के साथ वर्षा 
होगी। बारिश के कारण अधिकतम 
तापमान में उल्लेखनीय गिरावट आने 
की संभावना है, जिससे पिछले कई 
दिनों से पड़ रही उमस और भीषण 
गर्मी से राहत मिलेगी।

{वड़िंग की ताजपोशी पर 
चन्नी-रंधावा की चुप्पी  
चर्चा में
{हाईकमान ने राजा वड़िंग 
को फिर सौंपी प्रदेश अध्यक्ष 
की जिम्मेदारी
{चन्नी को चुनाव अभियान 
समिति की कमान; तिवारी 
के सोशल मीडिया पोस्ट से 
बढ़ीं अटकलें

समर न्यूज | नई दिल्ली

पंजाब कांग्रेस में विधानसभा चुनाव 
2027 से पहले नेतृत्व को लेकर 
जारी चर्चाओं के बीच पार्टी ने 
संगठनात्मक ढांचे को अंतिम रूप दे 
दिया है। कांग्रेस हाईकमान ने अमरिंदर 
सिंह राजा वड़िंग को दोबारा पंजाब 
कांग्रेस अध्यक्ष बनाए रखने का 
फैसला किया है, जबकि प्रताप सिंह 
बाजवा नेता प्रतिपक्ष बने रहेंगे। पूर्व 

मुख्यमंत्री चरणजीत सिंह चन्नी को 
चुनाव अभियान समिति का अध्यक्ष 
बनाया गया है। पार्टी का कहना है कि 
यह फैसला संगठन में निरंतरता बनाए 
रखने और चुनावी तैयारियों को गति 
देने के उद्देश्य से लिया गया है।
   हालांकि, नए संगठनात्मक ढांचे 
के ऐलान के साथ ही पार्टी के भीतर 
असंतोष के संकेत भी सामने आने 
लगे हैं। चंडीगढ़ से कांग्रेस सांसद 
मनीष तिवारी ने सोशल मीडिया पर 
एक पोस्ट साझा करते हुए लिखा, 
"काश मेरे पास असुरक्षा का कोई 
एंटीडोट होता।" 
  इसे पार्टी की नई टीम में खुद को 
अपेक्षित स्थान नहीं मिलने से जोड़कर 
देखा जा रहा है। तिवारी ने एक अन्य 
शायराना पोस्ट के जरिए भी अपनी 
नाराजगी के संकेत दिए, जिसके बाद 
पंजाब कांग्रेस की अंदरूनी राजनीति 
पर चर्चाएं तेज हो गई हैं। राजनीतिक 

हलकों में यह भी चर्चा है कि पूर्व 
मुख्यमंत्री चरणजीत सिंह चन्नी और 
वरिष्ठ नेता सुखजिंदर सिंह रंधावा 
प्रदेश अध्यक्ष पद पर राजा वड़िंग 
को बरकरार रखने के फैसले से पूरी 
तरह संतुष्ट नहीं हैं। हालांकि दोनों 
नेताओं ने सार्वजनिक रूप से किसी 
तरह की नाराजगी जाहिर नहीं की है 
और इस पूरे घटनाक्रम पर फिलहाल 
चुप्पी साध रखी है। पार्टी की ओर से 
भी इस संबंध में किसी मतभेद की 
आधिकारिक पुष्टि नहीं की गई है।
  संगठनात्मक स्थिरता बनाए 
रखना जरूरी: कांग्रेस नेतृत्व का 
मानना है कि पंजाब में विधानसभा 
चुनाव से पहले संगठनात्मक स्थिरता 
बनाए रखना जरूरी है। इसी रणनीति 
के तहत अनुभवी नेताओं के बीच 
जिम्मेदारियों का बंटवारा किया गया 
है, ताकि चुनावी अभियान को प्रभावी 
ढंग से संचालित किया जा सके। 

{विशेषज्ञों के अनुसार 
अमेरिका में हर साल करीब 
8,000 पंजाबी परिवारों में 
बच्चों का जन्म

समर न्यूज | चंडीगढ़

अमेरिका के सुप्रीम कोर्ट ने जन्मजात 
नागरिकता को लेकर ऐतिहासिक 
फैसला सुनाते हुए राष्ट्रपति डोनाल्ड 
ट्रंप के उस कार्यकारी आदेश को 
असंवैधानिक करार दिया है, जिसमें 
अमेरिका में अस्थायी वीजा या अवैध 
रूप से रह रहे माता-पिता के यहां 
जन्म लेने वाले बच्चों को स्वतः 
अमेरिकी नागरिकता देने पर रोक 
लगाने की कोशिश की गई थी। 
   अदालत के फैसले के बाद अमेरिकी 
धरती पर जन्म लेने वाले बच्चों को 
संविधान के 14वें संशोधन के तहत 
पहले की तरह जन्म से नागरिकता 
मिलती रहेगी। इस फैसले से अमेरिका 
में रह रहे हजारों भारतीय परिवारों, 

विशेषकर पंजाब मूल के प्रवासियों को 
बड़ी राहत मिली है। प्रवासी संगठनों 
के अनुमान के अनुसार अमेरिका में 
हर वर्ष लगभग 8,000 पंजाबी मूल 
के बच्चों का जन्म होता है। इनमें 
बड़ी संख्या ऐसे परिवारों की भी है 
जो वर्क वीजा, स्टूडेंट वीजा या अन्य 
वैध अस्थायी वीजा पर अमेरिका में 
रह रहे हैं। अदालत के फैसले से इन 
बच्चों की नागरिकता को लेकर बनी 
अनिश्चितता समाप्त हो गई है। 
   सुप्रीम कोर्ट ने अपने फैसले में 
कहा कि अमेरिकी संविधान का 14वां 
संशोधन स्पष्ट रूप से यह अधिकार 
देता है कि अमेरिका की धरती पर 
जन्म लेने वाला लगभग हर बच्चा 
अमेरिकी नागरिक होगा। अदालत 
ने 1898 के ऐतिहासिक यूनाइटेड 
स्टेट्स बनाम वोंग किम आर्क फैसले 
का भी हवाला देते हुए कहा कि 
राष्ट्रपति कार्यकारी आदेश के जरिए 
इस संवैधानिक अधिकार को समाप्त 

नहीं कर सकते। हालांकि फैसले के 
बाद ट्रंप प्रशासन ने संकेत दिए हैं कि 
वह तथाकथित 'बर्थ टूरिज्म' (सिर्फ 
बच्चे को अमेरिकी नागरिकता दिलाने 
के उद्देश्य से अमेरिका जाकर प्रसव 
कराने) के खिलाफ कार्रवाई और 
वीजा नियमों के सख्त अनुपालन पर 
जोर देगा। 
  प्रवासी भारतीयों को राहत: 
पंजाब से बड़ी संख्या में लोग शिक्षा, 
रोजगार और व्यवसाय के लिए 
अमेरिका जाते हैं। ऐसे में यह फैसला 
प्रवासी भारतीय समुदाय, खासकर 
पंजाबी परिवारों के लिए महत्वपूर्ण 
माना जा रहा है। आव्रजन विशेषज्ञों 
का कहना है कि इससे अमेरिका में 
वैध रूप से रह रहे भारतीय परिवारों 
को कानूनी स्पष्टता मिलेगी, जबकि 
भविष्य में नागरिकता संबंधी किसी 
बड़े बदलाव के लिए केवल राष्ट्रपति 
का आदेश पर्याप्त नहीं होगा और 
संवैधानिक प्रक्रिया अपनानी होगी।

{दो शिलान्यास और दो 
उद्घाटन तिथियों की  
सियासत का रहा गवाह

एजेंसी | जयपुर

राजस्थान के बाड़मेर जिले के 
पचपदरा में बन रही एचपीसीएल 
राजस्थान रिफाइनरी का करीब 15 
वर्ष पुराना सपना अब साकार होने 
जा रहा है। लंबे इंतजार, राजनीतिक 
बदलाव, लागत में भारी बढ़ोतरी 
और उद्घाटन की बदली तारीखों के 
बाद यह महत्वाकांक्षी परियोजना 
अंतिम चरण में पहुंच गई है। राज्य 
सरकार और केंद्र ने उद्घाटन की 
तैयारियां तेज कर दी हैं।
   रिफाइनरी परियोजना की 
घोषणा वर्ष 2010-11 के दौरान 
हुई थी। इसके बाद अलग-अलग 
सरकारों के कार्यकाल में दो बार 
शिलान्यास हुआ और उद्घाटन की 
तारीखें भी बदलीं। परियोजना कई 

बार राजनीतिक आरोप-प्रत्यारोप 
का केंद्र बनी। भूमि अधिग्रहण, 
पर्यावरणीय मंजूरियों, कोविड-19 
महामारी और तकनीकी कारणों 
से निर्माण कार्य में लगातार देरी 
हुई, जिससे परियोजना की लागत 
बढ़कर लगभग 79,450 करोड़ 
रुपये तक पहुंच गई। यह परियोजना 
हिंदुस्तान पेट्रोलियम कॉर्पोरेशन 

लिमिटेड  और राजस्थान सरकार 
के संयुक्त उपक्रम एचपीसीएल 
राजस्थान रिफाइनरी लिमिटेड  द्वारा 
विकसित की गई है। इसकी क्षमता 9 
मिलियन मीट्रिक टन प्रतिवर्ष होगी। 
इसके साथ ही 2.4 एमएमटीपीए 
क्षमता का पेट्रोकेमिकल कॉम्प्लेक्स 
भी विकसित किया गया है, जिससे 
राजस्थान में पेट्रोकेमिकल उद्योग 

को नई गति मिलने की उम्मीद है।
  रोजगार के अवसर पैदा 
होंगे: विशेषज्ञों का मानना है कि 
रिफाइनरी शुरू होने से राजस्थान में 
बड़े पैमाने पर प्रत्यक्ष और अप्रत्यक्ष 
रोजगार के अवसर पैदा होंगे। साथ 
ही राज्य में डाउनस्ट्रीम उद्योगों, 
प्लास्टिक पार्क और परिवहन क्षेत्र 
को भी बढ़ावा मिलेगा। 
   परियोजना को पश्चिमी भारत 
के औद्योगिक विकास के लिए 
गेमचेंजर माना जा रहा है। हाल 
ही में मुख्यमंत्री भजनलाल शर्मा 
ने रिफाइनरी परिसर का दौरा कर 
तैयारियों की समीक्षा की और 
अधिकारियों को सभी व्यवस्थाएं 
समय पर पूरी करने के निर्देश दिए। 
वर्षों की देरी और राजनीतिक उतार-
चढ़ाव के बाद अब यह परियोजना 
राजस्थान के औद्योगिक विकास में 
एक नए अध्याय की शुरुआत करने 
जा रही है।

पंजाब में यूरिया घोटाले की जांच 
एसआईटी के हवाले, छापे जारी

सीएम विजय ने ‘वीबी-जी रामजी’ 
योजना के नियमों का किया विरोध

मेकअप आर्टिस्ट को 
निहंग ने धमकाया 

पंजाब के 18 जिलों में बारिश का 
अलर्ट, छह दिन मौसम रहेगा सक्रिय

पंजाब कांग्रेस में नेतृत्व को लेकर नई हलचल 
मनीष तिवारी की नाराजगी खुलकर आई सामने

अमेरिका में बर्थराइट सिटिजनशिप का अधिकार 
बरकरार रहने से पंजािबयों को मिली बड़ी राहत

एजेंसी | नागपुर

राष्ट्रीय स्वयंसेवक संघ के 
सरसंघचालक मोहन भागवत ने कहा 
है कि 1947 के विभाजन के बाद 
पाकिस्तान से भारत आने वाले लोगों 
को शरणार्थी कहना उचित नहीं है। 
उनके अनुसार, वे "संघर्ष के योद्धा" 
थे, जिन्होंने अपनी मातृभूमि और धर्म 
के प्रति आस्था के कारण अपना घर, 
जमीन, कारोबार और पीढ़ियों की कमाई 
छोड़कर भारत आने का निर्णय लिया। 
   नागपुर में सिंधु एजुकेशन सोसायटी 
के 75वें स्थापना दिवस कार्यक्रम को 
संबोधित करते हुए भागवत ने कहा कि 
विभाजन के समय भारत आने वाले 
लोगों ने संपत्ति, करियर या सुविधाओं 
को नहीं चुना, बल्कि देश और अपने 
धर्म को प्राथमिकता दी। उन्होंने कहा 
कि वे विस्थापित जरूर थे, लेकिन 
उन्हें शरणार्थी कहना उस समय की 
गलत शब्दावली थी। भागवत ने कहा 

कि भारत को एक रखने की लड़ाई 
हम सब हार गए थे। उनका कहना 
था कि विभाजन का दर्द केवल उन 
लोगों का नहीं था, बल्कि पूरे समाज 
की सामूहिक पीड़ा थी। इसके बावजूद 
जिन्होंने सब कुछ छोड़कर भारत 
आने का फैसला किया, उन्होंने कठिन 
परिस्थितियों में भी साहस और धैर्य का 
परिचय दिया।
  शिक्षा के महत्व पर दिया जोर: 
अपने संबोधन में उन्होंने शिक्षा के 
महत्व पर भी जोर दिया। उन्होंने कहा 
कि शिक्षा का उद्देश्य केवल रोजगार 
उपलब्ध कराना नहीं होना चाहिए, 
बल्कि ऐसे नागरिक तैयार करना भी 
होना चाहिए जो सही और गलत में 

अंतर समझें तथा समाज और राष्ट्र के 
प्रति अपनी जिम्मेदारियों का निर्वहन 
करें। उन्होंने कहा कि जीवन में कठिन 
परिस्थितियां आने पर हार मानने के 
बजाय दोबारा प्रयास करना चाहिए, 
क्योंकि चुनौतियों से भागने वाला 
व्यक्ति पहले ही अपनी हार स्वीकार 
कर लेता है।
  संघर्ष को सम्मान देने की 
कोशिश: भागवत के इस बयान पर 
विभिन्न राजनीतिक और सामाजिक 
हलकों में चर्चा शुरू हो गई है। 
विभाजन और उससे जुड़े विस्थापन 
का मुद्दा आज भी देश के सामाजिक 
और ऐतिहासिक विमर्श का महत्वपूर्ण 
हिस्सा माना जाता है। उनके बयान को 
कई लोगों ने विभाजन की पीड़ा झेलने 
वाले परिवारों के संघर्ष को सम्मान 
देने की कोशिश बताया, जबकि इस 
विषय पर अलग-अलग राजनीतिक 
प्रतिक्रियाएं भी सामने आने की 
संभावना जताई जा रही है।

15 साल बाद साकार होगा राजस्थान रिफाइनरी का सपना

रंजिश में दोस्तों ने सगे भाइयों पर 
हमला कर की किशोर की हत्या

लुधियाना में जलभराव, रात 2 बजे पंपिंग स्टेशन पहुंचीं मेयर, किया िनरीक्षण
सुप्रीम कोर्ट के फैसले से डोनाल्ड ट्रंप को झटका, 14वां संशोधन बरकरार

राजस्थान के बाड़मेर में देश का पहले ग्रीनफील्ड रिफाइनरी-पेट्रोकेमिकल कॉम्प्लेक्स तैयार एजेंसी |  मुंबई

महाराष्ट्र में मानसून आने के बाद 
चार जिलों में भारी बारिश हो रही है। 
मुंबई, ठाणे, पालघर और रायगढ़ में 
रेड अलर्ट है। मुंबई में पिछले 24 घंटे 
में 172एमएम बारिश हुई। बृहन्मुंबई 
म्युनिसिपल कॉर्पोरेशन ने गुरुवार 
दोपहर समुद्र में करीब 15 फीट ऊंची 
लहरें उठने की चेतावनी दी है। लोगों 
को समुद्र से दूर रहने की सलाह दी गई 
है। गुरुवार को मानसून ने 7 दिन की 
देरी से राजस्थान में एंट्री ली। 
  दिल्ली में 5 दिन की देरी से पहुंचा। 
दिल्ली में सुबह तेज बारिश हुई। 
राजस्थान के जयपुर-दौसा समेत 25 
जिलों भारी बारिश की चेतावनी है। 
मध्य प्रदेश के 7 जिलों में बुधवार 
को तेज बारिश हुई। इंदौर में बारिश में 
कार नाले में गिर गई। सीहोर में बारिश 
के तेज बहाव में बाइक भी बह गईं। 
खराब मौसम के चलते उत्तराखंड में 
केदारनाथ यात्रा रोक दी है।

भारी बारिश के कारण 
मुंबई में समुद्र से दूर 
रहने की चेतावनी

कुछ स्थानों पर तेज वर्षा की संभावना
चंडीगढ़ और ट्राइसिटी में बुधवार को हुई हल्की से मध्यम बारिश के बाद मौसम सुहावना 

हो गया। बादलों और ठंडी हवाओं के कारण तापमान में गिरावट दर्ज की गई और लोगों को 
लंबे समय बाद गर्मी से राहत मिली। मौसम विभाग ने चंडीगढ़, मोहाली और पंचकूला में 
भी सोमवार तक रुक-रुक कर बारिश और कुछ स्थानों पर तेज वर्षा की संभावना जताई 
है। मौसम विशेषज्ञों का कहना है कि बारिश का यह दौर किसानों के लिए भी राहत लेकर 
आएगा। हालांकि, निचले इलाकों में जलभराव, और बिजली गिरने की आशंका को देखते 
हुए मौसम विभाग द्वारा जारी एडवाइजरी का पालन करने की अपील की है। 

टाटा ट्रस्ट्स से हटाए जाने के कुछ महीने बाद उठाया कदम

सेहतमंद पंजाब के संकल्प को साकार 
कर रही सीएम दी योगशाला: डीसी

टीएमसी के चुनाव चिह्न पर पेश किया दावा
बागी गुट की नई कार्यकारिणी को मान्यता देने की मांगराजनीति

{58 विधायकों के समर्थन 
का दावा
{पार्टी के चुनाव चिह्न और 
संगठनात्मक नियंत्रण पर भी 
रखेंगे पक्ष

एजेंसी | नई दिल्ली

पश्चिम बंगाल की राजनीति में 
जारी उथल-पुथल के बीच तृणमूल 
कांग्रेस (टीएमसी) का बागी गुट ने 
गुरुवार को भारत निर्वाचन आयोग 
(ईसीआई) से मुलाकात की।     
   बागी खेमे का नेतृत्व कर रहे 
ऋतब्रत बनर्जी के नेतृत्व में 10 
सदस्यीय प्रतिनिधिमंडल आयोग के 
समक्ष नई राष्ट्रीय कार्यकारिणी को 
मान्यता देने, पार्टी के आधिकारिक 
चुनाव चिह्न और संगठनात्मक 
नियंत्रण पर अपना दावा पेश किया। 
   बागी गुट का दावा है कि उसके 
साथ 80 में से 58 विधायक हैं। इससे 
पहले इन विधायकों ने विधानसभा 
में ऋतब्रत बनर्जी को अपना नेता 

चुना था और विधानसभा अध्यक्ष ने 
उन्हें नेता प्रतिपक्ष के रूप में मान्यता 
भी दी थी। बागी नेताओं का कहना 
है कि पार्टी के भीतर बहुमत उनके 
साथ है, इसलिए संगठन पर उनका 
दावा वैध है। 
   दूसरी ओर, ममता बनर्जी के 
नेतृत्व वाले आधिकारिक टीएमसी 
गुट ने पहले ही निर्वाचन आयोग 
को पार्टी पदाधिकारियों और राष्ट्रीय 
कार्यकारिणी की नई सूची सौंप दी 
है। पार्टी का कहना है कि ममता 
बनर्जी ही तृणमूल कांग्रेस की वैध 
राष्ट्रीय अध्यक्ष हैं और बागी गुट के 

दावों का कोई संवैधानिक आधार 
नहीं है। राजनीतिक जानकारों का 
मानना है कि निर्वाचन आयोग के 
समक्ष दोनों पक्षों की दावेदारी आने 
के बाद मामला चुनाव चिह्न (ट्विन 
फ्लावर) और पार्टी की आधिकारिक 
पहचान को लेकर महत्वपूर्ण कानूनी 
मोड़ ले सकता है। 
   आयोग को यह तय करना होगा 
कि क्या यह मामला पार्टी विभाजन 
के तहत मान्यता योग्य है या नहीं। 
फिलहाल सभी की नजरें निर्वाचन 
आयोग की आगामी कार्रवाई पर 
टिकी हैं।

एजेंसी |  वॉशिंगटन

अमेरिका के सुप्रीम कोर्ट ने एक 
ऐतिहासिक फैसले में जन्मजात 
नागरिकता को बरकरार रखते हुए 
स्पष्ट कर दिया है कि अमेरिका की 
धरती पर जन्म लेने वाला लगभग 
हर बच्चा अमेरिकी नागरिक माना 
जाएगा, चाहे उसके माता-पिता 
अवैध प्रवासी हों, अस्थायी वीजा पर 
हों या पर्यटक के रूप में अमेरिका में 
मौजूद हों। 
  अदालत ने पूर्व राष्ट्रपति डोनाल्ड 
ट्रंप के उस आदेश को असंवैधानिक 
ठहराया, जिसके जरिए जन्म से 
मिलने वाली नागरिकता पर रोक 
लगाने की कोशिश की गई थी। 
सुप्रीम कोर्ट ने अपने फैसले में 
अमेरिकी संविधान के 14वें संशोधन 
का हवाला दिया, जिसमें कहा गया 
है कि अमेरिका में जन्म लेने वाला 
और उसके अधिकार क्षेत्र के अधीन 
हर व्यक्ति अमेरिकी नागरिक होगा। 
अदालत ने कहा कि यह प्रावधान 
1868 से लागू है और एक सदी से 
अधिक समय से अमेरिकी कानून का 
मूल सिद्धांत बना हुआ है।
{क्या था विवाद...
डोनाल्ड ट्रंप ने जनवरी 2025 
में राष्ट्रपति पद संभालने के तुरंत 
बाद एक कार्यकारी आदेश जारी 
किया था। इस आदेश का उद्देश्य 
उन बच्चों को अमेरिकी नागरिकता 
से वंचित करना था जिनके माता-
पिता अमेरिकी नागरिक या स्थायी 
निवासी नहीं हैं। ट्रंप प्रशासन का 

तर्क था कि 14वें संशोधन की 
व्याख्या बहुत व्यापक तरीके से 
की जा रही है और इससे अवैध 
आव्रजन को बढ़ावा मिलता है।
{अदालत ने क्या कहा...
मुख्य न्यायाधीश जॉन रॉबर्ट्स की 
अगुवाई वाली बहुमत पीठ ने कहा 
कि अमेरिका में जन्मे बच्चे अमेरिकी 
कानून के अधीन होते हैं और 
इसलिए उन्हें नागरिकता से वंचित 
नहीं किया जा सकता। अदालत ने 
ऐतिहासिक यूनाइटेड स्टेट्स बनाम 
वॉन्ग किम अर्क (1898) फैसले 
का भी उल्लेख किया, जिसमें 
जन्मजात नागरिकता के सिद्धांत को 
मजबूत किया गया था।
{फैसले की बड़ी बातें...
{अमेरिका में जन्मा बच्चा नागरिक 
माना जाएगा।
{माता-पिता की आव्रजन स्थिति 
नागरिकता के अधिकार को नहीं 
रोक सकती।
{ट्रंप प्रशासन का आदेश 
असंवैधानिक माना गया।
{14वें संशोधन की व्याख्या  
दोबारा पुष्ट हुई। 
{6-3 से आया फैसला...
मीडिया रिपोर्टों के अनुसार सुप्रीम 
कोर्ट ने 6-3 के बहुमत से फैसला 
सुनाया। बहुमत में उदारवादी 
न्यायाधीशों के साथ कुछ रूढ़िवादी 
न्यायाधीश भी शामिल रहे। वहीं 
न्यायाधीश क्लेरेंस थॉमस, सैमुअल 
एलिटो और अन्य असहमत 
न्यायाधीशों ने कहा कि 14वें संशोधन 
की अलग व्याख्या होनी चाहिए।

एजेंसी | नई दिल्ली

देश में ग्रामीण रोजगार गारंटी 
व्यवस्था में बुधवार से बड़ा 
बदलाव लागू हो गया। करीब दो 
दशक से संचालित महात्मा गांधी 
राष्ट्रीय ग्रामीण रोजगार गारंटी 
अधिनियम (मनरेगा) की जगह 
अब ‘विकसित भारत-गारंटी फॉर 
रोजगार एंड आजीविका मिशन 
(ग्रामीण)’ वीबी-जी राम जी 
लागू हो गया है। 
   नई योजना के तहत पात्र ग्रामीण 
परिवारों को पहले की तुलना में 
अधिक रोजगार और बेहतर 
मजदूरी देने का प्रावधान किया 
गया है। केंद्र सरकार का कहना है 
कि इसका उद्देश्य ग्रामीण रोजगार 
के साथ टिकाऊ परिसंपत्तियों का 
निर्माण और गांवों में आजीविका 
के अवसरों को मजबूत करना है।
नई योजना में सबसे बड़ा बदलाव 
रोजगार की अवधि को लेकर 
किया गया है। 
   पहले मनरेगा के तहत प्रत्येक 
पात्र ग्रामीण परिवार को एक 
वित्तीय वर्ष में 100 दिन के 
रोजगार की कानूनी गारंटी थी, 
जिसे बढ़ाकर अब 125 दिन 
कर दिया गया है। इसके साथ 
ही मजदूरी दरों में भी संशोधन 
किया गया है। सरकार ने औसत 
दैनिक मजदूरी को लगभग 299 
रुपये से बढ़ाकर 327 रुपये कर 
दिया है, जबकि किसी भी राज्य 
में अधिसूचित मजदूरी 300 रुपये 
प्रतिदिन से कम नहीं होगी। कई 
राज्यों में यह दर 360 से 400 
रुपये से अधिक तक पहुंच गई है।
ग्रामीण विकास मंत्रालय के 
अनुसार, योजना के सुचारु 

संचालन के लिए राज्यों और केंद्र 
शासित प्रदेशों को अंतरिम रूप 
से लगभग 95,692 करोड़ रुपये 
आवंटित किए गए हैं। सरकार ने 
स्पष्ट किया है कि मनरेगा के तहत 
बने पुराने जॉब कार्ड फिलहाल 
मान्य रहेंगे और पहले से चल 
रहे कार्य बिना किसी व्यवधान के 
जारी रहेंगे। लाभार्थियों को दोबारा 
पंजीकरण कराने की आवश्यकता 
नहीं होगी।
{राज्यों में राजनीतिक विवाद... 
नई योजना लागू होने से पहले 
कई राज्यों में राजनीतिक विवाद 
भी देखने को मिला। पंजाब और 
कर्नाटक जैसे राज्यों ने शुरुआत 
में इस कानून का विरोध किया 
था, लेकिन बाद में अधिसूचना 
जारी कर इसे लागू करने का 
फैसला किया। पंजाब सरकार ने 
1 जुलाई से योजना लागू करने 
की औपचारिक घोषणा की है।
{रोजगार उपलब्ध कराने 
तक सीमित नहीं... 
केंद्र सरकार का दावा है कि 
वीबी-जी राम जी केवल रोजगार 

उपलब्ध कराने तक सीमित 
नहीं रहेगी, बल्कि ग्रामीण क्षेत्रों 
में उत्पादक परिसंपत्तियों, जल 
संरक्षण, कषृि अवसंरचना और 
स्थानीय विकास परियोजनाओं 
पर अधिक जोर देगी। सरकार 
के अनुसार, इससे ग्रामीण आय 
बढ़ाने और गांवों में रोजगार के 
स्थायी अवसर विकसित करने 
में मदद मिलेगी। हालांकि, नई 
व्यवस्था को लेकर विपक्ष और 
कुछ श्रमिक संगठनों ने सवाल 
भी उठाए हैं। उनका कहना 
है कि मनरेगा एक अधिकार-
आधारित कानून था और नई 
व्यवस्था में राज्यों की वित्तीय 
हिस्सेदारी बढ़ने तथा क्रियान्वयन 
के तौर-तरीकों पर और स्पष्टता 
की जरूरत है। दूसरी ओर केंद्र 
सरकार का कहना है कि यह 
योजना ग्रामीण विकास को नई 
दिशा देने और ‘विकसित भारत 
2047’ के लक्ष्य के अनुरूप 
रोजगार सुरक्षा को मजबूत करने 
की दिशा में महत्वपर्ण  
कदम है।

सुप्रीम कोर्ट ने ट्रंप प्रशासन की पाबंदी वाली कोशिश खारिज की, 14वें संशोधन की फिर पुष्टि

बढ़ी मजदूरी के साथ नई व्यवस्था, ग्रामीण रोजगार योजना में दो दशक बाद बदलाव

प्रवासी समुदाय में राहत

अमेरिका में जन्मजात नागरिकता बरकरार 
देश में जन्मा हर बच्चा अमेरिकी नागरिक होगा

मनरेगा की जगह लागू हुई वीबी-जी 
राम जी योजना: अब 125 दिन रोजगार

फैसले के बाद प्रवासी अधिकार 
समूहों और नागरिक संगठनों ने 
राहत की सांस ली। उनका कहना 
है कि यदि जन्मजात नागरिकता 
समाप्त होती तो लाखों बच्चों 
की कानूनी स्थिति अनिश्चित हो 
जाती और अमेरिका में एक नया 
“बिना नागरिकता वाला वर्ग” 
पैदा हो सकता था।  
{आगे क्या...
हालांकि अदालत ने जन्मजात 
नागरिकता को बरकरार रखा 
है, लेकिन ट्रंप समर्थक समूह 
और कुछ रिपब्लिकन नेता इस 

विषय पर नए कानून लाने की 
बात कर रहे हैं। कानूनी विशेषज्ञों 
का मानना है कि जन्मजात 
नागरिकता को पूरी तरह बदलने 
के लिए संविधान में संशोधन 
करना होगा, जो अमेरिकी 
राजनीति में बेहद कठिन प्रक्रिया 
मानी जाती है।
{भारत पर क्या असर...
यह फैसला भारतीय मूल के 
हजारों परिवारों, एच-1बी वीजा 
धारकों, छात्रों और अमेरिका में 
रहने वाले अस्थायी निवासियों 
के लिए भी महत्वपूर्ण माना 

जा रहा है। अब अमेरिका में 
जन्म लेने वाले उनके बच्चों की 
नागरिकता को लेकर तत्काल 
कोई नई कानूनी बाधा नहीं 
रहेगी। सुप्रीम कोर्ट के इस 
फैसले ने अमेरिका में लंबे 
समय से चले आ रहे जन्मजात 
नागरिकता के सिद्धांत को फिर 
मजबूत कर दिया है। अदालत 
ने साफ कर दिया कि अमेरिकी 
धरती पर जन्म लेने वाला 
बच्चा, कुछ सीमित अपवादों 
को छोड़कर, अमेरिकी नागरिक 
माना जाएगा।

एजेंसी | रांची

झारखंड हाईकोर्ट ने एक अहम 
फैसले में बोकारो जिला ग्रामीण 
विकास अभिकरण (डीआरडीए) 
के संविदा चपरासी रंजीत कुमार 
हिमांशु को नौकरी पर बहाल करने 
का आदेश दिया है। उन्हें कार्यालय 
से बची हुई चाय और कुछ बिस्किट 
घर ले जाने के आरोप में करीब चार 
वर्ष पहले सेवा से हटा दिया गया था। 
  अदालत ने कहा कि कथित 
गलती की तुलना में बर्खास्तगी की 
सजा अत्यधिक कठोर, असंगत 
और प्राकृतिक न्याय के सिद्धांतों के 
विपरीत है। मुख्य न्यायाधीश एमएस 
सोनक और न्यायमूर्ति राजेश शंकर 
की खंडपीठ ने कहा कि कर्मचारी ने 
लगभग 17 वर्ष तक सेवा दी थी। 
यदि यह मान भी लिया जाए कि 
उसने बची हुई चाय और बिस्किट 
घर ले गए थे, तब भी नौकरी से 
निकालना न्यायोचित नहीं ठहराया 

जा सकता। अदालत ने टिप्पणी की 
कि यह फैसला संवेदनहीनता से भरा 
अन्याय प्रतीत होता है। अदालत ने 
यह भी पाया कि कर्मचारी को दिया 
गया कारण बताओ नोटिस स्पष्ट नहीं 
था और उसमें आरोपों का पर्याप्त 
विवरण नहीं था। साथ ही, कर्मचारी 
के जवाब और उसके लंबे सेवा 
रिकॉर्ड पर भी विभाग ने उचित विचार 
नहीं किया। इसलिए अनुशासनात्मक 
कार्रवाई कानूनी कसौटी पर टिक नहीं 

सकी। हाईकोर्ट ने राज्य सरकार और 
संबंधित अधिकारियों को निर्देश दिया 
कि रंजीत कुमार हिमांशु को सेवा की 
निरंतरता के साथ तत्काल बहाल 
किया जाए। साथ ही चार वर्षों की 
अवधि का 50 प्रतिशत बकाया वेतन 
भी निर्धारित समय सीमा के भीतर 
भुगतान किया जाए। अदालत ने 
बोकारो के उपायुक्त को आदेश के 
पालन की व्यक्तिगत निगरानी करने 
और अनुपालन रिपोर्ट दाखिल करने 
का भी निर्देश दिया है।
   कानूनी विशेषज्ञों का मानना है 
कि यह फैसला सरकारी और संविदा 
कर्मचारियों के अनुशासनात्मक 
मामलों में सजा की अनुपातिकता 
के सिद्धांत को मजबूत करता है। 
अदालत ने स्पष्ट किया कि किसी 
मामूली आरोप पर कर्मचारी की 
आजीविका छीन लेना न्यायसंगत 
नहीं कहा जा सकता और प्रशासनिक 
कार्रवाई हमेशा आरोप की गंभीरता के 
अनुरूप होनी चाहिए।

एजेंसी | नई दिल्ली/ब्रसेल्स

यूरोप इन दिनों अभूतपूर्व हीटवेव की 
चपेट में है। फ्रांस, स्पेन, जर्मनी, 
इटली, पोलैंड और चेक गणराज्य 
समेत कई देशों में तापमान 40 से 44 
डिग्री सेल्सियस के बीच पहुंच गया 
है। कई देशों ने जून के अब तक के 
सबसे अधिक तापमान का रिकॉर्ड दर्ज 
किया है, जबकि विश्व मौसम विज्ञान 
संगठन ने इसे हाल के वर्षों की सबसे 
गंभीर गर्मी की घटनाओं में से एक 
बताया है। 
   विशेषज्ञों का कहना है कि यूरोप में 
तापमान भारत के कई हिस्सों से कम 
होने के बावजूद वहां की गर्मी अधिक 
खतरनाक साबित हो रही है। वैज्ञानिकों 
के अनुसार, इस बार की भीषण गर्मी 
के पीछे ‘हीट डोम’ प्रमुख कारण है। 
यह एक उच्च वायुदाब प्रणाली होती है, 
जो किसी क्षेत्र के ऊपर गर्म हवा को 
ढक्कन की तरह फंसा देती है। इससे 

गर्म हवा बाहर नहीं निकल पाती और 
लगातार कई दिनों तक तापमान बढ़ता 
रहता है। इस बार उत्तर अफ्रीका से आई 
गर्म और शुष्क हवाओं ने भी यूरोप की 
हीटवेव को और तीव्र बना दिया।
   विशेषज्ञों का कहना है कि यूरोप 
दुनिया का सबसे तेजी से गर्म होने 
वाला महाद्वीप बन चुका है। पिछले 50 
वर्षों में यहां औसत तापमान लगभग 
2 डिग्री सेल्सियस बढ़ चुका है।  
जलवायु परिवर्तन के कारण अत्यधिक 
गर्मी की घटनाएं पहले की तुलना में 
अधिक बार, अधिक लंबे समय तक 
और ज्यादा तीव्र रूप में देखने को 
मिल रही हैं।
   यूरोप की गर्मी भारत से अधिक 
खतरनाक इसलिए मानी जा रही है 
क्योंकि वहां के अधिकांश शहर और 
भवन ठंडे मौसम को ध्यान में रखकर 
बनाए गए हैं। बड़ी संख्या में घरों, 
स्कूलों, अस्पतालों और सार्वजनिक 
इमारतों में एयर कंडीशनिंग की सुविधा 

नहीं है। कई देशों में वातानुकूलित 
सार्वजनिक परिवहन भी सीमित है। 
इसके अलावा वहां के लोग लंबे समय 
तक अत्यधिक गर्मी के अभ्यस्त नहीं 
हैं, जिससे स्वास्थ्य संबंधी जोखिम 
बढ़ जाते हैं।
{डब्ल्यूएचओ: 1,300 से 
अधिक अतिरिक्त मौतें... 
विश्व स्वास्थ्य संगठन के अनुसार, 
इस हीटवेव के दौरान यूरोप में 21 

जून के बाद से 1,300 से अधिक 
अतिरिक्त मौतें दर्ज की गई हैं। अकेले 
फ्रांस में लगभग 1,000 अतिरिक्त 
मौतों की सूचना मिली है, जिनमें 
अधिकांश बुजुर्ग शामिल हैं। 
   गर्मी के कारण जंगलों में आग, 
सूखा, कृषि बिजली व्यवस्था पर 
दबाव, रेल सेवाओं में व्यवधान और 
श्रमिकों की उत्पादकता पर भी असर 
पड़ा है।

{भवन निर्माण शैली...
विशेषज्ञ बताते हैं कि भारत में कई क्षेत्रों 
में तापमान 45 से 48 डिग्री सेल्सियस 
तक पहुंच जाता है, लेकिन यहां के 
लोग, भवन निर्माण शैली, कार्य-
समय और सरकारी हीट एक्शन प्लान 
अपेक्षाकृत अधिक अनुकूलित हैं। 
हालांकि भारत भी हीटवेव से सुरक्षित 
नहीं है और यहां भी हर वर्ष गर्मी से 
मौतें होती हैं, लेकिन यूरोप में ऐसी 
चरम गर्मी अपेक्षाकृत नई चुनौती है।
{ग्रीनहाउस गैसों का उत्सर्जन
यदि ग्रीनहाउस गैसों के उत्सर्जन पर 
प्रभावी नियंत्रण नहीं किया गया, तो 
यूरोप में इस तरह की भीषण हीटवेव 
भविष्य में और सामान्य हो सकती हैं। 
यूरोपीय मौसम एजेंसियों ने सरकारों से 
हीट हेल्थ एक्शन प्लान, शहरी हरित 
क्षेत्र बढ़ाने, भवनों को गर्मी के अनुकूल 
बनाने और संवेदनशील आबादी की 
सुरक्षा के लिए दीर्घकालिक रणनीति 
अपनाने का आग्रह किया है।

एजेंसी | पुणे

महाराष्ट्र के लोनावला (पुणे) के पास 
स्थित प्रसिद्ध कार्ला गुफाओं  को लेकर 
हाल ही में एक बड़ी और महत्वपूर्ण 
खबर सामने आई है। भारतीय पुरातत्व 
सर्वेक्षण की टीम जब कार्ला गुफा 
परिसर में एक पुराने पानी के टैंक की 
सफाई और वहां से अतिक्रमण हटाने 
का काम कर रही थी, तब उन्हें गुफा 
के मुख्य आकर्षण ‘लायन पिलर’ 
(सिंह स्तंभ) के बिल्कुल नीचे एक 
छिपी हुई गुप्त जगह मिली। 
   इस खोखली जगह के कारण स्तंभ 
के नीचे की चट्टानें आपस में जुड़ी हुई 
नहीं थीं। मौसम के प्रभाव और पानी 
के रिसाव के कारण यह खोखलापन 
बढ़ गया था, जिससे इस 2,000 
साल पुराने ऐतिहासिक स्तंभ के ढहने 
या उसमें दरारें आने का बड़ा खतरा 
पैदा हो सकता था।

एजेंसी | नई दिल्ली

दुनिया भर में अजीबोगरीब नौकरियों 
की चर्चा होती रहती है, लेकिन इस 
बार एक वैश्विक डेटिंग प्लेटफॉर्म 
ने ऐसी वैकेंसी निकाली है, जिसने 
सोशल मीडिया पर लोगों का ध्यान 
खींच लिया है। डेटिंग.कॉम ने चीफ 
ब्रेकअप ऑफिसर के पद के लिए 
आवेदन मांगे हैं। इस पद पर चयनित 
उम्मीदवार को हर महीने 3,000 
अमेरिकी डॉलर (करीब 2.8 लाख 
रुपये) तक वेतन दिया जाएगा।
  कंपनी के अनुसार, चीफ ब्रेकअप 
ऑफिसर का मुख्य काम उन लोगों की 
ओर से उनके पार्टनर को सम्मानजनक 
तरीके से ब्रेकअप की जानकारी देना 
होगा, जो खुद यह कठिन बातचीत 

करने में असहज महसूस करते हैं। 
इसके अलावा उम्मीदवार को हर 
मामले की संवेदनशीलता समझते हुए 
यह तय करना होगा कि रिश्ता सामान्य 
तरीके से खत्म किया जा सकता है या 
मामला अधिक जटिल है।
   इस पद के लिए कंपनी ने कुछ 
खास योग्यताएं भी तय की हैं। 
उम्मीदवार में बेहतरीन कम्युनिकेशन 
स्किल, इमोशनल इंटेलिजेंस, 
आधुनिक डेटिंग संस्कृति की समझ 
और कठिन परिस्थितियों में शांत 
रहकर बातचीत करने की क्षमता होनी 
चाहिए। दिलचस्प बात यह है कि 
कंपनी ने मजाकिया अंदाज में कहा 
है कि यदि किसी व्यक्ति ने अपने 
जीवन में कम से कम तीन ब्रेकअप 
का अनुभव किया है, तो उसे चयन 

प्रक्रिया में अतिरिक्त प्राथमिकता मिल 
सकती है।
   कंपनी का कहना है कि इस पहल 
का उद्देश्य ‘घोस्टिंग’ जैसी बढ़ती 
समस्या को कम करना है। घोस्टिंग 
का मतलब बिना कोई कारण बताए 

अचानक रिश्ता खत्म कर देना और 
संपर्क तोड़ लेना है। कंपनी ने एक 
सर्वे का हवाला देते हुए दावा किया 
कि जनरेशन-ज़ेड और मिलेनियल्स 
के 84 प्रतिशत लोग अपने किसी न 
किसी रिश्ते में घोस्टिंग का अनुभव 

कर चुके हैं। ऐसे में यह सेवा लोगों को 
सम्मानजनक तरीके से रिश्ता समाप्त 
करने और सामने वाले को स्पष्ट 
जवाब देने में मदद करेगी।
   हालांकि, रिश्तों के विशेषज्ञों 
की राय इस पर बंटी हुई है। कुछ 
विशेषज्ञों का मानना है कि यह सेवा 
कठिन परिस्थितियों में उपयोगी हो 
सकती है, जबकि अन्य का कहना 
है कि ब्रेकअप जैसी व्यक्तिगत व 
भावनात्मक बातचीत की जिम्मेदारी 
किसी तीसरे व्यक्ति को सौंपना स्वस्थ 
रिश्तों की संस्कृति के अनुकूल नहीं 
माना जा सकता। फिलहाल यह 
अनोखी वैकेंसी सोशल मीडिया पर 
चर्चा का विषय बनी हुई है और बड़ी 
संख्या में लोग इसे लेकर अपनी 
प्रतिक्रियाएं दे रहे हैं।

डेटिंग कंपनी में निकली अनोखी नौकरी: चीफ ब्रेकअप 
ऑफिसर को मिलेगी 2.8 लाख रुपये महीने की सैलरी

बचे हुए चाय और बिस्किट घर ले जाने पर 
गई नौकरी, हाईकोर्ट ने दिलाई बहाली

यूरोप में गर्मी ने तोड़े सारे रिकॉर्ड : भारत से कम तापमान 
के बावजूद ज्यादा खतरनाक साबित हो रही है हीटवेव

2,000 साल पुरानी कार्ला गुफाओं में बड़ा 
रहस्य, सिंह स्तंभ के नीचे मिली गुप्त गुफा

रिश्ता खत्म करने में करेंगे मदद, बेहतरीन कम्युनिकेशन व इमोशनल इंटेलिजेंस वाले उम्मीदवारों की तलाशपेज 3 एंकर स्टोरी 

अनिल मंगला | फरीदाबाद
समर न्यूज 

एनसीआर से सटे हरियाणा के 
फरीदाबाद में एक युवक को कथित 
तौर पर महिला के पति ने गोली 
मार दी। घटना बल्लभगढ़ क्षेत्र की 
राजीव कॉलोनी की है, जहां देर रात 
घर में घुसकर युवक पर फायरिंग 
की गई। गंभीर रूप से घायल युवक 
को इलाज के लिए ट्रॉमा सेंटर रेफर 
किया गया है, जहां उसकी हालत 
नाजुक बनी हुई है। 
  पुलिस ने मामला दर्ज कर आरोपी 
की तलाश शुरू कर दी है। पुलिस 
के अनुसार, मूल रूप से उत्तर 
प्रदेश के मैनपुरी निवासी विजय 
की शादी सुमन नामक महिला से 
हुई थी। शादी के कुछ समय बाद 
दोनों के बीच विवाद हो गया और 
वे अलग-अलग रहने लगे। बताया 
जा रहा है कि पति से अलग होने के 
बाद सुमन करीब एक महीने पहले 
फरीदाबाद की राजीव कॉलोनी में 

विपिन यादव नामक युवक के साथ 
रहने लगी थी। फरीदाबाद पुलिस 
के प्रवक्ता यशपाल ने बताया कि 
सेक्टर-58 थाना पुलिस को देर रात 
सूचना मिली थी कि राजीव कॉलोनी 
में एक युवक को गोली मार दी गई 
है। सूचना मिलते ही पुलिस मौके पर 
पहुंची, जहां विपिन यादव घायल 
अवस्था में मिला। 
  पुलिस ने उसे तुरंत अस्पताल 
पहुंचाया, लेकिन हालत गंभीर होने 
के कारण डॉक्टरों ने उसे ट्रॉमा सेंटर 
रेफर कर दिया। आरोपी विजय देर 
रात घर पहुंचा और विपिन पर गोली 
चला दी। घटना को अंजाम देने के 
बाद आरोपी मौके से फरार हो गया। 
पुलिस ने आरोपी के खिलाफ केस 
दर्ज कर उसकी गिरफ्तारी के लिए 
छापेमारी शुरू कर दी है।
  वहीं, जिस मकान में महिला किराए 
पर रह रही थी, उसके मालिक 
विकास ने बताया कि रात के समय 
महिला के रोने की आवाज सुनकर 
वह बाहर आए। 

पत्नी के साथ रह रहे युवक 
को पति ने मारी गोली, घायल

समर न्यूज | पानीपत 

हरियाणा के पानीपत जिले के सिवाह 
गांव में गुरुवार को एक दर्दनाक 
हादसे में दो किशोरों की तालाब 
में डूबने से मौत हो गई। घटना के 
बाद पूरे गांव में शोक का माहौल है। 
मृतकों की पहचान 15 वर्षीय समीर 
पुत्र मुकेश और 15 वर्षीय असीस 
पुत्र बिल्लू के रूप में हुई है। 
   पुलिस ने करीब एक घंटे तक 
चले सर्च ऑपरेशन के बाद दोनों 
के शव तालाब से बरामद कर लिए। 
प्रारंभिक जानकारी के अनुसार, दोनों 
किशोर अपने एक तीसरे साथी के 
साथ तालाब के पास गए थे। 
  इसी दौरान तालाब में गिरी चप्पल 
निकालने के प्रयास में एक किशोर 
पानी में उतर गया। । साथी को डूबता 
देख दूसरे किशोर ने उसे बचाने के 
लिए छलांग लगा दी, लेकिन दोनों 
गहरे पानी में समा गए।घटना के 
समय मौजूद तीसरे किशोर ने गांव 
पहुंचकर लोगों को हादसे की सूचना 
दी। ग्रामीण मौके पर पहुंचे और 
पुलिस को जानकारी दी गई।

तालाब में डूबने से दो 
किशोरों की गई जान

समर न्यूज | पंचकूला

हरियाणा पुलिस कांस्टेबल भर्ती की 
शारीरिक दक्षता परीक्षा  के दौरान 
गुरुवार को एक दुखद घटना सामने 
आई। दौड़ के दौरान एक अभ्यर्थी 
अचानक ट्रैक पर गिर पड़ा, जिसके 
बाद उसे तुरंत अस्पताल ले जाया 
गया, जहां डॉक्टरों ने मृत घोषित कर 
दिया। मृतक की पहचान महेंद्रगढ़ 
जिले के सैदापुर गांव निवासी 27 
वर्षीय कपिल के रूप में हुई है। 
  जानकारी के अनुसार, कपिल ने 
दौड़ का पहला राउंड सफलतापूर्वक 
पूरा कर लिया था, लेकिन दूसरे राउंड 
के दौरान अचानक उसकी तबीयत 
बिगड़ गई और वह ट्रैक पर बेसुध 
होकर गिर पड़ा। घटना के तुरंत बाद 
भर्ती स्थल पर मौजूद अधिकारियों 
ने उसे सेक्टर-6 स्थित नागरिक 
अस्पताल पहुंचाया, लेकिन डॉक्टर 
उसकी जान नहीं बचा सके।

हरियाणा पुलिस 
भर्ती दौड़ के दौरान 

युवक की मौत

समर न्यूज | फरीदाबाद 

फरीदाबाद के सेक्टर-आठ थाना से 
32 लाइसेंसी हथियार चोरी होने के 
मामले की जांच के दौरान पुलिस के 
सामने एक सनसनीखेज हत्या का 
खुलासा हुआ है। हथियार चोरी के 
आरोप में गिरफ्तार आईटीआई छात्र 
ने पूछताछ में स्वीकार किया कि 
उसने करीब एक वर्ष पहले अपने ही 
चचेरे भाई की हत्या कर शव नहर में 
फेंक दिया था। 
  पुलिस के अनुसार गांव करनेरा 
निवासी मोनू को हथियार चोरी मामले 
में गिरफ्तार किया गया था। पूछताछ 
के दौरान उसने खुलासा किया कि 
उसने अपने 19 वर्षीय चचेरे भाई 
शिवम की हत्या कर उसका शव 
गुरुग्राम नहर में फेंक दिया था। जिस 
युवक को परिवार पिछले एक साल 
से लापता मानकर तलाश कर रहा 
था, उसकी हत्या उसी दिन कर दी 
गई थी। शिवम नौ जुलाई 2025 
को अचानक लापता हो गया था। 
परिजनों ने उसकी गुमशुदगी की 

रिपोर्ट सेक्टर-58 थाना में दर्ज 
कराई थी, लेकिन लंबे समय तक 
उसका कोई सुराग नहीं मिल पाया। 
अब मोनू की निशानदेही पर पुलिस 
ने शिवम की चप्पल बरामद की है। 
हालांकि नहर में लगातार तलाश के 
बावजूद शव अब तक बरामद नहीं 
हो सका है।
   पुलिस जांच में सामने आया कि 
मोनू को शक था कि शिवम उसकी 
प्रेमिका सरिता पर गलत नजर रखता 
है। बताया जा रहा है कि सरिता ने 
भी मोनू से इसी प्रकार की शिकायत 
की थी। इसके बाद दोनों ने मिलकर 
शिवम की हत्या की साजिश रची।
   जिस दिन घर में कोई मौजूद नहीं 
था, उस दिन सरिता ने शिवम को 
अपने घर बुलाया। वहां उसे चाय में 
नशीली गोलियां मिलाकर पिला दी 
गईं। बेहोश होने के बाद मोनू और 
सरिता ने कथित रूप से गला दबाकर 
और तकिए से मुंह दबाकर उसकी 
हत्या कर दी। देर रात दोनों शव को 
मोटरसाइकिल पर रखकर गुरुग्राम 
नहर में फेंक आए।

हथियार चोरी के आरोपी ने की थी 
भाई की हत्या, नहर में फेंका था शव

समर न्यूज | महेंद्रगढ़

हरियाणा के महेंद्रगढ़ जिले में 
मतदाता सूची के विशेष गहन 
पुनरीक्षण अभियान में लापरवाही 
बरतने के मामले में जिला निर्वाचन 
अधिकारी एवं उपायुक्त ने सख्त 
कार्रवाई करते हुए एक बूथ लेवल 
अधिकारी (बीएलओ) को तत्काल 
प्रभाव से निलंबित कर दिया है। साथ 
ही संबंधित कर्मचारी के खिलाफ 
विभागीय कार्रवाई शुरू करने की 
सिफारिश भी की गई है।
   जारी आदेशों के अनुसार, नारनौल 
के एसडीएम अनिरुद्ध यादव द्वारा 
30 जून 2026 को भेजी गई रिपोर्ट 
में नारनौल विधानसभा क्षेत्र के पार्ट 
नंबर-70 के बीएलओ संदीप पर 
गंभीर लापरवाही के आरोप लगाए 
गए थे। रिपोर्ट में कहा गया कि विशेष 
गहन पुनरीक्षण अभियान के दौरान 
कर्मचारी ने सौंपे गए दायित्वों में 
रुचि नहीं दिखाई और कार्यों के प्रति 
उदासीन रवैया अपनाया। प्रशासनिक 

रिपोर्ट के मुताबिक, संबंधित 
बीएलओ को कई बार काउंसिलिंग, 
दिशा-निर्देश और कार्य सुधार के 
अवसर दिए गए, लेकिन इसके 
बावजूद उसने कार्य को गंभीरता से 
नहीं लिया। 
   इसे वरिष्ठ अधिकारियों के आदेशों 
की अवहेलना, कर्तव्य में लापरवाही 
और चुनाव संबंधी जिम्मेदारियों के 
प्रति गैर-जिम्मेदाराना रवैया माना 
गया है। आदेश में कहा गया है कि 
ऐसी लापरवाही से मतदाता सूची 
पुनरीक्षण प्रक्रिया की पारदर्शिता और 
विश्वसनीयता प्रभावित हो सकती 
है। इसी को देखते हुए जिला निर्वाचन 
अधिकारी ने भारत निर्वाचन आयोग 
के 23 जनवरी 2026 के दिशा-

निर्देशों, जनप्रतिनिधित्व अधिनियम 
1950 तथा हरियाणा सिविल सेवा 
(दंड एवं अपील) नियमों के तहत 
कार्रवाई करते हुए संबंधित बीएलओ 
को तत्काल प्रभाव से निलंबित करने 
के आदेश जारी किए हैं।
   इसके अलावा सक्षम अनुशासनिक 
प्राधिकारी को कर्मचारी के खिलाफ 
विभागीय जांच शुरू करने की 
सिफारिश भी भेजी गई है। प्रशासन 
ने यह भी स्पष्ट किया है कि यदि 
जांच के दौरान किसी प्रकार की 
आपराधिक लापरवाही या कदाचार 
सामने आता है, तो मुख्य निर्वाचन 
अधिकारी, हरियाणा की अनुमति के 
बाद एफआईआर दर्ज कर कानूनी 
कार्रवाई भी की जाएगी।
  उपमंडल अधिकारी (नागरिक), 
नारनौल को आदेशों के अनुपालन 
सुनिश्चित करने के निर्देश दिए गए 
हैं। साथ ही पूरी कार्रवाई की रिपोर्ट 
मुख्य निर्वाचन अधिकारी, हरियाणा 
के माध्यम से भारत निर्वाचन आयोग 
को भेजी जाएगी।

मतदाता सूची पुनरीक्षण में लापरवाही पर बीएलओ 
को किया निलंबित, विभागीय कार्रवाई के आदेश

अंकुर कपूर | अंबाला
समर न्यूज

हरियाणा में मानसून की दस्तक के 
बावजूद अंबाला जिले के अधिकांश 
इलाकों में पर्याप्त बारिश नहीं होने 
से धान की रोपाई प्रभावित हो रही 
है। बारिश की कमी के कारण जहां 
किसानों को खेतों में रोपाई करने में 
परेशानी का सामना करना पड़ रहा 
है, वहीं बिहार से रोजगार की तलाश 
में आए मजदूरों की आजीविका पर 
भी असर पड़ने लगा है।
   किसानों का कहना है कि जिले के 
कुछ क्षेत्रों में हल्की बारिश जरूर हुई 
है, लेकिन अधिकांश इलाकों में अब 
भी अच्छी बारिश का इंतजार बना 
हुआ है। ऐसे में किसान ट्यूबवेल 
और नहरी पानी के सहारे धान की 
रोपाई कर रहे हैं, लेकिन यह पानी 

पर्याप्त साबित नहीं हो रहा। धान की 
रोपाई में लगे मजदूरों के अनुसार, 
तेज गर्मी और उमस के कारण काम 
करना मुश्किल हो गया है। 
   सामान्य दिनों में मजदूर जहां 5 से 
6 एकड़ तक धान की रोपाई कर लेते 
थे, वहीं अब पानी की कमी और 
मौसम की मार के चलते वे केवल 
2 से 3 एकड़ तक ही काम कर पा 
रहे हैं। इससे उनकी आमदनी भी 

प्रभावित हो रही है। बिहार से आए 
मजदूर मुहम्मद अजीज ने बताया कि 
बारिश नहीं होने से खेतों में काम 
कम हो गया है और गर्मी के कारण 
मजदूरी करना भी बेहद कठिन हो 
रहा है।
   वहीं किसान कुलवंत सिंह और 
गुरदीप ने कहा कि पिछले वर्ष इस 
समय तक अच्छी बारिश हो चुकी 
थी, जिससे रोपाई का काम तेजी से 

चल रहा था, लेकिन इस बार बारिश 
की कमी के कारण काम धीमा पड़ 
गया है।
   किसानों ने उम्मीद जताई है कि 
मौसम विभाग द्वारा अगले एक-
दो दिनों में जताई गई बारिश की 
संभावना सही साबित होती है तो 
धान की रोपाई में तेजी आएगी और 
किसानों के साथ-साथ मजदूरों को 
भी राहत मिलेगी।

समर न्यूज | कैथल 

हरियाणा के  कैथल   जिले के पूंडरी 
क्षेत्र में ज्वेलर से दो करोड़ रुपये की 
रंगदारी मांगने का मामला पुलिस जांच 
में पूरी तरह फर्जी निकला है। मामले 
में पुलिस ने शिकायतकर्ता ज्वेलर को 
ही गिरफ्तार कर लिया है। आरोप है 
कि उसने पुलिस सुरक्षा हासिल करने 
के लिए खुद ही विदेशी नंबर से 
धमकी भरी कॉल करवाई थी। 
  स्पेशल डिटेक्टिव यूनिट प्रभारी 
इंस्पेक्टर सुनील कुमार ने बताया 
कि फतेहपुर पूंडरी निवासी रवि वर्मा 
ने +पुलिस अधीक्षक को शिकायत 
देकर दावा किया था कि उसकी 
“लवली ज्वेलर्स” नाम से दुकान है 
और  उसे विदेशी व्हाट्सएप नंबर से 
जान से मारने की धमकी दी गई थी। 
शिकायत में कहा गया था कि कॉल 
करने वाले ने उससे दो करोड़ रुपये 

की रंगदारी मांगी। मामले की गंभीरता 
को देखते हुए पुलिस अधीक्षक 
मनप्रीत सिंह सूदन ने स्पेशल 
डिटेक्टिव यूनिट को तत्काल जांच 
के निर्देश दिए। 
  जांच के दौरान पुलिस को 
शिकायतकर्ता के बयान और 
तकनीकी साक्ष्यों में कई विसंगतियां 
मिलीं, जिसके बाद मामले की गहन 
पड़ताल शुरू की गई। जांच के 
दौरान  पुलिस टीम ने राजौंद क्षेत्र 
से सिरसल निवासी देवेंद्र को अवैध 
देसी कट्टे के साथ गिरफ्तार किया। 
उसके खिलाफ थाना राजौंद में शस्त्र 
अधिनियम के तहत मामला दर्ज कर 
न्यायालय से तीन दिन का पुलिस 
रिमांड लिया गया। 
  पूछताछ में सामने आया कि देवेंद्र 
के खिलाफ पहले से हत्या, लूट 
और शस्त्र अधिनियम सहित 11 
आपराधिक मामले दर्ज हैं।

दो करोड़ के फर्जी रंगदारी 
मामले में ज्वेलर गिरफ्तार समर न्यूज | फरीदाबाद 

हरियाणा के फरीदाबाद में एक बेहद 
खौफनाक घटना सामने आई है, 
जहां बदमाशों ने मुखबिरी के शक में 
एक युवक को स्कॉर्पियो से कुचलने 
का प्रयास किया। आरोप है कि 
आरोपी युवक के पीछे करीब 200 
मीटर तक गाड़ी दौड़ाते रहे और फिर 
तेज रफ्तार वाहन से उसे टक्कर 
मार दी। घटना का वीडियो सोशल 
मीडिया पर वायरल हो रहा है।
  जानकारी के अनुसार, यमुनानगर 
सीआईए की टीम चोरी के एक 
मामले में आरोपी परवेज तालिम को 
पकड़ने के लिए फरीदाबाद पहुंची 
थी। बताया जा रहा है कि आरोपी को 
पुलिस की मौजूदगी की भनक लग 
गई और वह अपने साथी के साथ 
काले रंग की स्कॉर्पियो में मौके से 
फरार हो गया। पुलिस ने दोपहर के 
समय उसका पीछा भी किया, लेकिन 

आरोपी बच निकलने में सफल रहा।
प्रारंभिक जांच में सामने आया है 
कि पुलिस से बचने के बाद आरोपी 
परवेज सीधे सिरोही गांव पहुंचा। उसे 
शक था कि गांव निवासी नफीस ने 
उसकी लोकेशन पुलिस को दी थी। 
   आरोप है कि परवेज ने नफीस 
के घर में घुसकर उसके साथ गाली-
गलौज और मारपीट की। इसके बाद 
विवाद खेतों तक पहुंच गया। इसी 
दौरान आरोपी ने कथित तौर पर 
नफीस को जान से मारने की नीयत से 
उसके पीछे स्कॉर्पियो दौड़ा दी। जैसे ही 
नफीस सड़क पार करने की कोशिश 
की, आरोपी उसे जोरदार टक्कर मार 
देता है। टक्कर इतनी भीषण थी कि 
युवक कई फीट दूर जा गिरा।

मुखबिरी के शक में युवक को 
स्कॉर्पियो से कुचलने का प्रयास

समर न्यूज। चंडीगढ़

हरियाणा में दक्षिण-पश्चिम मानसून 
ने रफ्तार पकड़ ली है। गुरुवार को 
प्रदेश के नौ जिलों में अच्छी बारिश 
दर्ज की गई, जिससे भीषण गर्मी और 
उमस से लोगों को राहत मिली। 
   मौसम विभाग का अनुमान है 
कि अगले 48 घंटे में मानसून 
पूरे हरियाणा को कवर कर लेगा 
और अधिकांश जिलों में हल्की से 
मध्यम, जबकि कुछ स्थानों पर भारी 
बारिश हो सकती है। 
   मानसून की पहली बारिश  हरियाणा  
के पंचकूला, अंबाला, यमुनानगर, 
कुरुक्षेत्र, भिवानी, कैथल, करनाल 
और सोनीपत जिलों में हुई। सबसे 
अधिक वर्षा यमुनानगर में दर्ज की 
गई, जहां 23.5 मिलीमीटर बारिश 
रिकॉर्ड की गई।
  बारिश के बाद तापमान में गिरावट 
आई है और लोगों को उमस भरी 

गर्मी से राहत मिली है। बारिश के 
बीच फतेहाबाद जिले में आकाशीय 
बिजली गिरने से एक डेयरी शेड 
क्षतिग्रस्त हो गया। हादसे के समय 
शेड में बंधे 38 मवेशी मलबे में 
दब गए। 
  स्थानीय प्रशासन, पशुपालन 
विभाग और ग्रामीणों ने तत्काल 
राहत कार्य शुरू किया। अधिकारियों 
के अनुसार अधिकांश पशुओं को 
सुरक्षित निकाल लिया गया, जबकि 
नुकसान का आकलन किया जा 

रहा है। हिसार, फतेहाबाद, सिरसा, 
जींद, भिवानी, महेंद्रगढ़, रेवाड़ी, 
झज्जर और चरखी दादरी सहित 
कई जिलों में तेज हवाओं के साथ 
बारिश हुई। कई निचले इलाकों में 
जलभराव से यातायात प्रभावित रहा, 
जबकि किसानों ने वर्षा को खरीफ 
फसलों के लिए लाभकारी बताया। 
हालांकि मौसम विभाग ने खेतों और 
खुले स्थानों पर बिजली गिरने की 
आशंका को देखते हुए लोगों से 
सतर्क रहने की अपील की है।

हरियाणा में 48 घंटे में मानसून के सक्रिय होने के आसार

समर न्यूज | बहादुरगढ़ 

हरियाणा के बहादुरगढ़ स्थित 
आधुनिक औद्योगिक क्षेत्र में  रात 
एक फुटवियर फैक्ट्री में भीषण आग 
लगने से इलाके में अफरा-तफरी मच 
गई। रेडक्रॉस रोड पर स्थित फैक्ट्री में 
आग इतनी तेजी से फैली कि देखते 
ही देखते उसने परिसर के बड़े हिस्से 
को अपनी चपेट में ले लिया। 
  हादसे के समय फैक्ट्री में काम 
चल रहा था, जिससे कर्मचारियों में 
दहशत फैल गई। घटना की सूचना 
मिलते ही बहादुरगढ़ के तीनों दमकल 
केंद्रों से फायर ब्रिगेड की गाड़ियां 
मौके पर पहुंचीं और आग बुझाने का 
अभियान शुरू किया गया। दमकल 
कर्मियों ने देर रात तक लगातार 
मशक्कत कर आग पर काबू पाने की 
कोशिश की। राहत की बात यह रही 
कि समय रहते फैक्ट्री के अंदर मौजूद 
कर्मचारियों को सुरक्षित बाहर निकाल 
लिया गया, जिससे बड़ा हादसा टल 

गया। हालांकि, इस दौरान एक फैक्ट्री 
कर्मचारी आग की चपेट में आने से 
झुलस गया। उसे तुरंत उपचार के 
लिए सरकारी अस्पताल में भर्ती 
कराया गया। बताया जा रहा है कि 
आग रात करीब साढ़े आठ बजे 
फैक्ट्री के एक हिस्से में लगी थी, 
जिसने कुछ ही मिनटों में विकराल 
रूप धारण कर लिया। आग की 
लपटें और धुएं का गुबार देखकर 
आसपास की अन्य फैक्ट्रियों में भी 
हड़कंप मच गया। दमकल विभाग 
की टीम ने तेजी से कार्रवाई करते हुए 
आग को पड़ोसी औद्योगिक इकाइयों 
तक फैलने से रोक लिया। घटना की 

जानकारी मिलते ही फैक्ट्री मालिक 
सुशील गुप्ता भी मौके पर पहुंच गए। 
भीषण आग के कारण फैक्ट्री में रखा 
तैयार फुटवियर, भारी मात्रा में कच्चा 
माल और कई मशीनें जलकर राख 
हो गईं। 
   शुरुआती अनुमान के मुताबिक 
फैक्ट्री को भारी आर्थिक नुकसान 
हुआ है, हालांकि देर रात तक 
नुकसान का सटीक आंकड़ा सामने 
नहीं आ सका था। फायर अधिकारी 
रविंद्र कुमार ने बताया कि आग 
लगने की सूचना मिलते ही सभी 
दमकल केंद्रों की गाड़ियों को मौके 
पर रवाना कर दिया गया था।

बहादुरगढ़ की फुटवियर फैक्ट्री में भीषण 
आग, लाखों रुपये का सामान जलकर राख

समर न्यूज | कैथल

हरियाणा के कैथल जिले के पाई क्षेत्र 
में धान रोपाई के चरम सीजन के 
दौरान डीएपी खाद की भारी कमी ने 
किसानों की चिंता बढ़ा दी है। पाई 
सहकारी समिति में खाद उपलब्ध 
न होने के कारण किसानों को भारी 
दिक्कतों का सामना करना पड़ रहा 
है और कई किसान मजबूरी में बिना 
खाद के ही धान की रोपाई कर रहे हैं। 
  खाद संकट को लेकर किसानों ने 
नाराजगी जताते हुए प्रशासन और 
विभाग से जल्द डीएपी उपलब्ध 
कराने की मांग की है। भारतीय 
किसान यूनियन के कार्यकारी प्रधान 
बलवान पाई, करतारा राम, दिलबाग, 
सुभाष और संजय ने बताया कि 
धान की शुरुआती अवस्था में डीएपी 
खाद बेहद जरूरी होती है, क्योंकि 

इसी समय फसल को पर्याप्त पोषक 
तत्वों की आवश्यकता होती है। 
किसानों का कहना है कि समय पर 
खाद नहीं मिलने से धान की पैदावार 
प्रभावित हो सकती है, जिससे उन्हें 
आर्थिक नुकसान उठाना पड़ सकता 
है। उन्होंने बताया कि रोपाई का काम 
तेजी से चल रहा है, लेकिन खाद 
की कमी के कारण खेती की लागत 
और मेहनत दोनों पर असर पड़ने 
की आशंका है। किसानों ने आरोप 
लगाया कि सहकारी समिति में कई 
दिनों से डीएपी खाद उपलब्ध नहीं है, 
जिससे उन्हें इधर-उधर भटकना पड़ 

रहा है। कुछ किसानों को मजबूरी में 
बिना खाद के रोपाई करनी पड़ रही 
है, जबकि कई किसान निजी दुकानों 
से महंगे दामों पर खाद खरीदने को 
विवश हैं। 
  वहीं, पाई सहकारी समिति के 
प्रबंधक आनंद मलिक ने बताया 
कि खाद की मांग उच्च अधिकारियों 
को भेज दी गई है। उन्होंने कहा 
कि विभाग की ओर से आश्वासन 
मिला है कि अगले एक-दो दिनों 
में डीएपी खाद की खेप समिति में 
पहुंच जाएगी, जिसके बाद किसानों 
को राहत मिल सकेगी।

न पर्याप्त पानी; न मिल रही खाद, किसान की खेती हो रही बर्बाद

देर रात पाया काबू, हादसे के समय फैक्ट्री में चल रहा था काम, एक कर्मचारी झुलसा

निष्पक्ष हो एसआईआर पार्टी संविधान और लोकतांत्रिक मूल्यों में रखती है पूर्ण विश्वास: राव नरेंद्रब्यान

सुंदर कुंडू। पलवल
समर न्यूज 

हरियाणा प्रदेश कांग्रेस कमेटी के 
अध्यक्ष राव नरेंद्र सिंह ने कहा है 
कि मतदाता सूची के विशेष गहन 
पुनरीक्षण (एसआईआर) को लेकर 
कांग्रेस पार्टी पूरी गंभीरता से काम 
कर रही है। उन्होंने कहा कि पार्टी 
ने इस प्रक्रिया की निगरानी के लिए 
हाई लेवल कमेटी का गठन किया 
है, ताकि किसी भी पात्र मतदाता का 
नाम सूची से न कटे और फर्जी वोट 
न बन सकें।
   राव नरेंद्र सिंह पलवल जिला 
कांग्रेस कमेटी कार्यालय में 
आयोजित प्रेस वार्ता को संबोधित 
कर रहे थे। इस दौरान जिला कांग्रेस 
अध्यक्ष नेत्रपाल अधाना समेत पार्टी 
के कई पदाधिकारी और कार्यकर्ता 
मौजूद रहे।
   उन्होंने बताया कि पार्टी की ओर से 
गठित कमेटी के सदस्यों को प्रत्येक 
विधानसभा क्षेत्र में बूथ स्तर तक 

जिम्मेदारी सौंपी गई है। बूथ एजेंटों 
को निर्देश दिए गए हैं कि वे मतदाता 
सूची की प्रक्रिया पर नजर रखें और 
यह सुनिश्चित करें कि 18 वर्ष की 
आयु पूरी कर चुके युवाओं के वोट 
बनाए जाएं, जबकि मृत व्यक्तियों 
के नाम सूची से हटाए जाएं।
   राव नरेंद्र सिंह ने कहा कि कांग्रेस 
पार्टी संविधान और लोकतांत्रिक 
मूल्यों में विश्वास रखती है। उन्होंने 
आरोप लगाया कि बिहार और 
पश्चिम बंगाल में एसआईआर 
प्रक्रिया के दौरान बड़ी संख्या में 
लोगों के वोट काटे गए, जिससे कई 

नागरिक मतदान के अधिकार से 
वंचित हो गए। उन्होंने कहा कि वोट 
डालना हर नागरिक का संवैधानिक 
अधिकार है और हरियाणा में यह 
प्रक्रिया पूरी पारदर्शिता और निष्पक्षता 
के साथ होनी चाहिए।
   प्रेस वार्ता के दौरान उन्होंने नीट 
परीक्षा पेपर लीक मामले को लेकर 
भी केंद्र सरकार पर निशाना साधा। 
उन्होंने कहा कि कांग्रेस नेता राहुल 
गांधी ने कोटा से ‘छात्रों की गूंज’ 
कार्यक्रम की शुरुआत कर युवाओं 
की आवाज उठाई है। राव नरेंद्र 
सिंह ने कहा कि लगातार पेपर लीक 

की घटनाओं ने लाखों युवाओं के 
भविष्य को संकट में डाल दिया है। 
उन्होंने आरोप लगाया कि पिछले 12 
वर्षों में भाजपा सरकार के दौरान 
90 से अधिक पेपर लीक के मामले 
सामने आ चुके हैं। 
  शिक्षा व्यवस्था पर माफियाओं का 
कब्जा हो गया है और सरकार इस 
पर प्रभावी रोक लगाने में विफल 
रही है। उन्होंने कहा कि कांग्रेस पार्टी 
युवाओं के हितों के लिए प्रदेशभर 
में जागरूकता अभियान चला रही 
है और दोषियों के खिलाफ कड़ी 
कार्रवाई की मांग कर रही है।

राव नरेंद्र सिंह ने केंद्रीय शिक्षा मंत्री 
से नैतिक जिम्मेदारी लेते हुए इस्तीफा 
देने की मांग भी उठाई। उन्होंने कहा 
कि भाजपा सरकार में बड़े-बड़े 
मामलों के बावजूद जिम्मेदारी तय 
नहीं की जाती।
   राम मंदिर में कथित चोरी के 
मामले पर प्रतिक्रिया देते हुए उन्होंने 
कहा कि करोड़ों लोगों की आस्था 
राम मंदिर से जुड़ी हुई है और इस 
तरह की घटनाएं बेहद दुर्भाग्यपूर्ण 
हैं। उन्होंने आरोप लगाया कि भाजपा 
ने राम मंदिर के मुद्दे पर जनता को 
भ्रमित किया।
   प्रदेश कांग्रेस अध्यक्ष ने भाजपा 
पर आंतरिक गुटबाजी का आरोप 
लगाते हुए कहा कि कांग्रेस पूरी तरह 
एकजुट है, जबकि भाजपा के भीतर 
मतभेद खुलकर सामने आ रहे हैं। 
उन्होंने दावा किया कि मुख्यमंत्री 
नायब सिंह सैनी के रेवाड़ी कार्यक्रम 
में सत्ता पक्ष के कई मंत्री और 
विधायक की अनुपस्थिति भाजपा 
की अंदरूनी कलह को दर्शाती है।

एसआईआर प्रक्रिया में सही मतदाता का नाम न कटे: राव नरेंद्र सिंह

धान रोपाई के बीच डीएपी खाद की किल्लत, किसानों की बढ़ी परेशानी बारिश की कमी से अंबाला में धान रोपाई प्रभावित, किसानों की बढ़ी चिंता

बारिश से गर्मी से राहत, कई इलाकों में जलभराव; मौसम विभाग को दो दिनों तक व्यापक वर्षा का अनुमान 
अधिकारियों को अलर्ट 

पर रहने के निर्देश
भारतीय मौसम विभाग (आईएमडी) 
के अनुसार, बंगाल की खाड़ी से आ 
रही नमी और सक्रिय मानसूनी प्रणाली 
के कारण अगले दो दिनों में वर्षा 
की गतिविधियां और तेज हो सकती 
हैं। कुछ जिलों में गरज-चमक, 
तेज हवाओं और बिजली गिरने की 
संभावना भी जताई गई है। प्रशासन 
ने जिला अधिकारियों को अलर्ट पर 
रहने और जलभराव वाले क्षेत्रों पर 
विशेष निगरानी रखने के निर्देश दिए 
हैं। मौसम विशेषज्ञों का कहना है कि 
यदि पूर्वानुमान के अनुसार बारिश जारी 
रहती है तो प्रदेश में तापमान में और 
गिरावट आएगी तथा खरीफ सीजन 
की खेती को भी फायदा मिलेगा। 
हालांकि लोगों को खराब मौसम के 
दौरान अनावश्यक यात्रा से बचने और 
बिजली गिरने के समय सुरक्षित स्थानों 
पर रहने की सलाह दी गई है।



समर न्यूज। धर्मशाला

हिमाचल प्रदेश स्कूल शिक्षा बोर्ड 
(एचपीबीएसई) ने कक्षा 10वीं और 
12वीं की सप्लीमेंट्री (कंपार्टमेंट/
इम्प्रूवमेंट) परीक्षाओं के लिए प्रवेश 
पत्र जारी कर दिए हैं। जिन विद्यार्थियों 
ने इन परीक्षाओं के लिए आवेदन किया 
है, वे अपने एडमिट कार्ड बोर्ड की 
वेबसाइट से डाउनलोड कर सकते 
हैं। परीक्षाएं 3 जुलाई से शुरू होंगी। 
नियमित विद्यार्थियों के प्रवेश पत्र 
संबंधित स्कूलों के लॉगिन पर उपलब्ध 
करा दिए गए हैं।

हिमाचल बोर्ड ने 10वीं-
12वीं सप्लीमेंट्री परीक्षा के 
एडमिट कार्ड जारी किए

धर्मशाला | कांगड़ा
समर न्यूज 

कांगड़ा एयरपोर्ट विस्तार परियोजना 
के तहत भूमि अधिग्रहण और 
पुनर्वास (आरएंडआर) की प्रक्रिया 
अब अपने अंतिम चरण में पहुंच 
गई है। जिला प्रशासन के अनुसार 
परियोजना से प्रभावित परिवारों को 
मुआवजा वितरण का कार्य तेजी से 
पूरा किया जा रहा है। 
  अब तक कुल 2262 करोड़ 
रुपये की राशि पात्र लाभार्थियों के 
खातों में जारी की जा चुकी है, 
जबकि शेष भुगतान भी आवश्यक 
औपचारिकताएं पूरी होते ही किया 
जाएगा। उपायुक्त कांगड़ा हेमराज 
बैरवा ने बताया कि एयरपोर्ट विस्तार 
परियोजना के लिए भूमि अधिग्रहण 
और पुनर्वास पर लगभग 3200 
करोड़ रुपये खर्च किए जाने हैं। 

एयरपोर्ट विस्तार: 2262 
करोड़ का मुआवजा वितरित 
अधिग्रहण अंतिम चरण

अरविंद | हमीरपुर
समर न्यूज 

पुलिस थाना भोरंज के अंतर्गत पट्टा 
बाजार में गुरुवार सुबह चोरी की 
बड़ी वारदात सामने आई। अज्ञात 
चोरों ने रात के समय दो दुकानों के 
ताले तोड़कर नकदी और कीमती 
सामान पर हाथ साफ कर दिया। 
घटना की जानकारी मिलते ही पुलिस 
मौके पर पहुंची और आसपास के 
लोगों से पूछताछ के साथ जांच शुरू 
कर दी है। 
 चोरों ने एक कॉस्मेटिक एवं गिफ्ट 
सेंटर और एक फास्ट फूड की दुकान 
को निशाना बनाया। कॉस्मेटिक एवं 
गिफ्ट सेंटर से करीब 1.85 लाख 
रुपये मूल्य का फोटोग्राफी कैमरा 
चोरी कर लिया गया। इसके अलावा 
दुकान में रखी लगभग 55 हजार 

रुपये की नकदी भी गायब मिली। 
प्रारंभिक जांच में कुछ अन्य सामान 
के चोरी होने की भी बात सामने 
आई है। वहीं, फास्ट फूड की दुकान 
का ताला भी तोड़ा गया, लेकिन 
वहां नकदी न होने के कारण चोरों 
के हाथ कोई बड़ी रकम नहीं लग 
सकी। सुबह दुकानें खोलने पहुंचे 
दुकानदारों ने ताले टूटे देख तुरंत 
पुलिस को सूचना दी। 
  पुलिस आसपास के लोगों से 
पूछताछ कर रही है और चोरों की 
पहचान के प्रयास किए जा रहे 
हैं।इस घटना ने बाजार की सुरक्षा 
व्यवस्थाओं पर भी सवाल खड़े कर 
दिए हैं। बाजार में प्रशासन की ओर 
से लगाए गए सीसीटीवी कैमरे लंबे 
समय से खराब पड़े होने के कारण 
घटना के महत्वपूर्ण फुटेज उपलब्ध 
नहीं हो सके। 

दुकानों के ताले तोड़े, कैमरा-नकदी 
समेत लाखों रुपये का सामान गायब

संजू | शिमला
समर न्यूज 

हिमाचल प्रदेश में शिक्षा व्यवस्था को 
अधिक पारदर्शी और प्रभावी बनाने 
की दिशा में सरकार कई महत्वपूर्ण 
कदम उठाने जा रही है। 
  बुधवार को उपमुख्यमंत्री 
मुकेश अग्निहोत्री की अध्यक्षता 
में आयोजित शिक्षा विभाग की 
बैठक के बाद शिक्षा मंत्री रोहित 
ठाकुर ने बताया कि प्रिंसिपलों की 
पदोन्नति अब मेरिट आधारित नीति 

के तहत की जाएगी। उन्होंने कहा 
कि नई पदोन्नति सूची का लगभग 
90 प्रतिशत कार्य पूरा हो चुका है। 
आवश्यकता पड़ने पर इस प्रस्ताव 
को मंत्रिमंडल की स्वीकृति के लिए 
भेजा जाएगा। शिक्षा मंत्री ने बताया 
कि प्रदेश में प्रिंसिपलों के कई पद 
रिक्त हैं, इसलिए अतिरिक्त प्रिंसिपलों 

की नियुक्ति जरूरत वाले स्कूलों में 
की जाएगी। उन्होंने स्पष्ट किया कि 
स्कूलों के विलय की प्रक्रिया मौजूदा 
शैक्षणिक सत्र के बीच में नहीं की 
जाएगी और इस संबंध में छात्रों के 
हितों को प्राथमिकता दी जाएगी। 
  रोहित ठाकुर ने कहा कि प्रदेश 
में शिक्षा की गुणवत्ता बढ़ाने के 
लिए जम्मू-कश्मीर की कुछ सफल 
व्यवस्थाओं को अपनाने की योजना 
बनाई गई है। स्कूलों का ऑनलाइन 
निरीक्षण शुरू किया जाएगा, जिससे 
निगरानी व्यवस्था पारदर्शी बनेगी। 

मेरिट आधारित होगी प्रिंसिपल पदोन्नति, स्कूलों 
में शुरू होगा ऑनलाइन निरीक्षण: शिक्षा मंत्री

संजू | शिमला
समर न्यूज 

हिमाचल प्रदेश कांग्रेस ने प्रदेशभर में 
संगठन को मजबूत करने के उद्देश्य 
से संगठन विस्तार अभियान की 
शुरुआत कर दी है। 
   अभियान के पहले ही दिन कांग्रेस 
ने इसे बड़ी राजनीतिक सफलता 
बताते हुए दावा किया कि रामपुर से 
भाजपा के पूर्व प्रत्याशी रहे बृजलाल 
अपने करीब 250 समर्थकों के साथ 
कांग्रेस में शामिल हो गए। राजधानी 
शिमला स्थित राजीव भवन में 

आयोजित कार्यक्रम में प्रदेश कांग्रेस 
अध्यक्ष विनय कुमार, लोक निर्माण 
मंत्री विक्रमादित्य सिंह और पार्टी के 
कई वरिष्ठ नेता मौजूद रहे। प्रदेश 
कांग्रेस अध्यक्ष विनय कुमार ने 
कहा कि संगठन विस्तार अभियान 
का उद्देश्य पार्टी को जमीनी स्तर 
पर और अधिक मजबूत बनाना है। 
उन्होंने बताया कि यह अभियान पूरे 

प्रदेश में चलाया जाएगा और विभिन्न 
क्षेत्रों से नए कार्यकर्ताओं व नेताओं 
को कांग्रेस से जोड़ा जाएगा। उन्होंने 
दावा किया कि आने वाले एक महीने 
के भीतर 8 से 10 हजार लोगों को 
कांग्रेस की सदस्यता दिलाई जाएगी। 
    विनय कुमार ने कहा कि 
भाजपा के कई कार्यकर्ता और नेता 
कांग्रेस की नीतियों से प्रभावित 
होकर पार्टी के संपर्क में हैं। उन्होंने 
विश्वास जताया कि संगठन विस्तार 
अभियान से कांग्रेस को प्रदेशभर में 
नई मजबूती मिलेगी और पार्टी का 
जनाधार और व्यापक होगा। इस 

दौरान प्रदेश कांग्रेस अध्यक्ष ने अपने 
गृह क्षेत्र संगड़ाह पंचायत समिति में 
अध्यक्ष पद भाजपा के खाते में जाने 
पर भी प्रतिक्रिया दी। उन्होंने आरोप 
लगाया कि पंचायत समिति में कांग्रेस 
समर्थित सदस्यों का बहुमत होने 
के बावजूद भाजपा ने धनबल का 
इस्तेमाल कर क्रॉस वोटिंग करवाई। 
  विनय कुमार ने कहा कि जनमत 
कांग्रेस के पक्ष में था, लेकिन 
लोकतांत्रिक प्रक्रिया को प्रभावित 
करने के प्रयास किए गए। उन्होंने कहा 
कि कांग्रेस इस तरह की राजनीति का 
लोकतांत्रिक तरीके से जवाब देगी।

हिमाचल कांग्रेस ने संगठन विस्तार अभियान का किया आगाज

{जीवानाला में कृत्रिम झील कभी भी 
मचा सकती है तबाही
{ग्रामीणों ने प्रशासन से रखी हालात 
सुधारने की मांग

मनमिंदर अरोड़ा | कुल्लू
समर न्यूज 

हिमाचल प्रदेश में अब एक बार 
फिर से मानसून का सीजन शुरू हो 
गया है। साल 2023 और 2025 
की बारिश के चलते प्रदेश में सैकड़ों 
लोगों की जान चली गई और करोड़ों 
रुपए की संपत्ति नष्ट हो गई, लेकिन 
आपदा का 1 साल बीतने के बाद भी 
धरातल पर कोई ठोस कार्य नहीं हो 
पाए हैं। जिला कुल्लू के उपमंडल 
बंजार की सैंज घाटी की बात करें 
तो यहां पर साल 2023 और 2025 
की आपदा में कई लोगों की जान 
चली गई और करोड़ों रुपए की 
संपत्ति नष्ट हो गई। ऐसे में 1 साल 
बीतने के बाद भी यहां हालात में कोई 
सुधार नहीं आया है।
   ग्रामीणों का कहना है कि जब 
आपदा आती है तो सहानुभूति जताने 
के लिए प्रशासन और सरकार के 
प्रतिनिधि यहां पहुंचते हैं। लेकिन 
उसके बाद घाटी को भूल जाते हैं। 
अगर 1 साल के भीतर आपदा से 

निपटने की तैयारी की गई होती। तो 
यहां लोगों को काफी राहत मिलती। 
लेकिन साल 2025 की आपदा के 
बाद से लेकर अभी तक यहां पर कई 
सड़कें बंद पड़ी हुई है और लोगों 
को पैदल चलने के लिए मजबूर 
होना पड़ रहा है।सैंज घाटी के ग्राम 
पंचायत बनोगी की प्रधान आशा 
राणा ने बताया कि आज भी कई 
जगह ऐसी है जो कभी भी भूस्खलन 
की चपेट में आ सकती है। 
   उनकी पंचायत की अगर बात 
करें तो यहां पर कई ग्रामीण इलाकों 
में बस सेवाएं आज भी बंद पड़ी 
हुई है और लोगों को या तो टैक्सियों 
में सफर करना पड़ रहा है या फिर 
उन्हें पैदल चलने के लिए मजबूर 
होना पड़ रहा है। सबसे अधिक 
दिक्कत कॉलेज तथा स्कूल जाने 
वाले छात्रों को उठानी पड़ रही है। 
बीते एक साल में यहां प्रशासन के 
द्वारा कोई ठोस इंतजाम नहीं किए गए 
हैं। ग्राम पंचायत धाऊगी  के प्रधान 

जीत ठाकुर का कहना है कि ग्रामीण 
इलाकों में सड़कों के हाल काफी 
खराब है और जगह-जगह पर अभी 
भी मलबा गिरा हुआ है। जिसके 
चलते परिवहन की सुविधा लोगों को 
नहीं मिल पा रही है। बीते साल जहां 
भूस्खलन हुआ था। वह जगह अभी 
भी डेंजर जोन में है, लेकिन ना तो 
यहां पर कोई सुरक्षा दीवार लगाई गई 
या और ना ही किसी अन्य तरह के 
इंतजाम किए गए। इस साल फिर से 
मानसून में बारिश अधिक आती है 
तो मुश्किलें और बढ़ जाएगी।
  सैंज व्यापार मंडल के अध्यक्ष झाबे 
राम ने बताया कि मुख्य बाजार को 
जोड़ने वाली सड़क अभी भी पक्की 
नहीं हो पाई है। यहां पर उस कच्ची 
सड़क को बचाने के लिए जो सुरक्षा 
दीवार दी गई है वह नाम मात्र की है। 
अगर सैंज नदी में बाढ़ आती है। तो 
वह सड़क फिर से बह जाएगी और 
सैंज बाजार का संपर्क भी आपस में 
कट जाएगा। 

आपदा का बीता एक साल लेकिन 
नहीं बदले सैंज घाटी के हालात

हिमाचल प्रदेश से पहली बार ताजी चेरी और प्लम की खेप ओमान पहुंचीमिठास

{यह ऐतिहासिक उपलब्धि  
किसानों के लिए समृद्धि के नए  
द्वार खोलेगीः मुख्यमंत्री

समर न्यूज | शिमला

हिमाचल प्रदेश से पहली बार ताजी 
चेरी और प्लम की निर्यात खेप 
सफलतापूर्वक ओमान पहुंच गई 
है। यह प्रदेश के बागवानी क्षेत्र के 
लिए एक बड़ी उपलब्धि है। इससे 
हिमाचल के फलों को अंतरराष्ट्रीय 
बाजार में नई पहचान मिलेगी और 
बागवानों को उनके उत्पादों का 
बेहतर मूल्य प्राप्त होगा। 
   हाल ही में बागवानी मंत्री जगत 
सिंह नेगी ने 400 किलोग्राम ताजी 
चेरी तथा 400 किलोग्राम ताजे प्लम 
की पहली खेप को रवाना किया था। 
ओमान पहुंचने पर मस्कट स्थित 
भारतीय दूतावास ने प्रचार अभियान 

को शुरू किया तथा फलों को ओमान 
के विभिन्न खुदरा स्टोर में आकर्षक 
ढंग से प्रदर्शित किया गया। 
   यहां लोगों ने हिमाचल प्रदेश के 
फलों की उत्कृष्ट गुणवत्ता और स्वाद 
की सराहना की और उपभोक्ताओं से 
उत्साहजनक प्रतिक्रियाएं मिल रही है। 
यह उल्लेखनीय उपलब्धि मुख्यमंत्री 
ठाकुर सुखविन्द्र सिंह सुक्खू के 
दूरदर्शी मार्गदर्शन में संभव हुई है। 
सरकार बागवानी क्षेत्र को विस्तार 

प्रदान करने तथा राज्य के उत्पादों 
को वैश्विक बाजार तक पहुंचाने 
को सर्वाेच्च प्राथमिकता प्रदान कर 
रही है। बागवानी विभाग ने निर्यात 
प्रक्रिया को सुचारु रूप से संपन्न 
करवाने में सक्रियता से कार्य किया 
ताकि बागवानों को अंतरराष्ट्रीय 
व्यापार के माध्यम से बेहतर एवं 
लाभकारी मूल्य प्राप्त हो सके। 
कृषि एवं प्रसंस्कृत खाद्य उत्पाद 
निर्यात विकास प्राधिकरण के क्षेत्रीय 

कार्यालय, चंडीगढ़ ने किसानों, 
किसान उत्पादक संगठनों, सहकारी 
समितियों, निर्यातकों, एचपीएमसी, 
राज्य सरकार के विभिन्न विभागों तथा 
विभिन्न साझेदारों के साथ समन्वय 
स्थापित कर निर्यात प्रक्रिया को 
सफल बनाने में महत्वपूर्ण भूमिका 
निभाई। इन सभी के संयुक्त प्रयासों 
से अंतरराष्ट्रीय गुणवत्ता, ग्रेडिंग, 
पैकेजिंग तथा फाइटोसैनिटरी मानकों 
का पूर्ण पालन सुनिश्चित किया गया।
  सुक्खू ने प्रदेश से चेरी और प्लम 
के सफल निर्यात पर बागवानी विभाग 
तथा राज्य के बागवानों को बधाई दी। 
उन्होंने कहा कि बागवानों और विभाग 
की मेहनत व समर्पण के सकारात्मक 
परिणाम अब सामने आ रहे हैं और 
हिमाचल प्रदेश के प्राकृतिक रूप से 
समृद्ध एवं उच्च गुणवत्ता वाले फलों 
के लिए अंतरराष्ट्रीय बाजारों के द्वार 

खुल रहे हैं। मुख्यमंत्री ने कहा कि 
यह उपलब्धि राज्य के किसानों और 
बागवानों के लिए समृद्धि के नए 
अवसर लेकर आएगी तथा उन्हें उच्च 
मूल्य वाले वैश्विक बाजारों तक 
पहुंच प्रदान करेगी। उन्होंने बागवानों 
से गुणवत्ता, ग्रेडिंग तथा वैज्ञानिक 
खेती की तकनीकों पर विशेष ध्यान 
देने का आह्वान किया ताकि वैश्विक 
स्तर पर प्रदेश उच्च गुणवत्ता वाले 
फलों के विश्वसनीय आपूर्तिकर्ता के 
रूप में अपनी पहचान बना सके।
 उन्होंने कहा कि राज्य सरकार 
किसानों और बागवानों के कल्याण 
के लिए प्रतिबद्धता से कार्य कर रही है 
और उन्हें तकनीकी मार्गदर्शन, क्षमता 
विकास, गुणवत्ता सुधार, बेहतर कृषि 
अवसंरचना और विपणन सहायता 
सहित हर संभव सहयोग प्रदान  
किया जाएगा।

हिमाचल के फलों की मिठास बनी ओमान की पहली पसंद

सांसद सिकंदर कुमार के डाली आहुतियां, सरकार पर प्रहार

आपदा मुक्ति के लिए भाजपा क े
अल्पसंख्यक मोर्चा ने किया हवन मंडी में जिला परिषद के चेयरमैन और वायस चेयरमैन के चुनाव के बाद जयराम ठाकुर ने प्रदेश सरकार को घेरा, जनविरोधी फैसले लेने का लगाया आरोप

हिमाचल प्रदेश में सक्रिय मानसून 
के बीच किन्नौर जिले की पेजर खड्ड 
में अचानक आई बाढ़ से जनजीवन 
प्रभावित हो गया। तेज बहाव के कारण 
रिस्पा गांव को जोड़ने वाली सड़क 
का एक हिस्सा बह गया, जिससे गांव 
का संपर्क बाधित हो गया। 
   बाढ़ के चलते आसपास के 
पुलों और नदी किनारे बने कुछ 
मकानों पर भी खतरा मंडराने लगा 
है। प्रशासन ने प्रभावित क्षेत्र में 
निगरानी बढ़ा दी है और लोगों से 

सतर्क रहने की अपील की है। 
स्थानीय अधिकारियों के अनुसार, 
लगातार हो रही बारिश से पेजर खड्ड 
का जलस्तर अचानक बढ़ गया।  
मलबा और तेज बहाव सड़क पर 
आ गया, जिससे आवागमन पूरी 
तरह ठप हो गया। 
   लोक निर्माण विभाग की टीमें 
सड़क बहाल करने और नुकसान 
का आकलन करने में जुटी हैं। 
राहत की बात यह है कि अब तक 
किसी जनहानि की सूचना नहीं 
मिली है। भारतीय मौसम विभाग 
(आईएमडी) ने हिमाचल प्रदेश 

के कई जिलों में 2 और 3 जुलाई 
के लिए भारी से बहुत भारी बारिश 
की चेतावनी जारी की है। मौसम 
विभाग का कहना है कि अगले 24 
से 48 घंटों के दौरान किन्नौर सहित 
कई पर्वतीय क्षेत्रों में तेज बारिश, 
भूस्खलन और अचानक बाढ़ की 
आशंका बनी रहेगी। लोगों को नदी-
नालों के किनारे जाने से बचने और 
अनावश्यक यात्रा नहीं करने की 
सलाह दी गई है।

किन्नौर की पेजर खड्ड में आई बाढ़, रिस्पा गांव का 
सड़क संपर्क टूटा; बारिश से पुल व घरों को खतरा

कई जिलों में  
सड़कें बंद

मानसून के कारण प्रदेश के अन्य 
हिस्सों में भी हालात प्रभावित हुए 
हैं। कई जिलों में सड़कें बंद हुई 
हैं, बिजली आपूर्ति बाधित हुई 
है और भूस्खलन की घटनाएं 
सामने आई हैं। राज्य आपदा 
प्रबंधन प्राधिकरण और जिला 
प्रशासन हालात पर लगातार 
नजर बनाए हुए हैं। संवेदनशील 
क्षेत्रों में राहत एवं बचाव दलों 
को अलर्ट पर रखा गया है, ताकि 
किसी भी आपात स्थिति से तुरंत 
निपटा जा सके।

हिमाचल में आज और कल भारी वर्षा का अलर्ट, प्रशासन ने नदी-नालों से दूर रहने की अपील की

जसूर बाजार में मानसून की पहली 
तेज बारिश ने जल निकासी व्यवस्था 
की खामियों को उजागर कर दिया। 
भारी बारिश के बाद बाजार की 
नालियों का गंदा पानी ट्रक यूनियन 
कार्यालय में करीब डेढ़ फुट तक भर 
गया, जिससे ट्रक मालिकों, चालकों 
और स्थानीय दुकानदारों को भारी 
परेशानियों का सामना करना पड़ा। 
    स्थिति गंभीर होने पर ट्रक मालिकों 
और ड्राइवरों ने ट्रक यूनियन के 
प्रधान यशपाल पप्पू धालीवाल और 
पंचायत प्रधान अंजना धालीवाल को 
मौके पर बुलाया। दोनों प्रतिनिधियों 
ने कार्यालय में भरे गंदे पानी और 
बाजार की बदहाल जल निकासी 
व्यवस्था का निरीक्षण किया तथा 

प्रशासन से जल्द स्थायी समाधान 
की मांग उठाई। स्थानीय लोगों का 
कहना है कि जसूर बाजार के प्रवेश 
द्वार पर निर्माणाधीन पुल के पास 
खड्ड पर बनाए गए अस्थायी बाईपास 
के कारण बरसाती पानी का प्राकृतिक 
बहाव बाधित हो रहा है।

पहली मूसलाधार बारिश 
में जसूर बाजार जलमग्न
परेशानी: ट्रक यूनियन कार्यालय में घुसा गंदा पानी

संजू​ | शिमला

हिमाचल प्रदेश में पिछले कुछ वर्षों 
से आ रही प्राकृतिक आपदाओं से 
मुक्ति और प्रदेश की सुख-समृद्धि 
के लिए भाजपा अल्पसंख्यक 
मोर्चा द्वारा एक विशेष हवन-यज्ञ 
का आयोजन किया गया। शिमला 
के गंज स्थित राधा कृष्ण मंदिर में 
आयोजित हवन में सांसद सिकंदर 
कुमार सहित अल्पसंख्यके मोर्चा 
के नेता व कार्यकर्ताओं ने आहुतियां 
डालकर ईश्वर से प्रदेश में सुख 
समृद्धि की कामना की।
   इस मौके पर भाजपा सांसद 
सिकन्दर कुमार   ने कहा कि आज 
इस हवन का आयोजन किया गया 
है जिसमे ईश्वर से सुख समृद्धि 
की कामना की गई।उन्होंने कहा कि 
गत वर्षों में भारत सहित हिमाचल 
में आपदा आयी उसकी मुक्ति के 
लिए आज भगवान से प्रार्थना की 
गई।वही इस मौके पर उन्होंने  प्रदेश 
की वर्तमान कांग्रेस सरकार और 

मुख्यमंत्री पर तीखे प्रहार किए।भाजपा 
नेता ने कहा कि हिमाचल प्रदेश और 
पूरे देश को प्राकृतिक आपदाओं से 
बचाने के लिए भगवान के आशीर्वाद 
की जरूरत है। इसी उद्देश्य से 
अल्पसंख्यक मोर्चा द्वारा इस पवित्र 
अनुष्ठान को आयोजित किया है। 
   उन्होंने पूर्व की आपदाओं का 
जिक्र करते हुए आरोप लगाया कि 
मंडी, मनाली और चंबा में जब 
संकट आया था, तब धरातल पर 
सरकार नाम की कोई चीज नहीं 
दिख रही थी। उस दौरान भाजपा के 
कार्यकर्ताओं ने बूथ स्तर से लेकर 
प्रदेश नेतृत्व तक आगे आकर 
प्रभावित लोगों की मदद की थी। 
   सिकंदर कुमार ने कहा कि प्रदेश 
के सभी लोकसभा और राज्यसभा 
सांसदों ने हमेशा संसद के हर सत्र 
में हिमाचल के हितों और हक की 
आवाज को मजबूती से बुलंद 
किया है। अपनी नाकामियों को 
छुपाने के लिए मुख्यमंत्री सुखविंदर 
सिंह सुक्खू इस तरह के बेबुनियाद 
आरोप लगा रहे हैं।

आज भी कई सड़कें बंद, टैक्सी में सफर करने को मजबूर इलाके के ग्रामीण

{मंडी के सेरी मंच पर मनाया जीत का 
जश्न, कहा- विधानसभा चुनावों में भी 
होगी सरकार की करारी हार
{मंडी जिला से आपदा राहत का 
पैसा वापस ले गई है सरकार, आपदा 
प्रभावित राम भरोसे
{चेयरमैन, वायस चेयरमैन और 
अध्यक्ष-उपाध्यक्ष के चुनावों को 
प्रभावित करने में लगी है सरकार

पंचायत और स्थानीय निकाय 
चुनावों के बाद सुक्खू सरकार के 
पैरों के नीचे से जमीन खिसक गई 
है। प्रदेश की जनता ने इन चुनावों से 
यह साबित कर दिया है कि वे प्रदेश 
सरकार की नीतियों से खुश नहीं 

है। विधानसभा चुनावों में कांग्रेस 
सरकार का इससे भी बूरा हश्र होने 
वाला है। यह बात पूर्व सीएम एवं 
नेता प्रतिपक्ष जयराम ठाकुर ने आज 
मंडी में जिला परिषद के चेयरमैन 
और वायस चेयरमैन के चुनाव के 
बाद सेरी मंच पर जश्न को संबोधित 
करते हुए कही। 
   जयराम ठाकुर ने कहा कि आगामी 
विधानसभा चुनावों में भाजपा की 
एकतरफा जीत सुनिश्चित है। कांग्रेस 
सरकार के साजिश और षडयंत्र के 
दौर ज्यादा समय तक नहीं चलने 
वाले। सरकार के जनविरोधी फैसलों 
को प्रदेश की जनता कभी नहीं भूला 
सकती। मंडी जिला ने आपदा के 
समय सबसे ज्यादा नुकसान झेला 
लेकिन अब इसी जिला को आपदा 

राहत के तौर पर जो राशि मिली थी 
उसे भी सरकार ने वापिस ले लिया 
है। पंचायत और नगर निकायों के 
चुनावों मंे कांग्रेस को सफलता नहीं 
मिली लेकिन अब चेयरमैन-वायस 
चेयरमैन और नगर निकायों के 
अध्यक्ष-उपाध्यक्षों के पदों पर जबरन 
कब्जा जमाने के लिए सरकार की 
तरफ से षडयंत्र रचे जा रहे हैं। 
   चुने हुए जनप्रतिनिधियों पर तरह-
तरह के दबाव बनाकर इन चुनावों 
को प्रभावित करने के प्रयास किए 
जा रहे हैं। यही नहीं सरकार नियमों 
को रातों रात बदलकर भी इन 
कुर्सियों पर जैसे-तैसे काबिज होने 
की साजिशें रच रही है। सरकार को 
इसमें कोई सफलता मिलने वाली 
नहीं है।

पंचायत व नगर निकाय चुनावों के बाद सरकार के पैरों के नीचे से जमीन खिसकी: जयराम

{मंडी जिला में जिला परिषद के 
चेयरमैन की कुर्सी पर एक बार फिर 
भाजपा ने जमाया कब्जा

मंडी जिला में जिला परिषद के 
चेयरमैन की कुर्सी पर एक बार फिर 
से भाजपा ने कब्जा जमा लिया है। 
आज भाजपा के अमरू राम को 
सर्वसम्मति से जिला परिषद का 
चेयरमैन चुना गया जबकि बोदी 
देवी को वायस चेयरमैन की कुर्सी 
से नवाजा गया। 
  इस बार जिला परिषद चेयरमैन 
की कुर्सी अनुसूचित जाति के लिए 
आरक्षित थी। इस पर खिलड़ा वार्ड 
से जीतकर आए अमरू राम को 
सर्वसम्मति से चुना गया जबकि 
थाची वार्ड से 10 हजार वोटों से 
जीत हासिल करने वाली बोदी देवी 
को वायस चेयरमैन बनाया गया है। 

नवनिर्वाचित चेयरमैन अमरू राम 
और वायस चेयरमैन बोदी देवी 
ने अपनी ताजपोशी के लिए सभी 
सदस्यों और पार्टी हाईकमान का 
आभार जताया। उन्होंने कहा कि वे 
सभी को साथ लेकर चलेंगे और 
विकास के कार्यों को गति देने का 
प्रयास करेंगे।
  मंडी सदर से भाजपा विधायक 
अनिल शर्मा ने कहा कि भाजपा 
के 36 में से 25 अधिकृत सदस्य 
जीतकर आए थे जबकि 4 अन्य 

सदस्यों ने भी भाजपा को अपना 
समर्थन दिया है। 
  भाजपा ने जिन लोगों को अपना 
अधिकृत प्रत्याशी बनाया था उनके 
लिए संगठन ने दिन रात काम 
करके जीताया है। आज भाजपा 
का चेयरमैन और वायस चेयरमैन 
बनाने में सभी की अहम भूमिका 
रही है। उन्होंने कहा कि मंडी जिला 
में पंचायती राज संस्थाओं के 
माध्यम से विकास को गति देने का 
प्रयास किया जाएगा।

मंडी: अमरू राम बने जिला परिषद के चेयरमैन 
बोदी देवी को मिली वाइस चेयरमैन की कुर्सी

रामपुर के पूर्व भाजपा नेता बृजलाल 250 समर्थकों के साथ कांग्रेस में शामिल, कहा- पार्टी को जमीनी स्तर पर मजबूत करेंगे



{‘शहीदों के सम्मान से लेकर नशे  
के खिलाफ निर्णायक लड़ाई तक’-
अब राष्ट्रहित में एक और अभियान  
का किया एलान 

मोनिका रावत | चंडीगढ़
समर न्यूज 

शहर में नशे के खिलाफ पुलिस 
और प्रशासन की कड़ा कदम उठाना 
होगा। शहर में नशे के खिलाफ 
अभियान चलाए चंडीगढ़ पुलिस। 
यदि एक माह में शहर नशा मुक्त 
न हुआ तो गृह मंत्री अमित शाह के 
सामने यह मामला उठेगा। 
   भाजपा के महामंत्री एवं कृत्वनिष्ठ 
संस्था कट संस्थापक संजीव राणा 
ने शहर में नशे के खिलाफ जन 
आंदोलन शुरू करने की चेतावनी दी।  
संजीव राणा ने कहा कि चंडीगढ़ में 
भी नशा एक बड़ा मुद्दा है। इसके 
लिए जमीनी लड़ाई लड़नी होगी। 
इसके लिए राजनीति से ऊपर 

उठकर काम करना होगा। शहर की 
कालोनियों और गांवों में उन लोगों 
की पहचान करनी होगी जो नशा 
बेच रहे है। प्रशासक गुलाब चंद 
कटारिया ने नगर निगम सदन की 
बैठक में भी नशे का मुद्दा उठाया 
था। समर न्यूज से बातचीत में 
संजीव राणा ने नशे पर गंभीर चिंता 
जताई।
 प्रश्न: आप वर्षों से राष्ट्र और 
समाज से जुड़े अभियानों का 
नेतृत्व करते रहे हैं। अब आपने 
नशे के खिलाफ इतना बड़ा 
अभियान क्यों शुरू किया?
 संजीव राणा : मेरा जीवन हमेशा 
“राष्ट्र प्रथम” के विचार से प्रेरित 
रहा है। समाज और देश के लिए 
कार्य करना मेरी प्राथमिकता रही है। 
‘एक ईंट शहीद के नाम’ अभियान 
के माध्यम से लगभग 3.60 लाख 
लोगों को जोड़कर शहीदों की स्मृति 
में स्मारकों के निर्माण का कार्य किया 

गया। यह केवल एक अभियान नहीं, 
बल्कि राष्ट्र के वीर सपूतों के प्रति 
सम्मान का प्रतीक था। इन कार्यों 
की सराहना भारत के तत्कालीन 
राष्ट्रपति रामनाथ कोविंद, राष्ट्रीय 
स्वयंसेवक संघ के सरसंघचालक 
मोहन भागवत तथा देश के कई 
राज्यपालों ने भी की। आज मुझे 
महसूस हो रहा है कि जिस प्रकार 
देश के युवाओं को नशे की ओर 
धकेला जा रहा है, उसके खिलाफ 
भी उसी समर्पण और दृढ़ता से खड़ा 
होना समय की आवश्यकता है।
 प्रश्न: आप नशे की समस्या को 
कितना गंभीर मानते हैं?
 संजीव राणा: मेरी दृष्टि में यह 

केवल नशा नहीं है, बल्कि चलता-
फिरता आतंक है। आतंकवाद देश 
पर बाहर से हमला करता है, जबकि 
नशा हमारे घरों के भीतर घुसकर 
हमारी युवा पीढ़ी को खत्म करता 
है। यह हमारे परिवारों, समाज और 
राष्ट्र की जड़ों को कमजोर कर रहा 
है। सबसे अधिक चिंता की बात 
यह है कि जहां युवा बड़ी संख्या में 
एकत्र होते हैं, जहां बच्चे खेलते हैं, 
पढ़ते हैं और अपना भविष्य बनाते 
हैं, वहीं नशे का जाल फैलाया जा 
रहा है। यदि इसे समय रहते नहीं 
रोका गया, तो इसके परिणाम बहुत 
भयावह होंगे।
 प्रश्न: आपने चंडीगढ़ को 
लेकर भी गंभीर चिंता जताई है। 
उसका कारण क्या है?
 संजीव राणा: चंडीगढ़ आज एक 
बारूद के ढेर पर बैठा हुआ शहर 
बनता जा रहा है। यदि नशा तस्करों 
के खिलाफ कठोर कार्रवाई नहीं हुई, 

तो आने वाले समय में इसके गंभीर 
सामाजिक परिणाम सामने आ सकते 
हैं। यह केवल कानून-व्यवस्था का 
विषय नहीं, बल्कि हमारे बच्चों और 
आने वाली पीढ़ियों के भविष्य का 
प्रश्न है। इसलिए इस विषय को 
सर्वोच्च प्राथमिकता मिलनी चाहिए।
 प्रश्न: चंडीगढ़ पुलिस व प्रशासन 
से आपकी क्या अपेक्षा है?
 संजीव राणा: मैं चंडीगढ़ पुलिस 
और प्रशासन से आग्रह करता हूं 
कि अगले एक महीने के भीतर 
नशा तस्करों के खिलाफ व्यापक, 
लगातार और परिणाम देने वाला 
अभियान चलाया जाए। यदि ऐसा 
नहीं हुआ, तो मैं मजबूर होकर 
आमरण अनशन पर बैठूंगा। मेरा 
उद्देश्य किसी से टकराव नहीं, 
बल्कि समाज को नशामुक्त बनाना 
है। आवश्यकता पड़ने पर मैं इस पूरे 
विषय को माननीय केंद्रीय गृहमंत्री  
के समक्ष भी रखूंगा, ताकि इस 

गंभीर समस्या का स्थायी समाधान 
निकाला जा सके।
 प्रश्न: इस अभियान में जनता 
की क्या भूमिका होनी चाहिए?
 संजीव राणा: यह लड़ाई केवल 
पुलिस, प्रशासन या किसी एक 
संगठन की नहीं है। हर माता-
पिता, हर शिक्षक, हर खिलाड़ी, हर 
सामाजिक संगठन और हर जागरूक 
नागरिक को आगे आना होगा। यदि 
किसी क्षेत्र में नशा बिक रहा है, 
तो उसकी जानकारी प्रशासन तक 
पहुंचाना भी समाज की जिम्मेदारी 
है। हमें अपने बच्चों पर ध्यान देना 
होगा, उन्हें खेल, शिक्षा और राष्ट्र 
निर्माण की दिशा में प्रेरित करना 
होगा। मेरा विश्वास है कि जब 
समाज और प्रशासन एक साथ खड़े 
होंगे, तभी नशे जैसी इस सामाजिक 
बुराई को जड़ से समाप्त किया जा 
सकेगा। हम अपने बच्चों का भविष्य 
सुरक्षित करेंगे।

मुख्यमंत्री भगवंत सिंह मान के नेतृत्व में लोक भलाई की गारंटियां और वादे लगातार किए जा रहे हैं पूरेउपलब्धि

आठ दिन से जिंदगी से लड़ते जंग हारा, अज्ञात पर केस दर्ज

समर न्यूज | मोहाली

पंजाब सरकार की ओर से मुख्यमंत्री 
भगवंत सिंह मान के नेतृत्व 
में चलाई जा रही लोक भलाई 
योजनाओं और विकास कार्यों के 
बारे में लोगों को अधिक जागरूक 
करने के उद्देश्य से विधानसभा क्षेत्र 
मोहाली सहित पूरे राज्य में ‘लोक 
मिलणी’ कार्यक्रम आयोजित किए 
जा रहे हैं।
  इसी कड़ी के तहत मोहाली के 
विधायक कुलवंत सिंह ने गांव 
कैलो, सैदपुर और गिद्दड़पुर में 
आयोजित लोक मिलणी कार्यक्रमों 
के दौरान पत्रकारों से बातचीत करते 
हुए कहा कि पंजाब सरकार लोगों 
से किए गए हर वादे को पूरा करने 
के लिए वचनबद्ध है। उन्होंने कहा 
कि मुख्यमंत्री भगवंत सिंह मान ने 
अपने कार्यकाल की शुरुआत से ही 
लोक भलाई को प्राथमिकता दी है 

और माताओं-धियों सत्कार योजना 
सहित सरकार की गारंटियों को 
जमीनी स्तर पर लागू किया जा रहा 
है। विधायक कुलवंत सिंह ने कहा 
कि आम आदमी पार्टी की सरकार 
पंजाब के सर्वांगीण विकास के 
लिए लगातार काम कर रही है और 
विकास कार्यों के लिए फंड की कोई 

कमी नहीं आने दी जाएगी। उन्होंने 
बताया कि गांव कैलो में अनुसूचित 
जाति से संबंधित धर्मशाला के लिए 
15 लाख रुपये और पिछड़ा वर्ग 
धर्मशाला के लिए 5 लाख रुपये 
जल्द जारी किए जाएंगे। इसके 
अलावा चार जरूरतमंद परिवारों के 
मकानों के लिए 8 लाख रुपये जारी 

किए जा चुके हैं। गांव सैदपुर में 16 
जरूरतमंद परिवारों को मकानों के 
लिए सहायता उपलब्ध करवाई गई 
है। यहां ओपन जिम की स्थापना 
की गई है और सवाड़ा-सैदपुर-
गिद्दड़पुर-चंडियाला सड़क को 18 
फुट चौड़ा करके बनाया जा रहा 
है। 30 लाख रुपये की लागत से 
खेल मैदान का निर्माण जारी है, 
जबकि स्कूल में 2.50 लाख रुपये 
की लागत से रसोई और 23 लाख 
रुपये से पेवर ब्लॉक लगाए गए हैं।
  उन्होंने बताया कि गांव के नौ 
युवाओं को डीसी रेट पर रोजगार 
उपलब्ध करवाया गया है। इसके 
अलावा अनुसूचित जाति धर्मशाला 
में बिजली की सुविधा उपलब्ध 
करवाई गई है और फिरनी के साथ 
लगते नाले के निर्माण के लिए 20 
लाख रुपये जल्द जारी किए जाएंगे।
गांव गिद्दड़पुर में धर्मशाला के 
निर्माण के लिए 3 लाख रुपये 

और गंदे पानी की निकासी के लिए 
8 लाख रुपये खर्च किए गए हैं। 
गलियों-नालियों के विकास के 
लिए 11 लाख रुपये और गांव के 
तालाब के नवीनीकरण के लिए 
भी 11 लाख रुपये मंजूर किए गए 
हैं, जिनके कार्य जल्द शुरू होंगे। 
विधायक कुलवंत सिंह ने दोहराया 
कि क्षेत्र के हर गांव के सर्वांगीण 
विकास के लिए आवश्यक फंड 
उपलब्ध करवाए जाएंगे और 
विकास कार्यों में कोई रुकावट नहीं 
आने दी जाएगी।
  इस मौके पर ब्लॉक प्रधान तरलोचन 
सिंह, जरनैल सिंह, गुरजीत सिंह, 
हरजिंदर सिंह, बलजीत सिंह, संतोख 
सिंह पूर्व सरपंच, राजिंदर सिंह, 
लाला मावी, सुखजीत सिंह मावी, 
अवतार सिंह मौली, सीनियर डिप्टी 
मेयर आर.पी. शर्मा, पार्षद सतविंदर 
सिंह मिट्ठू, गुरमीत सिंह और अन्य 
गणमान्य व्यक्ति भी उपस्थित थे।

पंजाब के सर्वांगीण विकास के लिए फंड की कोई कमी नहीं होगी: कुलवंत सिंह

पंजाब ट्रैवल प्रोफेशनल रेगुलेशन 
एक्ट-2012 के तहत प्राप्त शक्तियों 
का प्रयोग करते हुए अतिरिक्त जिला 
मजिस्ट्रेट गीतिका सिंह ने फर्म बेस्ट 
ट्रैवल एजेंसी का लाइसेंस रद्द कर 
दिया। अतिरिक्त जिला मजिस्ट्रेट ने 
बताया कि फर्म बेस्ट ट्रैवल एजेंसी, 
कमर्शियल यूनिट नंबर एफ6-029, 

छठी मंजिल, टीडीआई बिजनेस 
सेंटर, सेक्टर-118, मोहाली की 
मालिक रुपिंदर कौर, पुत्री राज सिंह, 
निवासी गांव खेड़ी नागाहियां, जिला 
पटियाला को कंसल्टेंसी के कार्य के 
लिए लाइसेंस नंबर 743/आईसी 
जारी किया था, जिसकी अवधि 
17.12.2029 तक थी। फर्म की 
मालिक रुपिंदर कौर के खिलाफ विदेश 
मंत्रालय से प्राप्त शिकायत, उपलब्ध 

दस्तावेजों, पुलिस रिकॉर्ड और अन्य 
तथ्यों की जांच के दौरान पंजाब ट्रैवल 
प्रोफेशनल रेगुलेशन एक्ट और इसके 
तहत बनाए गए नियमों का उल्लंघन 
सामने आया है। कई बार नोटिस जारी 
कर अपना स्पष्टीकरण, मासिक स्व-
घोषणा रिपोर्टें और अन्य आवश्यक 
दस्तावेज पेश करने के लिए कहा गया 
था, लेकिन फर्म द्वारा निर्धारित समय 
में कोई जवाब पेश नहीं किया।

एडीसी द्वारा फर्म बेस्ट ट्रैवल एजेंसी का लाइसेंस रद्द

गुरमीत सिंह | जीरकपुर
समर न्यूज

पटियाला लाइट पॉइंट के पास हुए 
दर्दनाक हिट-एंड-रन हादसे में गंभीर 
रूप से घायल 35 वर्षीय युवक 
रूपेश कुमार ने आठ दिनों तक 
संघर्ष करने के बाद आज मौत हो 
गई। परिवार ने आरोप लगाया है कि 
एक अज्ञात वाहन चालक ने उनकी 
मोटरसाइकिल को टक्कर मारकर 
मौके से फरार हो गया।
   मृतक के भाई उमेश कुमार के 
अनुसार, 20 जून की रात रूपेश 
अपनी मोटरसाइकिल पर ज़िरकपुर 
से फैज़-11, मोहाली स्थित घर लौट 
रहा था। पटियाला लाइट पॉइंट से 
कुछ आगे तेज़ रफ़्तार किसी अज्ञात 

वाहन ने उसे टक्कर मार दी। टक्कर 
इतनी तेज थी कि रूपेश सड़क पर 
गिर गया और सिर पर गंभीर चोटें 
आने के कारण बेहोश हो गया। 
  पास से गुजरने वालों ने घायल 
को पहले जेपी अस्पताल, 
जीरकपुर पहुंचाया, जहां से उसे 
जीएमसीएच-32 और बाद में 
पीजीआई, चंडीगढ़ रेफर किया गया। 
अस्पताल में आठ दिन तक जिंदगी के 
लिए संघर्ष के बाद रूपेश की मौत हो 
गई। पुलिस को 21 जून से अस्पताल 
से हादसे की जानकारी मिली, लेकिन 
घायल की नाजुक हालत के कारण 
उनका बयान दर्ज नहीं हो सका। मृत्यु 
के बाद परिजन के बयान पर अज्ञात 
वाहन चालक के खिलाफ केस दर्ज 
कर जांच शुरू कर दी गई है।

हिट-एंड-रन में घायल हुए 
युवक रूपेश कुमार की मौत

समर न्यूज। पंचकूला

पंचकूला के सेक्टर-26 में किराए 
के मकान को निशाना बनाकर चोर 
नकदी और जेवरात लेकर फरार हो 
गए। वारदात उस समय हुई, जब 
मकान में रहने वाला अकाउंटेंट 
अपने पैतृक घर गया हुआ था। 
लौटने पर मकान के ताले टूटे मिले 
व अंदर का सामान बिखरा पड़ा था। 
  पुलिस ने मामला दर्ज कर जांच 
शुरू कर दी है। मोहाली के जीरकपुर 
स्थित एक टायर कंपनी में अकाउंटेंट 
के तौर पर कार्यरत कौशल धीमान 
ने पुलिस को दी शिकायत में बताया 
कि वह अप्रैल 2026 से सेक्टर-26 
स्थित मकान नंबर 949 में किराए 
पर रह रहा है। कुछ दिन पहले वह 
अपने पैतृक गांव पांवटा साहिब 
(जिला सिरमौर, हिमाचल प्रदेश) 
गया हुआ था। जब वह वापस लौटा 
तो मकान के मुख्य दरवाजे के ताले 

टूटे हुए थे। घर के अंदर पहुंचने 
पर अलमारियां खुली हुई थी और 
सारा सामान बिखरा पड़ा था। जांच 
करने पर पता चला कि अज्ञात चोर 
घर से 18 हजार रुपए की नकदी, 
एक सोने की अंगूठी, दो सोने की 
बालियां, एक मंगलसूत्र, दो जोड़ी 
चांदी की पायल, दो चांदी की चेन, 
एक जोड़ी बिछुए, करीब 30 ग्राम 
वजन के चार चांदी के सिक्के, चांदी 
का कड़ा, पायल और पाजेब चोरी 
कर ले गए। 
  शिकायत मिलने के बाद सेक्टर-25 
पुलिस चौकी ने मौके का निरीक्षण 
किया। प्रारंभिक जांच में चोरी की 
पुष्टि होने पर चंडीमंदिर थाना में धारा 
305 और 331(4) के तहत केस 
दर्ज किया गया। पुलिस सीसीटीवी 
कैमरों की फुटेज खंगाल रही है। 
चोरी किए गए जेवरों व नकदी के 
संबंध में सुराग जुटाने के लिए लोगों 
से पूछताछ की जा रही है।

पंचकूला में मकान से 18 
हजार कैश व जेवर चोरी

कुंभड़ा एसआईआर विवाद 
पर पार्षद बिंद्रा ने दी सफाई

डेराबस्सी हलके में भाजपा वर्करों के साथ 
बदले की राजनीति बर्दाश्त नहीं: गुरदर्शन

सुखना वेटलैंड का होगा वैज्ञानिक प्रबंधन, प्रवासी 
पक्षियों के लिए बेहतर आवास बनाने के निर्देश

आप पार्षद ने तलवारबाजी और जानलेवा हमले के आरोपों को नकारा

एक माह का अल्टीमेटम : भाजपा महामंत्री संजीव राणा की पुलिस को चेतावनी, समर न्यूज से बातचीत में संजीव राणा ने नशे पर जताई गंभीर चिंता

समर न्यूज | मोहाली

मोहाली के गांव कुंभड़ा स्थित वार्ड 
नंबर-28 में वोटर सूची के विशेष 
पुनरीक्षण अभियान (एसआईआर) 
के दौरान हुई झड़प का मामला अब 
राजनीतिक तूल पकड़ता जा रहा है। 
भारतीय जनता पार्टी द्वारा लगाए गए 
आरोपों के बीच आम आदमी पार्टी 
के पार्षद रविंदर सिंह बिंद्रा ने अपना 
पक्ष रखते हुए सभी आरोपों को सिरे 
से खारिज किया है।
   रविंदर बिंद्रा ने कहा कि घटना को 
जानबूझकर बढ़ा-चढ़ाकर पेश किया 
जा रहा है। उनके अनुसार मौके 
पर किसी प्रकार की तलवारबाजी 
या जानलेवा हमला नहीं हुआ, 
बल्कि केवल कहासुनी और मामूली 
धक्का-मुक्की हुई थी। उन्होंने आरोप 
लगाया कि विरोधी पक्ष राजनीतिक 
लाभ के लिए घटना को गलत रूप 
दे रहा है। आप पार्षद ने दावा किया 

कि घटनास्थल की सीसीटीवी फुटेज 
पूरी सच्चाई सामने ला देगी। उनके 
मुताबिक फुटेज में शिकायतकर्ता 
सन्नी और उसके साथी घटना के 
बाद सामान्य हालत में जाते हुए 
दिखाई दे रहे हैं। 
   बिंद्रा ने कहा कि बाद में अस्पताल 
में दाखिल होकर तलवारों से हमले 
की कहानी बनाई गई, जबकि 
वास्तविकता इससे अलग है। उन्होंने 
मांग की कि मामले की निष्पक्ष जांच 
होनी चाहिए और मेडिकल लीगल 

रिपोर्ट तथा पुलिस जांच के आधार 
पर ही सच सामने आना चाहिए। 
बिंद्रा ने कहा कि आम आदमी पार्टी 
और उनकी व्यक्तिगत छवि को 
नुकसान पहुंचाने के लिए मनगढ़ंत 
आरोप लगाए जा रहे हैं।
   गौरतलब है कि गांव कुंभड़ा में 
एसआईआर अभियान के दौरान 
बीएलओ ड्यूटी के समय दो पक्षों में 
विवाद हुआ था। बीजेपी नेता हरदीप 
वैदवान और उनके साथियों के 
घायल होने का दावा किया गया था।

गुरमीत सिंह | जीरकपुर
समर न्यूज 

ढकोली की ग्रीन सिटी, वार्ड नंबर-6 
में नगर निगम द्वारा शनिवार को की 
गई कथित तोड़-फोड़ की कार्रवाई 
ने सियासी विवाद खड़ा कर दिया 
है। इस मामले में भाजपा के नेता 
गुरदर्शन सिंह सैणी ने प्रभावित 
भाजपा कार्यकर्ताओं से मुलाकात कर 
आरोप लगाया कि भाजपा से जुड़े 
परिवारों व समर्थकों को राजनीतिक 
बदलेखोरी के तहत निशाना बनाया 
जा रहा है और ऐसी राजनीति किसी 
भी हाल में बर्दाश्त नहीं की जाएगी।
  गुरदर्शन सिंह सैणी ने कहा कि अगर 
नगर निगम अवैध कब्जों के खिलाफ 
अभियान चला रहा है तो यह कार्रवाई 
पूरे इलाके में बिना भेदभाव के समान 
मानक के तहत होनी चाहिए। उन्होंने 
दावे किए कि सिर्फ भाजपा से जुड़े 
लोगों को ही निशाना बनाया जा रहा 
है और मामले की निष्पक्ष जांच कर 
दोषियों के खिलाफ सख्त कार्रवाई 
की मांग की।
   वार्ड-6 के भाजपा समर्थक रमन 
आनंद ने आरोप लगाया कि आम 
आदमी पार्टी की पार्षद सुमन सैन 
के पति मुकेश सैन के इशारे पर 
उनके घर के बाहर रखे गए गमले 
और क्यारियाँ बिना किसी नोटिस या 
पूर्व सूचना के तोड़ दी गईं। रमन ने 
कहा कि यदि यह कब्जा हटाने की 
कार्रवाई थी तो पूरे वार्ड में समान 

रूप से यह कार्रवाई होनी चाहिए थी। 
उन्होंने बताया कि शनिवार दोपहर 
उनकी घर की बाहर वाले हिस्से को 
एक निजी जेसीबी से ध्वस्त किया 
गया। उनका कहना है कि न तो कोई 
लिखित नोटिस दिया गया और न ही 
सामान हटाने का मौका दिया गया।
   रमन ने आगे कहा कि कार्रवाई 
के दौरान पौधे, बच्चे की साइकिल 
और अन्य घरेलू सामान नष्ट हुए 
जबकि पानी की पाइपलाइन टूटने से 
क्षेत्र में पानी भर गया। उन्होंने आरोप 
लगाया कि जेसीबी नगर निगम की 
नहीं बल्कि निजी थी और उनके पास 
एक वीडियो भी है जिसमें जेसीबी 
ड्राइवर कथित तौर पर मुकेश सैन 
के निर्देशों पर कार्रवाई करने की बात 
करता सुनाई देता है। रमन ने यह भी 
कहा कि मौके पर नगर निगम का 

कोई अधिकारी या इंजीनियर मौजूद 
नहीं था और कोई लिखित आदेश भी 
नहीं दिखाया गया। भाजपा नेताओं ने 
बताया कि शहर में कई अन्य कथित 
अवैध निर्माण और कब्जे मौजूद हैं, 
जिनके खिलाफ कोई कार्रवाई नहीं 
की जा रही। 
  यदि नगर निगम कानून के अनुसार 
कार्रवाई करना चाहता है तो यह मुहिम 
सभी उल्लंघनों के खिलाफ एकसमान 
ढंग से चलानी चाहिए। रमन आनंद ने 
यह भी कहा कि घटना के बाद उन्हें 
धमकियां मिली हैं; इस पर उन्होंने 
पुलिस और नगर निगम को लिखित 
शिकायत दी है, मगर अभी तक ठोस 
कार्रवाई नहीं हुई है। इस मौके पर 
भाजपा नेता सतपाल बांसल, सीमा 
धीमान, राजेश कुमार धीमान और 
अन्य कार्यकर्ता भी मौजूद थे।

मोनिका रावत | चंडीगढ़
समर न्यूज 

पंजाब के राज्यपाल एवं यूटी चंडीगढ़ 
के प्रशासक गुलाब चंद कटारिया 
ने गुरुवार को वेटलैंड अथॉरिटी, 
चंडीगढ़ की पांचवीं बैठक की 
अध्यक्षता करते हुए राष्ट्रीय महत्व 
के सुखना वेटलैंड के संरक्षण 
और वैज्ञानिक प्रबंधन की व्यापक  
समीक्षा की। 
  उन्होंने संबंधित विभागों को 
समन्वित प्रयासों के माध्यम से सुखना 
वेटलैंड और उसके कैचमेंट क्षेत्र की 
पारिस्थितिकी को दीर्घकालिक रूप 
से सुरक्षित रखने के निर्देश दिए। 
बैठक में वेटलैंड अथॉरिटी की पिछली 
बैठक के निर्णयों पर हुई कार्रवाई की 
समीक्षा की गई तथा अथॉरिटी के 
आधिकारिक लोगो को अंतिम मंजूरी 
दी गई। विभिन्न विभागों ने सुखना 

वेटलैंड के संरक्षण, पारिस्थितिकीय 
पुनर्स्थापन और कैचमेंट क्षेत्र 
के वैज्ञानिक प्रबंधन पर अपनी 
प्रस्तुतियां दीं। कांसल डायवर्जन 
नहर के रखरखाव और मृदा अपरदन 
रोकने के लिए व्यापक अध्ययन 
कराने के प्रस्ताव पर भी चर्चा हुई। 
प्रशासक ने वेटलैंड में खरपतवार 
प्रबंधन के लिए वैज्ञानिक एवं 
पर्यावरण-अनुकूल तरीकों को 
अपनाने पर बल दिया। 
   उन्होंने प्रवासी पक्षियों की संख्या 
और विविधता बढ़ाने के लिए उनके 
प्राकृतिक आवास को बेहतर बनाने 
तथा वेटलैंड परिसर में विभिन्न प्रवासी 
पक्षियों की जानकारी देने वाले सूचना 
पैनल लगाने के निर्देश भी दिए। 
बैठक में बताया गया कि पंजाब 
विश्वविद्यालय के प्राणी विज्ञान 
विभाग द्वारा किए गए मत्स्य विविधता 
सर्वेक्षण में सुखना वेटलैंड में 20 से 

अधिक मछली प्रजातियां दर्ज की गई 
हैं, जिनमें मृगल कार्प सबसे अधिक 
पाई गई। सर्वेक्षण के अनुसार कुल 
मत्स्य विविधता में 80 प्रतिशत से 
अधिक हिस्सेदारी देशी प्रजातियों की 
है। इस आधार पर मत्स्य विभाग ने 
कतला, रोहू और मृगल की 10 हजार 
फिंगरलिंग्स वेटलैंड में छोड़ी हैं।
   बैठक में यह भी जानकारी दी गई 
कि आईआईटी रुड़की की सिफारिशों 
और डब्ल्यूडब्ल्यूएफ-इंडिया के 
परामर्श के अनुसार सुखना वेटलैंड 
के रेगुलेटरी छोर पर वैज्ञानिक तरीके 
से डी-सिल्टिंग का कार्य जारी है। इस 
परियोजना से वेटलैंड की जल भंडारण 
क्षमता में लगभग 5.4 हेक्टेयर-मीटर 
की वृद्धि होने की संभावना है। 
बैठक में यूटी के मुख्य सचिव एच. 
राजेश प्रसाद सहित विभिन्न विभागों 
के वरिष्ठ अधिकारी और विशेषज्ञ भी 
मौजूद रहे।

समर न्यूज | मोहाली

जिले में नशे के खिलाफ चलाए जा 
रहे अभियान के तहत थाना फेज-11 
पुलिस ने दो बाइक सवार युवकों को 
42.52 ग्राम हेरोइन के साथ गिरफ्तार 
किया है। वहीं, अलग-अलग मामलों 
में थाना फेज-1 और थाना फेज-8 
पुलिस ने दो युवकों का डोप टेस्ट 
कराया, जो पॉजिटिव आया। दोनों के 
खिलाफ संबंधित धाराओं में मामला 
दर्ज किया गया है।
  थाना फेज-11 के एसआई 
आकाशप्रीत सिंह पुलिस टीम के 
साथ रेलवे रोड पर नाकाबंदी कर 
वाहनों की जांच कर रहे थे। इसी 
दौरान सामने से मोटरसाइकिल पर 
सवार दो युवक आते दिखाई दिए। 
पुलिस को देखकर दोनों घबरा गए 
और वापस भागने का प्रयास करने 
लगे, लेकिन उनका मोटरसाइकिल 
बीच रास्ते में बंद हो गया। पुलिस 
ने दोनों को काबू कर तलाशी ली तो 
उनके कब्जे से 42.52 ग्राम हेरोइन 
बरामद हुई।

शहर में नशा बिकना बंद नहीं हुआ तो गृह मंत्री के सामने उठेगा मामला

नाकाबंदी में 42.52 
ग्राम हेरोइन के साथ  
दो तस्कर गिरफ्तार

कहा- अवैध कब्जों के खिलाफ बिना भेदभाव के कारवाई होनी चाहिए 

{राहगीरों को रोज लंबा सफर  
करना पड़ता है तय 

गुरमीत सिंह | ज़ीरकपुर
समर न्यूज

बलटाना के पास सुखना नाले पर 
बन रहे ऊंचे स्तर के पुल का निर्माण 
सुस्त रफ्तार से चल रहा है। लगातार 
हो रही देरी के कारण लाखों लोग 
रोज़ाना लंबा सफर कर चुके हैं और 
भारी ट्रैफिक जाम का सामना कर 
रहे हैं। दफ्तरों, स्कूलों और कॉलेजों 
जा रहे लोग सबसे अधिक प्रभावित 
हो रहे हैं।
   यह मामला पंजाब विधानसभा 
के बजट सत्र के दौरान भी उठाया 
जा चुका है। इस पुल का काम 26 
जुलाई 2025 में शुरू हुआ था, 
लेकिन डिज़ाइन में बदलाव और 
अन्य तकनीकी कारणों के चलते 

निर्माण लगातार लटका हुआ है। 
ज्ञात हो कि नगर काउंसिल जीरकपुर 
ने बलटाना में सुखना नाले पर ऊंचे 
स्तरीय पुल के लिए 11 मार्च 2025 
को 5 करोड़ 92.66 लाख रुपये की 

प्रबंधन मंज़ूरी दी थी। बाद में 23 
जुलाई 2025 को लगभग 5 करोड़ 
3 लाख रुपये की अनुमानित लागत 
पर 12 माह में काम पूरा करने का 
लक्ष्य रखते हुए एजेंसी को वर्क 

ऑर्डर जारी किया गया था। हालांकि 
जल संसाधन विभाग ने पुल की 
लंबाई और डिज़ाइन में परिवर्तन के 
निर्देश दिए, जिनके कारण डिज़ाइन 
को फिर से तैयार करना पड़ा और 
काम में देर हुई।
   वर्तमान में तीन पिलर में से केवल 
एक पिलर ही बनकर तैयार हुआ है 
जबकि बाकी कार्य धीमी गति से 
चल रहे हैं। इसलिए पुल के पूर्ण होने 
के लिए स्थानीय निवासियों को और 
लंबा इंतज़ार करना पड़ेगा। 
   यह मामला विधानसभा तक पहुंच 
चुका है, पर जमीन पर निर्माण की 
गति में कोई खास तेजी नहीं आई 
है। बुलटाना वासियों की मांग है कि 
इस अहम पुल का काम युद्धस्तरीय 
गति से पूरा कर उन्हें रोज़मर्रा 
की ट्रैफ़िक परेशानियों से मुक्ति  
दिलवाई जाए।

सुखना नाले पर 5 करोड़ 3 लाख रुपये की लागत बन रहे पुल के निर्माण की धीमी चाल बनी मुसीबत 

26 जुलाई को पूरा होने वाले पुल का निर्माण 
कार्य आज भी अधूरा, लोग हो रहे परेशान 

अधूरे पुल की खस्ता हालत की तस्वीर।� - समर न्यूज

भाजपा नेता गुरदर्शन सिंह सैणी के साथ समर्थक मामले की जानकारी देते हुए।� -समर न्यूज



एजेंसी। लंदन

सात बार के विंबलडन चैंपियन 
नोवाक जोकोविच ने शानदार प्रदर्शन 
करते हुए तीसरे दौर में जगह बना 
ली। उन्होंने दूसरे दौर के मुकाबले 
में ग्रीस के स्टेफानोस सितसिपास 
को महज 98 मिनट में 6-3, 6-4, 
6-2 से हराकर एकतरफा जीत दर्ज 
की। इस जीत के साथ जोकोविच 
ने सितसिपास के खिलाफ अपना 
दबदबा कायम रखते हुए हेड-टू-हेड 
रिकॉर्ड 13-2 कर लिया।
  24 ग्रैंड स्लैम खिताब जीत चुके 
जोकोविच ने पूरे मैच में आक्रामक 
खेल दिखाया। उन्होंने 33 विनर्स 
लगाए और सिर्फ सात अनफोर्स्ड 
एरर किए। अब तीसरे दौर में उनका 
सामना फ्रांस के आर्थर रिंडरकनेश 

से होगा। उधर, मौजूदा चैंपियन और 
विश्व नंबर एक जानिक सिनर ने 
भी अपनी चुनौती बरकरार रखते 
हुए पुर्तगाल के नूनो बोर्गेस को 
7-6 (7/4), 7-6 (7/2), 
6-4 से हराकर तीसरे दौर में प्रवेश 
किया। पहले दौर में पांच सेट तक 
संघर्ष करने वाले सिनर ने इस बार 
अपेक्षाकृत बेहतर प्रदर्शन किया, 
हालांकि उन्हें दोनों शुरुआती सेट 
टाईब्रेक में जीतने पड़े।
   विंबलडन के शुरुआती दौर में 
शीर्ष वरीय खिलाड़ियों के लगातार 
आगे बढ़ने से पुरुष एकल मुकाबला 
और रोमांचक हो गया है। जोकोविच 
रिकॉर्ड 25वें ग्रैंड स्लैम खिताब की 
तलाश में हैं, जबकि सिनर लगातार 
दूसरे विंबलडन खिताब पर नजर 
लगाए हुए हैं।

जोकोविच तीसरे दौर में पहुंचे, सितसिपास को सीधे सेटों 
में हराया; डिफेंडिंग चैंपियन सिनर भी अगले राउंड में

एजेंसी। चेस्टर-ले-स्ट्रीट

भारत और इंग्लैंड के बीच पांच 
मैचों की टी20 सीरीज का पहला 
मुकाबला बारिश की भेंट चढ़ गया, 
लेकिन भारतीय बल्लेबाज अभिषेक 
शर्मा और कप्तान श्रेयस अय्यर 
ने अपनी शानदार पारियों से कई 
उपलब्धियां अपने नाम कर लीं। 
भारत ने पहले बल्लेबाजी करते हुए 
20 ओवर में 7 विकेट पर 189 रन 
बनाए, लेकिन लगातार बारिश के 
कारण इंग्लैंड की पारी शुरू ही नहीं 
हो सकी और मैच रद्द घोषित कर 
दिया गया। 
  अभिषेक शर्मा ने महज 24 गेंदों 
में 59 रन की विस्फोटक पारी 
खेली। इस दौरान उन्होंने टी20 
अंतरराष्ट्रीय क्रिकेट में सबसे 
कम 785 गेंदों में 100 छक्के पूरे 
करने का विश्व रिकॉर्ड बना दिया। 
उन्होंने इस मामले में वेस्टइंडीज के 
एविन लुईस का रिकॉर्ड पीछे छोड़ दिया। वहीं कप्तान श्रेयस अय्यर ने शुरुआती झटकों के बाद पारी को संभालते हुए 47 गेंदों पर 68 

रन बनाए। यह इंग्लैंड की धरती 
पर टी20 अंतरराष्ट्रीय में भारतीय 
कप्तान के रूप में उनका पहला 
अर्धशतक है। उनकी संयमित 
बल्लेबाजी से भारत सम्मानजनक 
स्कोर तक पहुंचने में सफल रहा। 
शिवम दुबे ने भी नाबाद 42 रन की 
तेज पारी खेली।
   भारत की शुरुआत बेहद 
खराब रही थी। संजू सैमसन और 
ईशान किशन शुरुआती ओवरों में 
पवेलियन लौट गए थे। इसके बाद 
अभिषेक और श्रेयस ने शतकीय 
साझेदारी कर टीम को मजबूत 
स्थिति में पहुंचाया। हालांकि पारी 
समाप्त होने के बाद बारिश तेज 
हो गई और अंपायरों ने कई बार 
निरीक्षण के बाद मुकाबला रद्द करने 
का फैसला लिया। 
  अब दोनों टीमें सीरीज के दूसरे 
मुकाबले में मैनचेस्टर में आमने-
सामने होंगी, जहां भारत जीत के साथ 
बढ़त बनाने की कोशिश करेगा।

अभिषेक शर्मा ने रचा इतिहास, सबसे तेज पूरे किए 100 टी-20 छक्के

एजेंसी। तेहरान

अमेरिका और ईरान के बीच हालिया 
समझौते के बाद फ्रीज किए गए 
फंड को लेकर नया विवाद सामने 
आ गया है। ईरान ने घोषणा की है 
कि शुरुआती 6 अरब डॉलर की 
राशि का उपयोग खाद्यान्न, दवाइयों 
और अन्य आवश्यक वस्तुओं की 
खरीद के लिए किया जाएगा। साथ 
ही तेहरान ने अमेरिका पर समझौते 
की शर्तों का पूरी तरह पालन नहीं 
करने और राहत राशि जारी करने में 
देरी का आरोप लगाया है।
   ईरान के उप विदेश मंत्री और 
मुख्य वार्ताकार काजेम ग़रीबाबादी 
ने दोहा में कतर के अधिकारियों के 
साथ हुई बैठक के बाद कहा कि 
दोनों पक्षों ने आवश्यक वस्तुओं की 
खरीद के लिए शुरुआती 6 अरब 
डॉलर के उपयोग पर सहमति बनाई 
है। यह राशि सीधे मानवीय जरूरतों 
से जुड़े सामान की खरीद पर खर्च 
की जाएगी। उन्होंने स्पष्ट किया कि 

धनराशि का उपयोग ईरान की घोषित 
जरूरतों के अनुरूप होगा। समझौते 
के प्रभावी क्रियान्वयन और किसी 
भी उल्लंघन की निगरानी के लिए 
ईरान, कतर और पाकिस्तान ने एक 
संयुक्त आपात संचार एवं निगरानी 
तंत्र (कमेटी) स्थापित करने का 
फैसला किया है। यह व्यवस्था 

समझौते के प्रत्येक चरण की समीक्षा 
करेगी और किसी भी विवाद की 
स्थिति में समन्वय का काम करेगी।
   हालांकि, अमेरिका का रुख इससे 
अलग है। अमेरिकी अधिकारियों का 
कहना है कि अभी तक ईरान को कोई 
राशि जारी नहीं की गई है। वॉशिंगटन 
का दावा है कि धनराशि चरणबद्ध 

तरीके से तभी जारी होगी, जब ईरान 
समझौते में तय किए गए सभी मानकों 
और शर्तों को पूरा करेगा। अमेरिकी 
प्रशासन के अनुसार, भुगतान सीधे 
ईरान को नहीं, बल्कि आवश्यक 
वस्तुओं के आपूर्तिकर्ताओं को किया 
जाएगा ताकि राशि केवल मानवीय 
उद्देश्यों पर ही खर्च हो।

एजेंसी। वॉशिंगटन

अमेरिकी नौसेना के एमएच-60एस 
सीहॉक हेलिकॉप्टर ने बुधवार को 
अरब सागर में इमरजेंसी वॉटर 
लैंडिंग की। हेलिकॉप्टर में सवार 
चार क्रू मेंबर में से तीन को सुरक्षित 
बचा लिया गया, जबकि एक अब 
भी लापता है।   
   उसकी तलाश में नौसेना का सर्च 
ऑपरेशन जारी है। अमेरिकी नौसेना 
के मुताबिक, हेलिकॉप्टर यूएसएस 
जॉर्ज एच. डब्ल्यू. बुश विमानवाहक 
पोत से उड़ान पर था। इमरजेंसी 
लैंडिंग के बाद बचाए गए तीनों क्रू 
मेंबर की हालत स्थिर है। अमेरिकी 
नौसेना ने कहा कि शुरुआती जांच 
में हेलिकॉप्टर पर किसी हमले के 
संकेत नहीं मिले हैं। हादसा किन 
परिस्थितियों में हुआ, इसका पता 
लगाने के लिए जांच शुरू कर दी 
गई है। फिलहाल लापता क्रू मेंबर की 
तलाश जारी है।

अरब सागर में अमेरिकी 
नौसेना के हेलिकॉप्टर 
की इमरजेंसी लैंडिंग

एजेंसी। पेरिस

फ्रांस में मानव तस्करी के मामले में 
पांच साल की जेल की सजा पा चुका 
इराकी कुर्द मूल का ट्वाना जमाल 
अब ब्रिटेन के लीसेस्टरशायर में रह 
रहा है और कथित तौर पर शरण मांग 
रहा है। ‌वह फर्जी नाम से रह रहा है, 
अवैध रूप से काम कर रहा है और 
बिना वैध ड्राइविंग लाइसेंस के वाहन 
चला रहा है। 
  जमाल को 2016 में फ्रांस की 
अदालत ने मानव तस्करी के मामले 
में दोषी ठहराया था। वह डनकर्क के 
प्रवासी शिविरों से अवैध प्रवासियों 
को इंग्लिश चैनल पार कराकर ब्रिटेन 
भेजने का नेटवर्क चलाता था। 

फ्रांस: मानव तस्करी 
का दोषी ब्रिटेन में फर्जी 
पहचान से रहता मिला

एजेंसी। ढाका

बांग्लादेश की प्रमुख विपक्षी पार्टी 
जमात-ए-इस्लामी के प्रमुख डॉ. 
शफीकुर रहमान ने कहा है कि उनका 
देश भारत के साथ भरोसे, बराबरी 
और आपसी सम्मान के आधार पर 
संबंध चाहता है। 
  उन्होंने भारत को बांग्लादेश का 
सबसे करीबी पड़ोसी बताते हुए 
कहा कि दोनों देशों के बीच रिश्ते 
सहयोग और समानता पर आधारित 
होने चाहिए। तीस्ता नदी परियोजना 
पर उन्होंने कहा कि यह बांग्लादेश 
का आंतरिक मामला है और इस पर 
फैसला देश अपने राष्ट्रीय हितों को 
ध्यान में रखकर करेगा। 

उन्होंने कहा कि किसी अन्य देश 
को इस परियोजना को लेकर चिंतित 
होने की आवश्यकता नहीं है। उनका 
यह बयान ऐसे समय आया है, जब 
बांग्लादेश सरकार चीन के सहयोग 
से तीस्ता मेगा प्रोजेक्ट को आगे 
बढ़ाने की दिशा में काम कर रही है, 
जिस पर भारत की रणनीतिक नजर 
बनी हुई है। 
   विश्लेषकों का मानना है कि 
शफीकुर रहमान का बयान पड़ोसी 
देशों के साथ संतुलित संबंध बनाए 
रखने की कोशिश का संकेत देता है।  
साथ ही, तीस्ता परियोजना पर 
बांग्लादेश अपनी संप्रभुता और स्वतंत्र 
निर्णय लेने के अधिकार पर भी जोर दे  
रहा है।

भारत से बराबरी व भरोसे पर रिश्ते चाहता है बांग्लादेश: जमात प्रमुख

ईरान 6 अरब डॉलर के फ्रीज फंड से खरीदेगा 
सामान, अमेरिका पर समझौता तोड़ने का आरोप

श्रेयस अय्यर ने कप्तानी पारी में जड़ा अर्धशतक, लेकिन लगातार बारिश के कारण पहला टी20 बिना नतीजे के समाप्तफुटबॉल

अनावश्यक देरी कर  
रहा अमेरिका

ईरान का आरोप है कि अमेरिका 
राहत राशि जारी करने में 
अनावश्यक देरी कर रहा है, जो 
समझौते की भावना के विपरीत 
है। वहीं अमेरिकी पक्ष का कहना 
है कि किसी भी प्रकार की 
आर्थिक राहत पूरी तरह प्रदर्शन-
आधारित होगी और समझौते के 
पालन के बाद ही उपलब्ध कराई 
जाएगी। विश्लेषकों का मानना 
है कि फ्रीज फंड का मुद्दा दोनों 
देशों के बीच विश्वास बहाली 
की सबसे बड़ी परीक्षा बन गया 
है। यदि निगरानी तंत्र प्रभावी 
ढंग से काम करता है और दोनों 
पक्ष अपनी प्रतिबद्धताओं का 
पालन करते हैं, तो आगे परमाणु 
कार्यक्रम, प्रतिबंधों में राहत और 
क्षेत्रीय सुरक्षा जैसे जटिल मुद्दों 
पर बातचीत को भी गति मिल 
सकती है।

भाजपा अध्यक्ष नबीन व कांग्रेस खरगे समेत कई नेताओं को आमंत्रण

98 मिनट में जीता मुकाबला, दोनों दिग्गजों ने विंबलडन खिताब की दावेदारी मजबूत की, 24 ग्रैंड स्लैम खिताब जीत चुके हैं जोकोविच
2-0 से पिछड़ने के बाद बेल्जियम ने पलटा मैच, अतिरिक्त समय में विवादित पेनल्टी से जीत

डील के पालन पर नजर रखने के लिए संयुक्त निगरानी तंत्र बना, तेहरान बोला- राहत में देरी समझौते की भावना के खिलाफ

एजेंसी। कीव

रूस ने वीरवार तड़के यूक्रेन की 
राजधानी कीव पर बड़े पैमाने पर 
ड्रोन और मिसाइल हमला किया। 
यूक्रेनी अधिकारियों के मुताबिक 
हमले में कम से कम 10 लोगों की 
मौत हो गई, जबकि बच्चों समेत 
बड़ी संख्या में लोग घायल हुए हैं। 
   शहर के कई रिहायशी इलाकों 
में आग लग गई और इमारतों, 
वाहनों व अन्य नागरिक ढांचों को 
भारी नुकसान पहुंचा। कीव के 
मेयर विताली क्लिचको ने बताया 
कि मृतकों की संख्या लगातार बढ़ 
रही है। अधिकारियों के अनुसार 

कई इलाकों से लोगों को सुरक्षित 
स्थानों पर पहुंचाया गया है। रातभर 
ड्रोन, क्रूज मिसाइल और बैलिस्टिक 
मिसाइलों के धमाकों से पूरा शहर 
दहलता रहा।
   हमले से कुछ घंटे पहले राष्ट्रपति 
वोलोदिमिर जेलेंस्की ने कहा था कि 
खुफिया एजेंसियों को रूस की ओर 
से बड़े हमले की तैयारी की जानकारी 

मिली है। उन्होंने नागरिकों से सतर्क 
रहने और अपने परिवारों की सुरक्षा 
सुनिश्चित करने की अपील की थी। 
रूस के रक्षा मंत्रालय ने दावा किया 
कि उसने यूक्रेन के रक्षा और ऊर्जा 
ढांचे को निशाना बनाया। मंत्रालय का 
कहना है कि यह कार्रवाई रूस के 
ऊर्जा प्रतिष्ठानों पर हाल में हुए यूक्रेनी 
हमलों के जवाब में की गई है।

कीव पर रूसी ड्रोन-मिसाइल हमले में कम से 
कम 10 की मौत, रिहायशी इलाकों में तबाहीतीस्ता परियोजना को बताया बांग्लादेश का आंतरिक मामला, कहा- राष्ट्रीय हित में लिया जाएगा फैसला

एजेंसी। इस्लामाबाद

पाकिस्तान के पंजाब प्रांत में एक 
125 साल पुराने ऐतिहासिक गुरुद्वारे 
को बिना आधिकारिक मंजूरी के 
अवैध रूप से गिराए जाने का मामला 
गरमाने के बाद सिख समुदाय में भारी 
आक्रोश है। विरोध के बाद प्रांतीय 
सरकार ने मामले का संज्ञान लिया 
है। सरकार ने ऐतिहासिक ‘गुरुद्वारा 
सिंह सभा’ को तुरंत दोबारा बनाने 
(पुनर्निर्माण करने) का आदेश 
जारी किया है, साथ ही जमीन के 
मालिकाना हक की कानूनी जांच 
शुरू कर दी है।
  यह पूरा मामला लाहौर से 
लगभग 70 किलोमीटर दूर स्थित 
फारूखाबाद का है। पंजाब सरकार 
के एक अधिकारी के अनुसार, 125 
साल से भी अधिक पुराने ऐतिहासिक 
‘गुरुद्वारा सिंह सभा’ को एक 
स्थानीय व्यवसायी (बिजनेसमैन) 
ने ढहा दिया। आरोप है कि इसके 
लिए संबंधित विभागों से कोई 

जरूरी ‘नो ऑब्जेक्शन सर्टिफिकेट’ 
या आधिकारिक अनुमति नहीं ली 
गई थी। गुरुद्वारा श्री सिंह सभा की 
इमारत पर इसके बनने के समय का 
जिक्र है। गुरुद्वारा श्री सिंह सभा की 
इमारत पर इसके बनने के समय का 
जिक्र है।
   सिख समुदाय के लोगों ने किया 
प्रदर्शन: इस अवैध तोड़-फोड़ की 
जानकारी मिलते ही सिख समुदाय के 
लोगों ने भारी विरोध प्रदर्शन शुरू कर 
दिया। सिखों के कड़े विरोध के बाद 
यह गंभीर मामला सरकार के उच्च 
अधिकारियों और प्रांतीय मंत्रियों के 
संज्ञान में आया। घटना की गंभीरता 
को देखते हुए प्रांतीय मंत्री रमेश सिंह 
अरोड़ा ने खुद मौके का मुआयना 
किया और पीड़ित सिख समुदाय के 
सदस्यों से बातचीत की। स्थिति का 
जायजा लेने के बाद उन्होंने घोषणा 
की कि इस ऐतिहासिक गुरुद्वारे की 
मरम्मत और पुनर्निर्माण का काम 
तुरंत शुरू कराया जाएगा। उन्होंने 
जल्द रिपोर्ट सौंपने को कहा है।

पाकिस्तान में ढहाए गए गुरुद्वारे का होगा 
पुनर्निर्माण, मंत्री ने अफसरों से मांगी रिपोर्ट

एजेंसी। नई दिल्ली

ईरान के दिवंगत सुप्रीम लीडर 
अयातुल्ला अली खामेनेई के 
राजकीय अंतिम संस्कार के लिए 
भारत के विभिन्न राजनीतिक दलों 
के नेताओं को औपचारिक निमंत्रण 
भेजा गया है। 
  सूत्रों के अनुसार, भाजपा के 
राष्ट्रीय अध्यक्ष नितिन नवीन, 
कांग्रेस अध्यक्ष मल्लिकार्जुन खड़गे, 
वरिष्ठ कांग्रेस नेता सलमान खुर्शीद 
और पवन खेड़ा सहित कई नेताओं 
को तेहरान में आयोजित होने वाले 

अंतिम संस्कार समारोह में शामिल 
होने का निमंत्रण मिला है। वहीं, 
पीडीपी प्रमुख और जम्मू-कश्मीर 
की पूर्व मुख्यमंत्री महबूबा मुफ्ती ने 
पुष्टि की है कि वह ईरान सरकार के 
विशेष निमंत्रण पर अंतिम संस्कार 
में शामिल होंगी। 
  उन्होंने इसे अपने लिए “सम्मान” 
और “जीवन में एक बार मिलने 
वाला अवसर” बताया। ईरान ने उन्हें 
भारत की ओर से विशिष्ट अतिथि 
के रूप में आमंत्रित किया है। ईरान 
में अंतिम संस्कार के बहुदिवसीय 
कार्यक्रम 3 से 6 जुलाई के बीच 

आयोजित किए जाएंगे। विभिन्न 
देशों के प्रतिनिधिमंडलों और लाखों 
श्रद्धालुओं के तेहरान पहुंचने की 
संभावना जताई जा रही है। हालांकि, 
करीब दो करोड़ लोगों के शामिल 
होने संबंधी दावे की स्वतंत्र पुष्टि 
नहीं हो सकी है। 
  भारत सरकार की ओर से भी एक 
उच्चस्तरीय प्रतिनिधिमंडल समारोह 
में भाग ले सकता है। यह घटनाक्रम 
भारत और ईरान के बीच ऐतिहासिक 
संबंधों तथा मौजूदा कूटनीतिक संवाद 
के लिहाज से महत्वपूर्ण माना जा  
रहा है।

एजेंसी। सिएटल

फीफा विश्व कप 2026 के 
नॉकआउट मुकाबले में बेल्जियम ने 
टूर्नामेंट की सबसे रोमांचक वापसी 
करते हुए सेनेगल को 3-2 से हराकर 
प्री-क्वार्टर फाइनल (टॉप-16) में 
जगह बना ली। एक समय बेल्जियम 
86वें मिनट तक 0-2 से पीछे था, 
लेकिन अंतिम चार मिनट में दो गोल 
दागकर मैच बराबरी पर ला दिया। 
   अतिरिक्त समय के अंतिम क्षणों 
में मिले विवादित पेनल्टी पर यूरी 
टिलेमांस ने गोल कर बेल्जियम को 
जीत दिला दी। सेनेगल ने मुकाबले 
की शुरुआत से दबदबा बनाए रखा। 
हबीब डियारा ने पहला और इस्माइला 
सार ने दूसरा गोल कर टीम को मजबूत 
बढ़त दिलाई। हालांकि, 86वें मिनट में 
रोमेलु लुकाकू ने बेल्जियम की वापसी 

की शुरुआत की और तीन मिनट बाद 
टिलेमांस ने बराबरी का गोल दाग 
दिया। अतिरिक्त समय के आखिरी 
मिनट में वीएआर समीक्षा के बाद 
बेल्जियम को पेनल्टी मिली, जिस 
पर सेनेगल ने कड़ा विरोध जताया। 
टिलेमांस ने मौके को गोल में बदलकर 
टीम को 3-2 से यादगार जीत दिला 
दी। उधर, अमेरिका ने भी अपने 
मुकाबले में बोस्निया-हर्जेगोविना को 
2-0 से हराकर अंतिम-16 में प्रवेश 

कर लिया। हालांकि अमेरिकी टीम को 
स्ट्राइकर फोलारिन बालोगुन के रेड 
कार्ड के कारण अगले मुकाबले में 
झटका लगेगा। 
  प्री-क्वार्टर फाइनल में अमेरिका का 
सामना बेल्जियम से होगा। बेल्जियम 
की यह जीत विश्व कप 2026 की 
अब तक की सबसे नाटकीय वापसी 
में गिनी जा रही है, जबकि सेनेगल 
आखिरी पलों में बढ़त गंवाने के कारण 
टूर्नामेंट से बाहर हो गया।

खामेनेई के अंतिम संस्कार में भारत के कई नेताओं 
को न्योता, महबूबा मुफ्ती भी होंगी विशेष अतिथि

बेल्जियम ने 86वें मिनट के बाद की वापसी 
सेनेगल को हराकर प्री-क्वार्टर फाइनल में

खन्ना व लुधियाना 
में बेखौफ लुटेरे

पुलिस डीएवी पब्लिक स्कूल में क्षमता संवर्धन कार्यशाला

संत सीचेवाल ने अधिकारियों को दिए सख्त निर्देश, जरूरत पड़ने पर पर्यावरण मुआवजा लगाने को कहा

चेयरमैन कुलवंत सिंह सिद्धू ने कैदियों की समस्याएं सुनीं, दिशा-निर्देश दिए

बुड्ढा दरिया में गोबर डालने वाले डेयरी मालिकों पर कसेगा शिकंजापंजाब विधानसभा की अधीन विधान कमेटी 
ने लुधियाना की जेलों का किया निरीक्षण

लुधियाना के लाडोवाल 
चौक में बड़ा हादसा टला

लुधियाना के छावनी मोहल्ला में 1.30 करोड़ 
रु. की लागत से बनेगा आधुनिक सनातन भवन

अमन अरोड़ा, हरदीप सिंह मुंडियां और मनीष सिसोदिया ने छावनी मोहल्ला में निर्माण कार्य की शुरुआत करवाई

प्रशासन ने लुधियाना में बाढ़ 
रोकथाम प्रबंधों की समीक्षा की

लक्की भट्टी | लुधियाना 
समर न्यूज

शहर के व्यस्त लाडोवाल चौक 
क्षेत्र में गुरुवार को उस समय बड़ा 
हादसा टल गया, जब नेशनल 
हाईवे अथॉरिटी ऑफ इंडिया 
(एनएचएआई) द्वारा सड़क किनारे 
खोदे गए एक गहरे गड्ढे में एक कार 
अचानक जा गिरी। हादसे के समय 
कार में पूरा परिवार सवार था, 
लेकिन राहत की बात यह रही कि 
सभी लोग सुरक्षित बच गए और 
किसी के गंभीर रूप से घायल होने 
की सूचना नहीं है।
   कार चालक लाडोवाल चौक से 
गुजर रहा था। इसी दौरान सड़क पर 
चल रहे निर्माण कार्य के बीच खोदे गए 
गड्ढे का सही अंदाजा न लग पाने के 
कारण वाहन अनियंत्रित होकर उसमें 
जा गिरा। हादसा होते ही आसपास 
मौजूद लोगों ने तुरंत मौके पर पहुंचकर 
कार में फंसे लोगों को बाहर निकाला। 

घटना के बाद मौके पर कुछ समय 
के लिए अफरा-तफरी का माहौल बन 
गया। स्थानीय लोगों ने आरोप लगाया 
कि निर्माण कार्य वाले क्षेत्र में पर्याप्त 
सुरक्षा प्रबंध और चेतावनी संकेत नहीं 
लगाए गए थे, जिससे राहगीरों और 
वाहन चालकों को परेशानी का सामना 
करना पड़ रहा है। 
  लोगों ने संबंधित विभाग से 
निर्माण स्थलों पर सुरक्षा मानकों 
का सख्ती से पालन करवाने की 
मांग की। सूचना मिलने पर पुलिस 
और संबंधित विभाग के अधिकारी 
भी मौके पर पहुंचे तथा स्थिति का 
जायजा लिया। बाद में क्रेन की 
सहायता से कार को गड्ढे से बाहर 
निकाला गया। यदि वाहन की रफ्तार 
अधिक होती तो हादसा गंभीर रूप 
ले सकता था। उन्होंने प्रशासन और 
एनएचएआई से मांग की है कि 
निर्माण कार्य वाले स्थानों पर उचित 
बैरिकेडिंग, रिफ्लेक्टर और चेतावनी 
बोर्ड लगाए जाएं।

पंजाब सरकार ने लुधियाना उत्तरी 
हलके को बड़ा तोहफा देते हुए 
छावनी मोहल्ला में आधुनिक 
सनातन भवन के निर्माण कार्य की 
शुरुआत करवाई है। 
  करीब 1.30 करोड़ रुपये की 
लागत से बनने वाले इस भवन का 
भूमि पूजन संत समाज की मौजूदगी 
में पंजाब के कैबिनेट मंत्री और आम 
आदमी पार्टी पंजाब के प्रधान अमन 
अरोड़ा, कैबिनेट मंत्री हरदीप सिंह 
मुंडियां, दिल्ली के पूर्व उपमुख्यमंत्री 
और आप पंजाब प्रभारी मनीष 
सिसोदिया तथा लुधियाना उत्तरी के 
विधायक चौधरी मदन लाल बग्गा ने 
संयुक्त रूप से किया।
  इस अवसर पर विधायक अशोक 
पराशर पप्पी, नगर निगम मेयर 
प्रिंसिपल इंदरजीत कौर, डिप्टी 
कमिश्नर हिमांशु जैन और नगर 
निगम कमिश्नर ओजस्वी अलंकार 
भी मौजूद रहे।
   कैबिनेट मंत्री अमन अरोड़ा ने 
कहा कि सनातन भवन का कुल 
क्षेत्रफल करीब 10,500 वर्ग फुट 
है, जिसमें लगभग 6,600 वर्ग 
फुट क्षेत्र में भवन का निर्माण किया 
जाएगा। उन्होंने कहा कि मुख्यमंत्री 
भगवंत सिंह मान के नेतृत्व वाली 

पंजाब सरकार हर वर्ग की जरूरतों 
को ध्यान में रखते हुए विकास 
कार्यों को प्राथमिकता दे रही है। यह 
भवन तैयार होने के बाद धार्मिक, 
सामाजिक, सांस्कृतिक और 
भाईचारे से जुड़ी गतिविधियों का 
महत्वपूर्ण केंद्र बनेगा।
   अमन अरोड़ा ने कहा कि इस 
प्रोजेक्ट के पूरा होने से हजारों 
परिवारों को आधुनिक सुविधाओं 
से लैस एक शानदार स्थान मिलेगा, 
जहां धार्मिक कार्यक्रमों, सामाजिक 
समारोहों, सांस्कृतिक गतिविधियों 
और लोक भलाई से जुड़े आयोजनों 
को करवाया जा सकेगा।
   कैबिनेट मंत्री हरदीप सिंह 
मुंडियां ने कहा कि पंजाब सरकार 
बिना किसी भेदभाव के हर क्षेत्र में 
विकास करवा रही है। उन्होंने कहा 
कि लुधियाना शहर में बुनियादी 

ढांचे को मजबूत करने, धार्मिक 
स्थलों के विकास और लोगों को 
बेहतर सुविधाएं उपलब्ध करवाने 
के लिए लगातार काम किया जा रहा 
है। उन्होंने कहा कि सनातन भवन 
सामाजिक एकता और भाईचारे का 
प्रतीक बनेगा।
   दिल्ली के पूर्व उपमुख्यमंत्री 
और आप पंजाब प्रभारी मनीष 
सिसोदिया ने कहा कि आम 
आदमी पार्टी सरकार का मुख्य 
उद्देश्य लोगों को बेहतर सुविधाएं 
उपलब्ध करवाना है। उन्होंने कहा 
कि लुधियाना में सनातन भवन के 
निर्माण की शुरुआत कर दी गई 
है और जल्द ही इसका कार्य पूरा 
कर इसे लोगों को समर्पित किया 
जाएगा। उन्होंने इस प्रोजेक्ट के लिए 
पंजाब सरकार, जिला प्रशासन और 
विधायक चौधरी मदन लाल बग्गा 

को बधाई दी। मनीष सिसोदिया ने 
कहा कि पंजाब के लिए आज का 
दिन अहम है, क्योंकि मावां-धियां 
सत्कार योजना की शुरुआत होने जा 
रही है। इस योजना के तहत योग्य 
महिलाओं को 1,000 रुपये प्रति 
माह और अनुसूचित जाति वर्ग से 
संबंधित महिलाओं को 1,500 रुपये 
प्रति माह सत्कार राशि दी जाएगी। 
    उन्होंने कहा कि आम आदमी 
पार्टी जो कहती है, उसे करके 
दिखाती है। विधायक चौधरी मदन 
लाल बग्गा ने मुख्यमंत्री भगवंत 
सिंह मान और पंजाब सरकार का 
धन्यवाद करते हुए कहा कि हलके के 
लोगों की लंबे समय से चली आ रही 
मांग को पूरा किया गया है। उन्होंने 
कहा कि छावनी मोहल्ला और 
आसपास के लोगों को एक विशाल 
और आधुनिक सनातन भवन की 

जरूरत थी, जिसे ध्यान में रखते 
हुए यह प्रोजेक्ट शुरू किया गया है। 
उन्होंने कहा कि यह भवन समाज के 
हर वर्ग के लिए खुला रहेगा और यहां 
धार्मिक, सामाजिक, सांस्कृतिक तथा 
लोक भलाई से जुड़ी गतिविधियों के 
लिए उच्च स्तरीय सुविधाएं उपलब्ध 
होंगी। उन्होंने कहा कि लुधियाना 
उत्तरी हलके में सड़क, सीवरेज, पीने 
के पानी, पार्कों, स्ट्रीट लाइटों और 
अन्य बुनियादी सुविधाओं से जुड़े 
कई विकास कार्य तेजी से चल रहे हैं।
   लोगों ने पंजाब सरकार का 
धन्यवाद करते हुए कहा कि सनातन 
भवन के निर्माण से क्षेत्र में धार्मिक 
और सामाजिक गतिविधियों को नई 
पहचान मिलेगी। लोगों ने कहा कि 
पंजाब सरकार विकास कार्यों को 
पारदर्शिता और तय समय सीमा में 
पूरा करने के लिए प्रतिबद्ध है।

राज्यसभा सांसद संत बलबीर सिंह 
सीचेवाल ने बुड्ढा दरिया पुनरुद्धार 
प्रोजेक्ट की समीक्षा करते हुए 
अधिकारियों को सख्त निर्देश दिए हैं 
कि दरिया में गोबर डालने वाले डेयरी 
मालिकों के खिलाफ कड़ी कार्रवाई 
की जाए। बुधवार को नगर निगम 
जोन-डी कार्यालय में हुई बैठक के 
दौरान उन्होंने कहा कि बुड्ढा दरिया 
को प्रदूषित करने वालों के खिलाफ 
किसी भी तरह की ढिलाई बर्दाश्त 
नहीं की जाएगी।
   बैठक में संत सीचेवाल ने पंजाब 
प्रदूषण नियंत्रण बोर्ड के अधिकारियों 
को निर्देश दिए कि जो डेयरी मालिक 
अभी भी बुड्ढा दरिया में गोबर डाल 
रहे हैं, उनके खिलाफ सख्त कार्रवाई 
की जाए। उन्होंने कहा कि जरूरत 
पड़ने पर ऐसे लोगों पर पर्यावरण 
मुआवजा भी लगाया जाए, ताकि 
उन्हें दरिया में गंदगी डालने से रोका 

जा सके। संत सीचेवाल ने कहा कि 
शहर की सीमा के अंदर या बाहर, 
जो भी व्यक्ति दरिया में कूड़ा या 
गंदगी डालता है, उसके खिलाफ 
समान रूप से कार्रवाई होनी चाहिए। 
उन्होंने पीएसपीसीएल अधिकारियों 
को भी निर्देश दिए कि नियमों का 
उल्लंघन करने वालों के बिजली 
कनेक्शन काटे जाएं और उनके 
खिलाफ कानूनी कार्रवाई की जाए।
   बैठक के दौरान सीवरेज ट्रीटमेंट 
प्लांटों के सही संचालन को 
सुनिश्चित करने के निर्देश भी दिए 

गए। संत सीचेवाल ने कहा कि दरिया 
में गोबर और अन्य कचरा डालने से 
एसटीपी और ईटीपी के कामकाज पर 
भी बुरा असर पड़ रहा है।
   उन्होंने कहा कि मुख्यमंत्री 
भगवंत सिंह मान के नेतृत्व वाली 
पंजाब सरकार बुड्ढा दरिया को फिर 
से स्वच्छ और पुनर्जीवित करने के 
लिए पूरी तरह प्रतिबद्ध है। किसी 
भी व्यक्ति या संस्था को दरिया में 
किसी भी तरह का कचरा डालने की 
अनुमति नहीं दी जा सकती। संत 
सीचेवाल ने स्पष्ट किया कि वह 

किसी क्षेत्र या उद्योग के खिलाफ नहीं 
हैं, लेकिन दरिया में प्रदूषण फैलाना 
हर हाल में बंद होना चाहिए। उन्होंने 
कहा कि सभी लोगों को आगे आकर 
बुड्ढा दरिया में प्रदूषण कम करने के 
लिए सहयोग देना चाहिए।
  बैठक में नगर निगम के संयुक्त 
कमिश्नर विनीत कुमार, संयुक्त 
कमिश्नर अमनप्रीत सिंह, सहायक 
कमिश्नर पायल गोयल, सहायक 
कमिश्नर जसदेव सेखों, एसीपी 
राज कुमार सहित नगर निगम, 
पंजाब प्रदूषण नियंत्रण बोर्ड, 
पीएसपीसीएल, पंजाब जल सप्लाई 
एवं सीवरेज बोर्ड और अन्य विभागों 
के अधिकारी मौजूद रहे।
  संत सीचेवाल ने कहा कि वह 
जमीनी स्तर पर स्थिति की नियमित 
निगरानी कर रहे हैं और अधिकारियों 
को भी फील्ड में सक्रिय रहने के 
निर्देश दिए गए हैं। उन्होंने चेतावनी दी 
कि इस मामले में किसी भी तरह की 
लापरवाही बर्दाश्त नहीं की जाएगी।

समर न्यूज | लुधियाना

पंजाब विधानसभा की “अधीन 
विधान कमेटी” ने लुधियाना की 
केंद्रीय जेल, जनाना जेल और 
बोर्स्टल जेल का व्यापक निरीक्षण 
किया। इस दौरान कमेटी ने कैदियों 
और विचाराधीन कैदियों को मिल 
रही सुविधाओं का जायजा लिया 
और जेल प्रशासन को व्यवस्थाएं 
सुचारू बनाने के निर्देश दिए।
   कमेटी के चेयरमैन और आत्म 
नगर से विधायक कुलवंत सिंह सिद्धू 
के नेतृत्व में किए गए इस निरीक्षण 
में अमृतसर उत्तरी से विधायक 
कुंवर विजय प्रताप सिंह सहित 
अन्य अधिकारी मौजूद रहे। कमेटी 
ने जेल अधिकारियों के साथ बैठक 
कर जेल अस्पतालों में दी जा रही 
स्वास्थ्य सेवाओं की जानकारी ली। 
इनमें ओट क्लीनिक, एचआईवी के 
लिए एंटीरेट्रोवायरल थेरेपी, टीबी 
उपचार और काउंसलिंग प्रोग्राम जैसी 
सुविधाएं शामिल थीं।
   चेयरमैन कुलवंत सिंह सिद्धू ने जेल 
में तैनात मेडिकल स्टाफ और अन्य 
कर्मचारियों की जानकारी हासिल की 
तथा हाजिरी रजिस्टर भी चेक किया। 
उन्होंने अधिकारियों को निर्देश दिए 
कि कैदियों और विचाराधीन कैदियों 
को तय प्रोटोकॉल के अनुसार अपने 
परिवारिक सदस्यों से मुलाकात की 
सुविधा मिलनी चाहिए।
  निरीक्षण के दौरान कमेटी ने बैरकों, 
हाई सिक्योरिटी जोन, रसोई, भोजन 
व्यवस्था, शौचालयों, सफाई और 
अन्य सुविधाओं की जांच की। 
कुलवंत सिंह सिद्धू ने जेल की 
रसोई में तैयार भोजन का स्वाद 
भी चखा और कैदियों से बातचीत 
कर उनकी समस्याएं सुनीं। उन्होंने 

रसोई और बैरकों में सफाई के उच्च 
मानक बनाए रखने पर जोर दिया। 
जेल अधिकारियों ने कमेटी के ध्यान 
में लाया कि नगर निगम लुधियाना 
की ओर से केंद्रीय जेल के अंदर 
से गीला और सूखा कूड़ा नियमित 
रूप से नहीं उठाया जा रहा। इस पर 
चेयरमैन कुलवंत सिंह सिद्धू ने मौके 
पर ही नगर निगम कमिश्नर को फोन 
कर जेल से रोजाना कूड़ा उठाने के 
निर्देश दिए।
  केंद्रीय जेल में कैदियों ने कुलवंत 
सिंह सिद्धू को माता-पिता पर लिखे 
अपने गीत सुनाए, जिस पर उन्होंने 
कैदियों की सराहना की। उन्होंने 
रेडियो उजाला पंजाब के माध्यम से 
जेल में बंद कैदियों और हवालातियों 
को संदेश देते हुए कहा कि जेल 
प्रशासन की व्यवस्थाओं की समीक्षा 
का उद्देश्य यह सुनिश्चित करना है 
कि कैदियों को भोजन, स्वास्थ्य 
सेवाएं, रहने-सहने की सुविधाएं, 
खेल और योग जैसी गतिविधियां 
सही ढंग से मिल रही हैं या नहीं।
   उन्होंने कैदियों को प्रेरित करते 
हुए कहा कि वे जेल में रहने के 
दौरान आत्मचिंतन करें और यहां 
से एक अच्छे नागरिक और अमन 
पसंद व्यक्ति बनकर बाहर जाएं। 
कमेटी ने जेल के आसपास स्थित 
औद्योगिक क्षेत्र को देखते हुए वहां 

इस्तेमाल होने वाले रसायनों की 
पहचान और आपदा प्रबंधन के लिए 
आपातकालीन प्रतिक्रिया योजनाएं 
तैयार रखने पर भी जोर दिया। 
इसके अलावा बेकरी, बढ़ईगीरी, 
वेल्डिंग, पावरलूम, बुनाई, लकड़ी 
के काम और टेलरिंग वर्कशॉप 
जैसी व्यावसायिक गतिविधियों का 
भी निरीक्षण किया गया। सीसीटीवी 
कंट्रोल रूम और मनोरंजन 
सुविधाओं की भी समीक्षा की गई।
   इसके बाद कमेटी ने जनाना जेल 
का निरीक्षण किया। कुलवंत सिंह 
सिद्धू ने महिला बंदियों से बातचीत 
कर जेल अस्पताल में मिल रही 
स्वास्थ्य सुविधाओं, भोजन और 
अदालतों में चल रहे मामलों की 
जानकारी ली। उन्होंने महिला बंदियों 
को बताया कि जो बंदी निजी वकील 
रखने में असमर्थ हैं, वे जिला कानूनी 
सेवाएं अथॉरिटी लुधियाना से मुफ्त 
कानूनी सहायता प्राप्त कर सकती हैं।
   चेयरमैन सिद्धू ने जनाना जेल में 
रह रहे छोटे बच्चों से भी मुलाकात की 
और उन्हें पढ़ाई के लिए प्रेरित किया। 
इस दौरान बच्चों को खाने-पीने का 
सामान भी दिया गया। महिला बंदियों 
ने सांस्कृतिक कार्यक्रम पेश कर 
अपनी कला और हुनर का प्रदर्शन 
किया। बाद में कमेटी ने बोर्स्टल 
जेल का भी दौरा किया। 

समर न्यूज। लुधियाना/खन्ना

पंजाब में लूट और झपटमारी की 
घटनाएं लगातार चिंता बढ़ा रही हैं। 
गुरुवार को खन्ना और लुधियाना में 
हुई दो अलग-अलग वारदातों ने 
कानून-व्यवस्था पर सवाल खड़े 
कर दिए। खन्ना में तीन बाइक सवार 
बदमाशों ने एक महिला से सोने की 
चेन झपट ली, जबकि लुधियाना 
में हथियारबंद लुटेरों ने एक युवक 
पर हमला कर उसकी एक्टिवा और 
मोबाइल फोन लूट लिया।
  खन्ना में पीड़ित महिला सड़क 
से गुजर रही थी, तभी तीन युवक 
मोटरसाइकिल पर आए और झपट्टा 
मारकर उसकी सोने की चेन छीन 
ली। महिला ने शोर मचाते हुए 
बदमाशों का पीछा करने की कोशिश 
की, लेकिन संतुलन बिगड़ने से 
वह सड़क पर गिर गई और घायल 
हो गई। आसपास के लोगों ने उसे 
संभाला, जबकि आरोपी मौके से 
फरार हो गए। पुलिस ने घटनास्थल 
के आसपास लगे सीसीटीवी कैमरों 
की फुटेज कब्जे में लेकर आरोपियों 
की पहचान शुरू कर दी है।
  लुधियाना में बाइक सवार बदमाशों 
ने एक युवक को रोककर उसकी 
एक्टिवा और मोबाइल फोन लूट 
लिया। विरोध करने पर आरोपियों ने 
तेजधार हथियारों से हमला कर उसे 
घायल कर दिया। पुलिस मौके पर 
पहुंची और घायल को अस्पताल में 
भर्ती कराया गया। पुलिस का कहना 
है कि आरोपियों की तलाश के लिए 
विशेष टीमें गठित की गई हैं।

अमरनाथ यात्रा के लिए श्री गौरी 
शंकर कमेटी ने रवाना की बस

समर न्यूज। लुधियाना

श्री गौरी शंकर कमेटी की ओर से 
आयोजित दूसरी पवित्र अमरनाथ 
यात्रा के लिए श्रद्धालुओं से भरी बस 
लुधियाना के कश्मीर नगर चौक से 
रवाना हुई। सेंट्रल हलके के विधायक 
अशोक पराशर पप्पी मुख्य अतिथि के 
रूप में उपस्थित रहे। उन्होंने पूजा-
अर्चना के बाद हरी झंडी दिखाकर 
बस को अमरनाथ धाम के लिए 
रवाना किया और सभी श्रद्धालुओं की 
मंगलमय, सुरक्षित एवं सफल यात्रा 
की कामना की। कार्यक्रम में श्री गौरी 
शंकर कमेटी के प्रधान पुनीत कत्याल, 
शिव पालनहार सेवा संघ के प्रधान 
साहिल बल्दी सहित समाजसेवी एवं 
बड़ी संख्या में श्रद्धालु मौजूद रहे। 

मुख्यमंत्री सम्मान के 
लिए आवेदन मांगे

लक्की भट्टी | लुधियाना
समर न्यूज

गुरु अंगद देव वेटरनरी एंड एनिमल 
साइंसेज यूनिवर्सिटी, लुधियाना ने 
पशुपालन व्यवसायों में प्रगतिशील 
किसानों का चयन करके मुख्यमंत्री 
पुरस्कार से सम्मानित करने के 
लिए आवेदन आमंत्रित किए हैं। डॉ 
रविंदर सिंह ग्रेवाल, निदेशक प्रसार 
शिक्षा ने कहा कि सितंबर 2026 के 
मेले में गाय पालन, मुर्गियां पालने 
और गुणवत्तापूर्ण उत्पाद तैयार करने 
वाले प्रगतिशील किसानों को यह 
पुरस्कार दिया जाएगा। 
  पुरस्कारों को नकद राशि व प्रमाण 
पत्र के साथ प्रदान किया जाएगा। 
पशु पालकों को आवेदन पत्र पूर्ण 
विवरण (अपने अनुभव व अपने 
फार्म की तस्वीरें आदि ) के साथ 
निदेशक, प्रसार शिक्षा, गुरु अंगद 
देव वेटरनरी एंड एनिमल साइंसेज 
यूनिवर्सिटी के कार्यालय में 30-07-
2026 तक जमा कराना होगा।

लक्की भट्टी  | लुधियाना 
समर न्यूज

पुलिस डीएवी पब्लिक स्कूल में 
डीएवी कॉलेज प्रबंध समिति की 
देखरेख में तीन दिवसीय क्षमता 
संवर्धन कार्यशाला का आरंभ किया। 
इस प्रोग्राम में अलग-अलग डीएवी 
स्कूलों के शिक्षक शामिल हुए। 
इसका उद्देश्य मिलकर बातचीत, 

पढ़ाने के नए तरीकों और प्रोफेशनल 
डेवलपमेंट के ज़रिए पढ़ाने-सीखने 
के तरीकों को बेहतर बनाना था।
   इस कार्यशाला की शुरुआत 
पारंपरिक तरीके से दीप जलाकर 
और इसके सफल आयोजन के लिए 
प्रार्थना करके की गई। आयोजक टीम 
ने सभी प्रतिभागियों का गर्मजोशी से 
स्वागत किया। विषय के अनुसार 
अलग-अलग जगहें, रजिस्ट्रेशन, 

मेहमान-नवाज़ी, टेक्निकल स्पोर्ट, 
रिफ्रेशमेंट और सर्टिफिकेट तैयार 
करने जैसी अच्छी व्यवस्थाओं ने 
इवेंट को सुचारू रूप से चलाने में 
मदद की। सभा को संबोधित करते 
हुए प्रिंसिपल डॉ. अनु वर्मा ने सभी 
रिसोर्स पर्सन और प्रतिभागियों का 
स्वागत किया। 
  उन्होंने लगातार प्रोफेशनल 
डेवलपमेंट के महत्व पर ज़ोर 
दिया और कहा कि ऐसे ‘कैपेसिटी 
बिल्डिंग प्रोग्राम’ शिक्षकों को पढ़ाने 
की नई रणनीतियों से लैस करते हैं, 
क्लासरूम में पढ़ाने के तरीकों को 
मज़बूत करते हैं और जीवन भर 
सीखते रहने के लिए प्रेरित करते हैं। 
पहले दिन शिक्षकों ने पूरे उत्साह के 
साथ हिस्सा लिया। 

समर न्यूज | लुधियाना

आगामी मानसून सीजन को देखते 
हुए लुधियाना के डिप्टी कमिश्नर 
हिमांशु जैन ने बाढ़ रोकथाम प्रबंधों 
की समीक्षा के लिए बचत भवन में 
संबंधित विभागों के अधिकारियों के 
साथ बैठक की। 
   बैठक में डीसी ने स्पष्ट निर्देश 
दिए कि मानसून के दौरान किसी भी 
आपात स्थिति से निपटने के लिए 
सभी विभाग पूरी तरह तैयार रहें और 
किसी भी स्तर पर लापरवाही बर्दाश्त 
नहीं की जाएगी।
 डिप्टी कमिश्नर ने बताया कि 
जिला प्रशासनिक परिसर में फ्लड 
कंट्रोल रूम स्थापित कर दिया गया 
है, जिसका नंबर 0161-2433100 
है। यह कंट्रोल रूम 15 जून से 30 
सितंबर तक 24 घंटे कार्यरत रहेगा। 
इसके अलावा सब डिवीजन और 
तहसील स्तर पर भी फ्लड कंट्रोल 
रूम स्थापित करने के निर्देश दिए 
गए हैं। डीसी ने अधिकारियों को 
संभावित जलभराव वाले गांवों में 
पहले से तिरपाल, लाइफ जैकेट, 
टॉर्च, रस्सियां, टेंट, साफ पीने 
का पानी, जनरेटर और इनवर्टर 

की व्यवस्था करने के निर्देश दिए। 
उन्होंने सतलुज नदी के संवेदनशील 
किनारों की पहचान कर वहां सुरक्षा 
प्रबंध मजबूत करने को कहा।  
बाढ़ की स्थिति से निपटने के 
लिए 50 हजार रेत के थैले पहले 
से भरकर रखने, जेसीबी मशीनों, 
गोताखोरों और नरेगा लेबर की 
उपलब्धता सुनिश्चित करने के 
आदेश भी दिए गए।
  नगर निगम अधिकारियों को बुड्ढा 
दरिया के आसपास सीवरेज सफाई, 
मोबाइल मोटर, सक्शन मशीनों 
और एंबुलेंस सहित मेडिकल टीमों 
की व्यवस्था करने को कहा गया। 
स्वास्थ्य विभाग को पानी की 
क्लोरीनेशन और जरूरी दवाइयों 
का प्रबंध करने, जबकि पशुपालन 
विभाग को पशुओं की वैक्सीनेशन 
की तैयारी रखने के निर्देश दिए गए।
  डीसी ने सभी अधिकारियों और 
कर्मचारियों को बिना अनुमति स्टेशन 
न छोड़ने और मोबाइल फोन 24 घंटे 
चालू रखने के आदेश दिए। उन्होंने 
विभागों के बीच बेहतर तालमेल 
के लिए व्हाट्सऐप ग्रुप बनाने और 
संवेदनशील इलाकों का पहले से 
संयुक्त निरीक्षण करने को भी कहा।

श्री सिद्धि विनायक मंदिर में महोत्सव का आगाज, हर रविवार सजेगी पालकी
भगवान श्री गणेश की आराधना से जीवन के सभी विघ्न दूर होते हैं : रविनंदन शर्माश्री गणेश महोत्सव

लक्की भट्टी | लुधियाना 

श्री सिद्धि विनायक मंदिर, न्यू माया 
नगर, चूहड़पुर रोड, हैबोवाल कलां 
द्वारा आयोजित होने वाले वार्षिक श्री 
गणेश महोत्सव के उपलक्ष्य में भव्य 
श्री गणेश पालकी यात्रा का शुभारंभ 
5 जुलाई को मंदिर प्रधान रविनंदन 
शर्मा की अध्यक्षता में किया जाएगा। 
    मंदिर परिसर में आयोजित बैठक 
के दौरान महोत्सव एवं पालकी 
यात्रा की तैयारियों की समीक्षा की 
गई । मंदिर प्रधान रविनंदन शर्मा, 
महासचिव मुनीश कक्कड़ एवं 
कैशियर चंद्रशेखर शर्मा ने संयुक्त रूप 

से बताया कि पहली भव्य श्री गणेश 
पालकी यात्रा 5 जुलाई को सायं 5 
बजे  न्यू माया नगर, हैबोवाल कलां 
से श्रद्धा एवं भक्ति के साथ निकाली 
जाएगी। पालकी यात्रा के मार्ग में 
विभिन्न स्थानों पर श्रद्धालु पुष्प वर्षा, 
आरती से पालकी यात्रा का स्वागत 
करते है। उन्होंने बताया कि आगामी 

14 सितंबर से दुर्गापुरी में वार्षिक श्री 
गणेश महोत्सव का शुभारंभ होगा। 
महोत्सव से पूर्व 5 जुलाई से लेकर 
14 सितंबर तक प्रत्येक रविवार 
भगवान श्री गणेश की भव्य पालकी 
यात्रा निकाली जाएगी। इन यात्राओं 
का श्री गणेश भक्त पूरे वर्ष बेसब्री 
से इंतजार करते हैं और पालकी के 

स्वागत के लिए आंखें बिछाए खड़े 
रहते हैं। श्रद्धालु मार्ग में जगह-जगह 
आरती, भजन-कीर्तन, पुष्प वर्षा 
एवं प्रसाद वितरण कर भगवान श्री 
गणेश का स्वागत करते हैं, जिससे 
पूरा वातावरण भक्तिमय हो उठता है। 
रविनंदन शर्मा ने कहा कि भगवान 
श्री गणेश प्रथम पूज्य, विघ्नहर्ता एवं 

मंगलकर्ता हैं। किसी भी शुभ कार्य का 
आरंभ उनकी पूजा-अर्चना के बिना 
पूर्ण नहीं माना जाता। भगवान गणेश 
की कृपा से जीवन के सभी विघ्न दूर 
होते हैं तथा सुख, शांति, समृद्धि, 
बुद्धि और सफलता का आशीर्वाद 
प्राप्त होता है। श्री गणेश महोत्सव 
केवल धार्मिक आयोजन नहीं, बल्कि 
भाईचारे, सेवा और भारतीय संस्कृति 
को मजबूत करने का भी माध्यम है। 
  महासचिव मुनीश कक्कड़ एवं 
कैशियर चंद्रशेखर शर्मा ने सभी 
श्रद्धालुओं से परिवार सहित पालकी 
यात्रा एवं श्री गणेश महोत्सव में 
शामिल होकर भगवान श्री गणेश का 
आशीर्वाद प्राप्त करने की अपील की।

एनएचएआई के खोदे गड्ढे में गिरी कार, परिवार बचा

डीसी हिमांशु जैन ने अधिकारियों को दिए सख्त निर्देश


